
Статья 1. Закъоны нысан, регулирады предмет æмæ архайды сферæ  
1. Ацы закъоны нысан у Гуырдзыстоны инвестицион фондты базарады рæзт, ацы базарады сæрибар конкуренцийы сифтонг кæнын æмæ инвесторты интересты хъахъхъæнынад.

2. Ацы закъон хауы:

а) Гуырдзыстоны арæзт инвестицион фондмæ, афтæ-ма уыцы фæсарæйнаг инвестицион фондмæ, кæцыйы иуæгты лæвæрд æххæст цæуы Гуырдзыстоны;

б) ацы пункты «а» дæлпунктæй нысангонд инвестицион фондты активты уагдæттæг компанитæм;   

в) Гуырдзыстоны арæзт активты уагдæттæг компанитæм, æнæкæсгæ уымæ, арæзт у æви нæ уый къухдариуæгады бын уæвæг инвестицион фонд Гуырдзыстоны;
г) æндæр физикон æмæ юридикон гоймæгтæм, кæцытæ ацы пункты «а» дæлпунктæй нысангонд инвестицион фондты активты инвестицитимæ, разамындимæ, хъахъхъæдимæ, администрирады æмæ хыгъд-регистрациимæ баст архайды хайад исынц.

3. Гоймагæн, кæцыйæн ис регистрацийы кæнæ къухдариуæгады бынат Гуырдзыстоны, тобæ​гонд у Гуырдзыстоны кæнæ йæ арæнты æддейæ инвестицион фонды кæнæ активты уагдæттæг компани​йы архайд æххæст кæнын æнæ цæстдарæг органы авторизацийы/регис​трацийы/​лицензи​рады æдде ацы закъонмæ гæсгæ, уыцы закъонæй сфидаргонд стæмхатты йеддæмæ.  
4. Ацы закъоны архайд нæ хауы:

а) паддзахадон, автономон республикæты æмæ муниципалитеты оргæнтæм, фæсарæйнаг бæстæйы националон, регионалон æмæ бынæттон оргæнтæм æмæ уагдæттæм, кæцытæ разамынд дæттынц социалон æдасдзинады кæнæ пенсион системæйы фæрæзтæн;

б) холдингон компанитæм;

в) «Æмбырдгæнæн пенсийы тыххæй» æмæ «Барвæндон сæрмагонд пенсийы тыххæй» Гуырдзыс​тоны закъæттæй бæрæггонд пенсион схемæтæм;

г) æхсæнадæмон финансон институтмæ;

д) юридикон гоймагмæ/бадзырдон схемæмæ, кæцы Гуырдзыстоны кæнæ фæсарæйнаг бæстæйы регулиргæнæг закъондæттынадмæ гæсгæйæ архайды æххæст кæны, куыд секьюритизацийы специалон нысаниуæгон иуæг; 
е) Гуырдзыстоны национ банк æмæ фæсарæйнаг бæстæйы централон банкмæ (специализацигонд депозитаримæ баст домæнты йеддæмæ).

Гуырдзыстоны 2023 азы 28 июны закъон №3346 – веб-фарс, 19.07.2023аз.
Гуырдзыстоны 2023 азы 15 декабры закъон №3928 – веб-фарс, 27.12.2023аз.
Статья 2. Терминты æмбарынад  
1. Ацы закъоны цы терминтæй пайдагонд цæуы, уыдонæн ис ахæм нысаниуæг:

а) æмбырдгæнæн иуæг – инвестицион фонды иуæг, кæцыйы тыххæй æххæст цæуы æфтиагы капитализаци æмæ уыцы æфтиаг дихгонд нæ цæуы;

б) æфтиагон иуæг – инвестицион фонды иуæг, кæцыйы æмбæлгæ æфтиаг периодикон æгъдауæй дихгонд цæуы æмæ уыцы æфтиагы капитализаци æххæст нæ цæуы;

в) иуæг – финансон инструмент, кæцы у акци/хай инвестицион компанийы кæнæ пай иумæйаг инвестицион фонды;

г) иуæджы хицау – гоймаг, кæцыйæн æмбæлы иуæг (иуæгтæ) инвестицион фонды;

д) æхцайы базарады инструмент – ликвидон инструменттæ, кæцытæй фылдæр хатт пайда кæнынц æхцайы базары æмæ кæцыты бæлвырд аргъ ис сбæрæг кæнæн кæцыфæнды рæстæджы дæр, се хсæн, къазнайы облигацитæ æмæ депозитон сертификаттæ, фиддонты инструментты йеддæмæ;

е) гоймаг – физикон кæнæ юридикон гоймаг, афтæ-ма æмбæлон закъондæттынадæй нысангонд организацион формирад (се хсæн, иумæйаг инвестицион фонд), кæцы юридикон гоймаг нæу;

ж) филиал – активты уагдæттæг компанийы кæнæ инвестицион компанийы минæварад, кæцыйæн нæй юридикон гоймаджы статус æмæ йæ архайд æххæст кæны активты уагдæттæг компанийы кæнæ инвестицион компанийы барты фæлгæтты;

з) контроль – ныййарæг æмæ дæлбар куыстуæтты хсæн ахастытæ финансон хыгъдлæвæрдты æхсæн​адæмон стандарттæм гæсгæ, кæцытæ æххæстгонд цæуынц «Бухгалтерион хыгъды, хыгъд​лæвæрды æмæ аудиты тыххæй» Гуырдзыстоны закъоны бындурыл, афтæ-ма кæцыфæнды гоймаг æмæ куыстуаты хсæн æнгæс ахастытæ. Ацы дæлпунктмæ гæсгæ дæлбар куыстуаты æххуысгæнæг куыстуат нымад цæуы ацы куыстуæтты ныййарæг куыстуаты дæлбар куыстуатыл дæр;

и) æнгом бастдзинад – дыууæ кæнæ дыууæйæ фылдæр физикон кæнæ юридикон гоймаджы хсæн бастдзинад:

и.а) хайы хицау уæвынæй, кæцы нысан кæны куыстуаты капиталы кæнæ хъæлæс кæныны бары 20 проценты кæнæ фылдæры хицау уæвыны комкоммæ кæнæ контролы æххуысæй;

и.б) контролы æххуысæй;

и.в) иу гоймаджы къухы æдзух уæвæг контролы æххуысæй;   
к) нысаниуæгджын хай – куыстуаты капиталы кæнæ хъæлæс кæныны бары 10 проценты кæнæ фылдæры комкоммæ кæнæ æнæкомкоммæ хицаудзинад кæнæ куыстуаты къухдариуæгадыл нысан​иуæгджын æндæвдад æххæст кæныны фадат, куыстуаты капиталы хай кæнæ хъæлæс кæныны бары бæрцмæ æнæкæсгæйæ;

къ) цæстдарæг орган – Гуырдзыстоны национ банк;

л) фæсарæйнаг цæстдарæг орган – фæсарæйнаг бæстæйы закъондæттынадмæ гæсгæ барджын у раттын инвестицион фонды/активты уагдæттæг компанийы архайды барлæвæрд æмæ уыдон архайдмæ цæст дарын;

м) Гуырдзыстоны бындурæвæрд инвестицион фонд – инвестицион фонд, кæцы авторизацигонд кæнæ регистрацигонд у ацы закъонмæ гæсгæ;

н) Гуырдзыстоны бындурæвæрд активты уагдæттæг компани – активты уагдæттæг компани, кæцы лицензиргонд кæнæ регистрацигонд у ацы закъонмæ гæсгæ;

o) инвестицион фонд – ацы закъоны 4-æм статьяйы фыццаг пункты нысангонд инвестицион фонд;

п) æхгæд инвестицион фонд – инвестицион фонд, кæцыйæн йæ бон нæу иудадзыгæй рауадзын иуæгтæ æмæ кæцыйы иуæгты хицæуттæн нæй бар инвестицион фонды ликвидацийы агъоммæ сæ иуæг (иуæгты) æлхæнын æрдомын, кæд Гуырдзыстоны закъондæттынадæй æндæр исты нæй снысангонд;

пъ) гом инвестицион фонд - инвестицион фонд, кæцыйæн йæ бон у иудадзыгæй рауадза иуæгтæ æмæ кæцыйы иуæгы хицæуттæн бар ис, æрдомой сæ иуæг (иуæгты) балхæнын комкоммæ кæнæ æнæкомкоммæ инвестицион фонды активтæй, бындурæвæрæн документы нысангонд фæткмæ гæсгæ;

р) интервалон инвестицион фонд - инвестицион фонд, кæцыйæн йæ бон у рауадзын иуæгтæ бындурæвæрæн документы нысангонд фæтк æмæ арæхдзинадмæ гæсгæ, æрмæст æппынкъаддæр афæдз иу хатт, æмæ кæцыйы иуæгты хицæуттæн ис бар комкоммæ кæнæ æнæкомкоммæ æрдомын сæ иуæгты балхæнын инвестицион фонды активтæй бындурæвæрæн документы нысангонд фæткмæ гæсгæ æмæ арæхдзинадмæ гæсгæ афæдзы мидæг æппынкъаддæр иу хатт;

с) проспект – эмиссийы проспект, кæцы арæзт у ацы закъоны 66-æм статьямæ гæсгæ æмæ кæцыйы æвдыст цæуы инвестицион фонды æмæ уый иуæгты тыххæй деталон информаци;  
т) инвестортæн æмбæлгæ сæйраг информаци – документ, кæцы арæзт у ацы закъоны 67-æм стать​ямæ гæсгæ æмæ кæцыйы æвдыст цæуы инвестицион фонды æмæ уый иуæгты тыххæй сæйраг информаци;   
тъ) авторизацигонд инвестицион фонд – цæстдарæг органы рдыгæй авторизацигонд инвестицион фонд (коллективон инвестицион фонд æрвитæн аргъджын гæххæттыты кæнæ æнæзонгæ инвестор​тæн инвестицион фонд), кæцыйæн бар ис сæххæст кæна æхсæнадон бавдыст;

у) фæсарæйнаг инвестицион фонд − фæсарæйнаг бæстæйы закъондæттынадмæ гæсгæ арæзт инвестицион фонд;

ф) нымад инвестицион фонд – фæсарæйнаг инвестицион фонд, кæцыйы нымайынц цæстдарæг органы рдыгæй, кæцыйæн бар ис сæххæст кæна Гуырдзыстоны æхсæнадон бавдыст;

х) регистрацигонд инвестицион фонд - цæстдарæг органы рдыгæй регистрацигонд инвестицион фонд, кæцыйæн бар ис сæххæст кæна æрмæстдæр сæрмагонд бавдыст;

хъ) бавдыст – инвестицион фонды иуæгты  хицæн кæныны кæцыфæнды комкоммæ кæнæ æнæ​ком​коммæ архайд активты уагдæттæг компанийы инициативæй кæнæ уый номæй уыцы инвестицион фонды иуæгты тыххæй, кæцыйæн уый уаг дæтты, кæнæ инвестицион компанийы инициативæй кæнæ уый номæй сæрмагонд иуæгтæм гæсгæ;

ц) æхсæнадон бавдыст – инвестицион фонды иуæгты бавдыст 20-æй фылдæр æнæзонгæ инвестор​æн кæнæ развæлгъау æбæрæг нымæцы гоймæгтæн;

цъ) сæрмагонд бавдыст – инвестицион фонды иуæгты кæцыфæнды ахæм бавдыст, кæцы æхсæна​д​он бавдыст нæу;

 ч) æнæзонгæ инвесторты инвестицион фонд – цæстдарæг органы рдыгæй авторизацигонд инвес​тицион фонд (æрвитæн аргъджын гæххæттыты иумæйаг инвестициты фондæй дарддæр), кæцыйæн бар ис сæххæст кæна æхсæнадон бавдыст;

чъ) зонтикхуыз фонд – инвестицион фонд, кæцы дихгонд у цалдæр хæдбар дæлфондыл;

ш) дæлфонд – зонтикхуыз фонды хæдбар хай, кæцыйы фæдыл дæр капитал æмбырд кæнын, уаг дæттын æмæ хынцын æххæстгонд цæуы хæдбарæй;

э) хæдбар фонд – инвестицион фонд, кæцы зонтикхуыз фонд кæнæ дæлфонд нæу;

ю) æрвитæн аргъджын гæххæттыты коллективон инвестицийы фонд (дарддæр – UCITS) – ацы закъонмæ гæсгæ авторизацигонд гом инвестицион фонд, кæцыйы иунæг нысан у æхсæнадон бавдысты бындурыл æмбырдгонд капиталы коллективон инвестицитæ ацы закъоны 53-аг стать​яйы фыццаг пунктæй бæрæггонд æрвитæн аргъджын гæххæттыты кæнæ ликвидоны уæвæг æндæр финансон активты, æмæ кæцы рискы диверсификацийы принципы бындурыл архайы;  
я) активты уагдæттæг компани – юридикон гоймаг, кæцы инвестицион фонды (фондты) разамынд (коллективон портфелы разамынд) æххæст кæны;

я1) лицензиргонд активты уагдæттæг компани – активты уагдæттæг компани, кæцыйæн ис лицензи цæстдарæг органæй инвестицион фонды (фондты) уагдæттыны нысанæй;

я2) регистрацигонд активты уагдæттæг компани – активты уагдæттæг компани, кæцы регистра​цигонд у цæстдарæг органы рдыгæй регистрацигонд инвестицион фонды (фондты) уагдæттыны нысанæй;

я3) фæсарæйнаг активты уагдæттæг компани - активты уагдæттæг компани, кæцыйæн фæсарæйнаг цæстдарæг орган радта барлæвæрд инвестицион фонды (фондты) уагдæттыны архайды тыххæй;

я4) банымад активты уагдæттæг компани - фæсарæйнаг активты уагдæттæг компани, кæцыйы нымайы цæстдарæг орган Гуырдзыстоны барлæвæрд кæнæ/та регистрацигонд инвестицион фонды (фондты) уагдæттыны нысанæй;

я5) инвестицион фонды (фонды) уаглæвæрд (коллективон портфелы уаглæвæрд) – ацы закъоны 25-æм статьяйы фыццаг пункты «а» æмæ «б» дæлпунктты нысангонд функцитæй æппынкъаддæр иуы æххæст кæнын;

я6) иумæйагон инвестицион фонд - инвестицион фонд, кæцы æххæст кæны архайд бадзырдон схемæйы хуызы æнæ юридикон гоймаг саразгæйæ;

я7) инвестицион компани - инвестицион фонд, кæцы æххæст кæны архайд, куыд юридикон гоймаг;

я8) баиу кæнын:

я8.a) иу кæнæ иуæй фылдæр инвестицион фонды кæнæ дæлфонды (æрвитæг инвестицион фонды) рдыгæй, кæцы (кæцытæ) уæвынады æнæ ликвидацийæ æруромы (æруромынц), æппæт активтæ æмæ хæстæ æндæр уæвæг фондмæ кæнæ дæлфондмæ (райсæг инвестицион фондмæ) адæттын адæттæг инвестицион фонды кæнæ дæлфондмæ иуæджы бындурыл райсæг инвестицион фонды иуæгты æмæ æмбæлон цауы æхцайæ компенсацийы бæсты;

я8.б) дыууæ кæнæ фылдæр инвестицион фонды кæнæ дæлфондты (æрвитæг инвестицион фондтæ) æрвыст, кæцытæ нал кусынц æнæ æппæт активтæ æмæ хæстæ ног арæзт инвестицион фондмæ кæнæ йæ дæлфондмæ (райсæг инвестицион фондмæ) æрвитæггаг инвестицион фондты иуæгты хицæуттæм, æрвитæггаг инвестицион фондты æмæ райсæг фондты иуæгты рауагъды ивæнæй кæм æмбæлы, уым æхцайæ компенсаци;

я8.в) иу кæнæ цалдæр инвестицион фонды кæнæ дæлфонды (адæттæг инвестицион фонды) сыгъ​дæг активты æрвитæггаг, кæцы (кæцытæ) дарддæр кæнынц хæстæ æххæст кæныны онг, уыцы иу инвестицион фонды дæлфондмæ, уый (уыдон) арæзт инвестицион фондмæ кæнæ æндæр уæвæг инвестицион фондмæ кæнæ дæлфондмæ (райсæг инвестицион фонд) сыгъдæг активты адæттын;

я9) бындурæвæрæн документ – иумæйаг инвестицион фонды фæтктæ кæнæ инвестицион компанийы бындурæвæрæн бадзырд;

я10) специализацигонд депозитар – юридикон гоймаг, кæцы ацы закъонмæ гæсгæ æххæст кæны инвес​тицион фонды специализацигонд депозитары функцитæ;

я11) холдингон компани – иу кæнæ цалдæр æндæр компанийы хайы хицау компани, кæцыйы коммерцион нысан у бизнес-стратеги (бизнес-стратегитæ) сæххæст кæнын уыимæ баст компаниты кæнæ дæлхай компаниты æххуысæй кæнæ хайон хайадистæй, цæмæй сæ аргъ фæфылдæр уа дæргъвæтин перспективæйы, æмæ кæцы æмрæстæджы ифтонг кæны ахæм уавæртæй иу:

я11.а) ацы компани архайы сæрмагонд интерестæм гæсгæ æмæ йæ акцитæ сты барлæвæрд фондон биржæйы;

я11.б) ацы компанийы сырæзты сæйраг нысан нæу инвестортæн æфтиаг æрхæссын, æнгæс компа​ни​тæ кæнæ йæхи дæлхайæдтæ уæй кæнгæйæ, куыд бæлвырдгонд у уый афæдзы хыгъдлæвæрдæй кæнæ æндæр официалон документацийæ;

я12) активты сыгъдæг аргъ – аргъ, кæцы нымад цæуы аргълæвæрды рæстæджы инвестицион фонды (дæлфонды) активты иумæйаг аргълæвæрдæн ацы инвестицион фонды (дæлфонды) хæсты æмткæй бæрцы рацухгондæй;

я13) иуæджы сыгъдæг аргъ – аргъ, кæцы нымад цæуы инвестицион фонды (кæнæ дæлфонды) сыгъ​дæг активты аргъ дих кæнгæйæ, ацы аргъ нымайыны рæстæджы уагъд иуæгты нымæцыл. Кæд инвестицион фонд рауагъта цалдæр къласы иуæгтæ, уæд æндæр æмæ æндæр кълæсты иуæгты сыгъ​дæг активты аргъ гæнæн ис æмæ уа æндæр æмæ æндæр инвестицион фонды бындурæвæрæг документæй сфидаргонд фæткмæ гæсгæ;

я14) æнæинформиргонд инвестор – кæцыфæнды гоймаг, кæцы нæу «Аргъджын гæххæттыты базарады тыххæй» Гуырдзыстоны закъонæй бæрæггонд информиргонд инвестор»;

я15) информиргонд инвестор – кæцыфæнды гоймаг, кæцы у информиргонд инвестор «Аргъджын гæххæттыты базарады тыххæй» Гуырдзыстоны закъонмæ гæсгæ;

я16) дæргъвæтин хæссæг – кæцыфæнды инструмент (се хсæн, электронон), кæцы инвесторæн фадат дæтты, уымæн йæхицæн лæвæрд информаци йæ спайда кæнынæн æнæмæнгхъæуæг рæстæджы дæргъы бахъахъхъæна афтæ, цæмæй ифтонггонд уа информацийы æнцонвадатдзинад æмæ æнæив​гæ репродуцирады гæнæндзинад;

я17) уагдæттæг орган – «Аргъджын гæххæттыты базарады тыххæй» Гуырдзыстоны закъонæй бæрæг​гонд уагдæттæг орган;  
я18) балхæд – иуæгты балхæд уыдон аивынæй, фæлæ акционерон æхсæнады хуызы арæзт инвестицион компанийы цауы та – афтæ-ма иуæгты (акциты) балхæд «Амалиуæгдарты тыххæй» Гуырдзыстоны закъонæй сфидаргонд арæнæвæрдты фæлгæтты;

я19) инвестор – инвестицион фонды иуæджы (иуæгты) уæвæг кæнæ потенциалон хицау;

я20) инвесторон фонд – инвестицион фонд кæнæ уый дæлфонд, кæцы йæ ​​активты æппынкъаддæр 85 проценты æвæры æндæр инвестицион фонды кæнæ уый дæлфонды (инвестицийы райсæг фонды);

я21) инвестицион райсæг фонд – инвестицион фонд кæнæ уый дæлфонд, кæцыйы ацы пункты «я20» дæлпунктмæ гæсгæ инвестицийы æххæст кæны æндæр инвестицион фонд кæнæ уый дæлфонд;

я22) реорганизаци – куыстуаты реорганизаци «Амалиуæгдарты тыххæй» Гуырдзыстоны закъонмæ гæсгæ;

я23) секьюритизацийы специалон нысанон иуæг − «Аргъджын гæххæттытæм раивыны тыххæй» Гуырдзыстоны закъонæй бæрæггонд секьюритизацийы специалон нысанон иуæг;

я24) финансон инструмент − финансон инструменттæ (цæстдарæг органы барадон акты нысангонд стæмхатт цаутæй дарддæр) хауынц ахæм бартæм кæнæ/та бадзырдтæм:

я24.а) аргъджын гæххæттытæ;

я24.б) инвестицион фонды иуæг;

я24.в) æхцайы базарады инструмент;

я24.г) опционтæ, фьючерстæ, своптæ, процентон фадыгимæ баст форвардон бадзырдтæ æмæ æндæр деривативтæ, кæцытæ хауынц аргъджын гæххæттытæм, валютæтæм, процентон фадгуытæм, деривативтæм, финансон индекстæм кæнæ финансон бæрæггæнæнтæм æмæ кæцытæ æххæстгонд цæуы базисон активы балæвæрдæй кæнæ æхцайы формæйæ;

я24.д) опционтæ, фьючерстæ, своптæ, форвардтæ æмæ æндæр деривативтæ, кæцытæ баст сты товаримæ æмæ ифтонг кæнынц æхцайы фæрæзтæй æфтиæгтæ æнæмæнгхъæуæг бындурыл, кæнæ фæрстæй иуы инициативы бындурыл (дефолты кæнæ бадзырды æрурæды цауты йеддæмæ);

я24.е) опционтæ, фьючерстæ, своптæ æмæ æндæр деривативтæ, кæцытæ баст сты товаримæ æмæ кæцыйы тыххæй хыгъдлæвæрд æххæстгæнæн ис гæнæн базисон активы балæвæрдæй, кæд уыцы инструменттæ æлхæд цæуынц фондон биржæйы;

я24.ж) опционтæ, фьючерстæ, своптæ, форвардтæ æмæ æндæр деривативтæ (ацы статьяйы «я24.е» дæлпункты нысангонд инструментты йеддæмæ), кæцытæ баст сты товаримæ æмæ кæцыйы тыххæй хыгъдлæвæрд æххæстгæнæн ис гæнæн базисон активы балæвæрдæй, кæд уыцы инструменттæ коммерцион нысанæн не сты æмæ сын ис æндæр финансон инструментты миниуджытæ;

я24.з) кредитон рискы алæвæрдæн æмбæлгæ деривативтæ;

я24.и) контракттæ æргъты хсæн хицæндзинады тыххæй;

я24.к) опционтæ, фьючерстæ, своптæ, процентон фадыгыл баст форвардон бадзырдтæ æмæ æндæр деривативтæ, кæцытæ баст сты климатон ивдтимæ, уаргъласæн тарифтимæ, инфляцийы бæрæггæнæнтимæ кæнæ æндæр официалон экономикон статистикæимæ æмæ æхцайы хыгълæвæ​рды æххæст кæныны ифтонг кæны  æнæмæнгхъæуæг фæткæй кæнæ иуæй-иу фарсы инициативы бындурыл (контракты кæнæ бадзырды æрурæды цауты йеддæмæ). Финансон инструменттæм афтæ-ма хауынц æндæр деривативтæ дæр, кæцытæ баст сты уыцы активтимæ, бартимæ, хæстимæ, индекстимæ æмæ индикатортимæ, кæцытæ бæрæггонд не сты ацы дæлпунктæй, кæд уыцы бадзырдтæн ис æндæр финансон деривативты миниуджытæ, се хсæн, уымæ гæсгæйæ, фондон биржæйы уæй цæуынц æви нæ;

я25) регистрацгæнæг орган – Гуырдзыстоны юстицийы министрады уагдæттæг сферæйы архайæг æхсæнадон барады юридикон гоймаг – æхсæнадон  реестры национ агентад; 

я26) разамынды бынат – юридикон гоймаджы цауы – бынат, цыран разамонæг орган фактон æгъдауæй æххæст кæны йæ разамынды функци, фæлæ юридикон гоймаджы статусы нæуæвæг организацион формирады цауы та – уый архайды бынат;

я27) номиналон хицау – аргъджын гæххæттыты базарады æхсæнлæг, кæцыйæн иуæджы хицау кæнæ æндæр номиналон хицау дæтты бар, фыст бадзырдæй, ацы номиналон хицауы номыл иуæг (иуæгтæ) бахæссын иуæджы хицæутты реестрмæ кæнæ æндæр номиналон хицауы фыстытæм æмæ иуæджы хицауы кæнæ æндæр номиналон хицауы пайдайæн хайад райса уыцы иуæгимæ (иуæгтимæ) баст æндæр операциты.  
2. Ацы закъоны спайдагонд æндæр терминтæн ис «Аргъджын гæххæттыты базарады тыххæй» Гуырдзыстоны закъонæй æмæ Гуырдзыстоны æндæр закъондæттæн акттæй бæрæггонд нысаниуæг. 
Гуырдзыстоны 2021 азы 2 августы закъон №897 – веб-фарс, 04.08.2021аз.
Гуырдзыстоны 2023 азы 16 ноябры закъон №3715 – веб-фарс, 07.12.2023аз.
Гуырдзыстоны 2023 азы 15 декабры закъон №3928 – веб-фарс, 27.12.2023аз.
Статья 3. Æмгъуыдты нымад æмæ цæстдарæг органæн документты бавдысты фæтк  
1. Ацы закъонæй бæрæггонд æмгъуыдты нымайгæйæ æвдыст нæ цæуы уыцы период, кæцыйы дæргъы дæр курдиатдæттæгæн цæстдарæг органы амындæй хъуамæ бавдыстаид куырдиатмæ æркæсынæн æнæмæнгхъæуæг документаци кæнæ/та информаци. Ахæм цауы куырдиатмæ æркæ​сы​ны æмгъуыд сног уыдзæн æмбæлон документы кæнæ информацийы бавдыстæй уайтагъд.

2. Цæстдарæг органмæ ацы закъонмæ гæсгæ бавдисинаг фæсарæйнаг бæстæйы рдыгæй лæвæрд документтæ хъуамæ уой легализацигонд кæнæ апостилæй бæлвырдгонд, Гуырдзыстоны закъон​дæт​тынадæй нысангонд цауты йеддæмæ.

Сæр II
Инвестицион фондтæ  
Статья 4. Инвестицион фонды мидис  
1. Инвестицион фонд у æмбырдгонд инвестицион схемæ, кæцы æмбырд кæны капитал инвестор​тæй, цæмæй уыцы капитал æвæрд æрцæуа инвесторты пайдайæн бæлвырд инвестицион политикæ​мæ гæсгæ.

2. Ацы статьяйы фыццаг пункты нысæнттæн коллективон инвестицион схемæ у юридикон гоймаг кæнæ бадзырдон схемæ, кæцы ифтонг кæны алы ахæм уавæры:

а) юридикон гоймаджы кæнæ бадзырдон схемæйы нысан нæу хуымæтæг базарадон кæнæ индус​трион архайды æххæст кæнын;

б) юридикон гоймаг кæнæ бадзырдон схемæ иу кæны инвестортæй æрæмбырдгонд капитал, цæм​æй уый инвестициты фæстиуæгæн инвестортæн уа иумæйаг æфтиаг;

в) юридикон гоймаджы кæнæ бадзырдон схемæйы иуæджы хицæуттæн коллективонæй нæй бар æрвылбон разамынды æххæст кæныны кæнæ уынаффæты райсыны. Иу кæнæ цалдæр (фæлæ сеппæт нæ) иуæджы хицæуттæн æрвылбон разамынды æххæст кæныны кæнæ уынаффæты райсыны бары дæттын нæ нысан кæны, цæмæй юридикон гоймаг кæнæ бадзырдон схемæ кæй нæу коллективон инвестицион схемæ.

3. Инвестицион фонды активтæ гæнæн ис дихгонд æрцæуой хæдбар инвестицион хæйттыл, кæцытæ кæрæдзийæ хицæн кæнынц инвестицион политикæйæ кæнæ/та æндæр критеритæм гæсгæ, æмæ нымад цæуынц дæлфондтыл. Инвестицион фондты регуляцион нормæтæ æххæстгонд цæ​уынц сæ æмбæлон дæлфондтæн дæр, куыд хæдбар инвестицион фондтæн, ацы закъонæй комком​мæ бæрæггонд цауты. Цæстдарæг органæн бар ис йæ барлæвæрдтæ æххæст кæна инвестицион фонды дæлфондмæ гæсгæ, куыд хæдбар инвестицион фонд.

4. Гуырдзыстоны закъондæттынадæй дæлфондтæн сфидаргонд домæнты йеддæмæ, Гуырдзыстоны арæзт зонтикхуыз фонды дæлфондмæ хауы ахæм фæтктæ:

а) бар нæй дæлфонды активтæй пайда кæнын кæнæ сæ ныхмæ æххæстгæнæн мадзæлттæ исын æндæр дæлфондты хæстæ æххæст кæныны тыххæй кæнæ æндæр дæлфондты хайы хицæутты дом​æн​тæ æххæст кæныны тыххæй;

б) алы дæлфонды хыгъд дæр æххæстгонд цæуы зонтикхуыз фонды иннæ дæлфондтæй хæдбарæй;

в) зонтикхуыз фонды активты уагдæттæг компани кæнæ зонтикхуыз инвестицион компани бар​джын у дæлфондимæ баст архайдытæ сæххæст кæна афтæ, куыд сæххæст кодтаид хæдбар фондты тыххæй, кæд æмæ æндæр ницы нысангонд ис ацы закъоны кæнæ уый бындурыл цæстдарæг органы рауагъд барадон актæй;

г) кæцыфæнды бар, кæцы райст æрцыд дæлфонды пайдайæн, кæцы хъуамæ уа регистрацигонд æмбæ​лон закъондæттынадмæ гæсгæ, регистрацигонд цæуы, бар кæй пайдайæн райст æрцыд, уыцы дæлфонды номыл; 

д) алы дæлфонды иу хайы хицауæн дæр ис бар æндæр дæлфондмæ ахæссын, зонтикхуыз фонды бындурæвæрæг документы нысангонд уавæрты æмæ сфидаргонд фæткмæ гæсгæ.

5. Никæмæн ис бар спайда кæна терминтæ: «инвестицион фонд», «инвестицион компани», «кол​лек​тивон инвестицион схемæ», «коллективон инвестицион фонд», «зонтикхуыз фонд», «дæл​фонд», «UCITS», «сæрмагонд капиталы фонд» æмæ «венчурон капиталы фонд», афтæ-ма æндæр дзырдарæзт ацы терминты пайда кæнгæйæ цæстдарæг органы рдыгæй ацы закъонмæ гæсгæ æнæ авторизацийы, регистрацийы, нымады æдде.  
Гуырдзыстоны 2023 азы 15 декабры закъон №3928 – веб-фарс, 27.12.2023аз.
Статья 5. Инвестицион фондты хуызтæ  
1. Гуырдзыстоны инвестицион фонд гæнæн ис арæзт æрцæуа инвестицион компанийы кæнæ иумæйаг инвестицион фонды формæйæ.

2. Инвестицион фонд, куыд инвестицион компани, гæнæн ис уа акционерон æхсæнады формæйæ, «Амалиуæгдарты тыххæй» Гуырдзыстоны закъонмæ гæсгæ. Æхгæд регистрацигонд инвестицион компани афтæдæр гæнæн ис афтæ-ма уа арæнгонд бæрндзинады æхсæнады кæнæ командитон æхсæнады формæйæ дæр, «Амалиуæгдарты тыххæй» Гуырдзыстоны закъонмæ гæсгæ.

3. Кæд инвестицион компани снысан кодта активты уагдæттæг компани, уæд уыцы инвестицион компанийы разамындон æмæ минæварадон барлæвæрдты æххæстгæнæг гоймаг активты уагдæттæг компани у.

4. Инвестицион фонд иумæйаг инвестицион фонды формæйæ хъуамæ арæзт æрцæуа куыд бадзыр​дон схемæ, кæцыйæн разамынд дæтты æмæ йæ бавдисдзæн æмбæлон барлæвæрдты уæвæг активты уагдæттæг компани.

5. Инвестицион фондæн гæнæн ис разамынд дæтта æрмæстдæр иу активты уагдæттæг компани.

6. Ацы закъонæй сфидаргонд арæнæвæрдтæм гæсгæ, инвестицион фонд гæнæн ис арæзт æрцæуа æхгæд, интервалон кæнæ гом инвестицион фондæй.

7. Инвестицион фонды бындурæвæрæн документæй бæрæггонд цауты уагъд цæуы гом, интервал​он кæнæ æхгæд инвестицион фонды раивын æндæр хуызы (гом, интервалон кæнæ æхгæд) инвестицион фондмæ, кæд æмæ регулиргæнæг закъондæттынадæй æндæр ницы нысангонд ис. Ахæм цауы инвестицион фонды раивыны сæххæст кæныны размæ иуæджы хицæуттæн лæвæрд цæуы бар, æрдомой сæхи иуæгты балхæд æнæ исты къамиссионты бафидгæйæ (инвестицийы арви​тыны хæрдзтæй дарддæр).
71. Паддзахадон органæн кæнæ/та паддзахадæн 50%-æй фылдæр хайон хайадистæй арæзт куыст​уаты инвестицион фонды/дæлфонды хайадисты (иуæджы хицаудзинады) бар ис Гуырдзыстоны хицауады æмбæлон барадон актæй сфидаргонд уавæрты бындурыл. Инвестицион фонды/дæл​фонды хайадисты (иуæджы хицаудзинады) цауы паддзахадон органæн кæнæ/та паддзахадæн 50%-æй фылдæр хайон хайадистæй арæзт куыстуатæн тобæгонд цæуы инвестицион фонды/дæлфонды æнæхъæн хайы (иуæгты) 40%-æй фылдæр хицаудзинад, инвестицион фонды/дæлфонды исты хуызы привилегиргонд хъæлæсы барæй пайда кæнын, инвестицион уынаффæйыл æндæвдады æххæст кæнын æмæ инвестицион фондæн/дæлфондæн ацы закъоны 25-æм статьяйы фыццаг пункты «а» æмæ «б» дæлпункттæй нысангонд искæцы функцийы æххæст кæнын.  
72. Ацы статьяйы 71 пунктмæ гæсгæ паддзахадон органы кæнæ/та 50%-æй фылдæр хайон хайадис​тæй арæзт куыстуаты инвестицион фонды/дæлфонды хайадисты (иуæджы хицаудзинады) цауы Гуырдзыстоны хицауад æрвылаз 1-аг июнмæ. хъуамæ бацæттæ кæна æмæ Гуырдзыстоны Парла​мен​тмæ бавдиса хыгъдлæвæрд раззаг азы хыгъдлæвæрды. Ацы хыгъдлæвæрды хъуамæ уа деталон информаци инвестицион фондты/дæлфондты тыххæй уæлдæр ранымад хайадистимæ (иуæджы хицаудзинадæй).  
8. Цæстдарæг органæн бар ис, ацы закъонмæ гæсгæ, инвестицион фондты хуызтæм, инвестицион политикæмæ, архайды субъектмæ кæнæ æндæр критеритæм гæсгæ инвестицион фондтæн уæлæм​хас домæнтæ сфидар кæнын.

Гуырдзыстоны 2022 азы 23 июны закъон №1708 – веб-фарс, 05.07.2022аз.
Гуырдзыстоны 2025 азы 26 июны закъон №823 – веб-фарс, 30.06.2025аз.
Статья 6. Гуырдзыстоны бындурæвæрд инвестицион фонд æмæ фæсарæйнаг инвестицион фонд   
1. Гоймагæн, кæцыйæн Гуырдзыстоны ис регистрацийы кæнæ къухдариуæгады бынат, тобæгонд у, ацы закъонмæ гæсгæ, инвестицион фондæй авторизацийы кæнæ регистрацийы æдде сæххæст кæна инвестицион фонды архайд.

2. Ацы закъонмæ гæсгæ, Гуырдзыстоны инвестицион фонд хъуамæ арæзт æрцæуа, куыд:

а) авторизацигонд инвестицион фонд (UCITS кæнæ æнæинформиргонд инвесторты инвестицион фонд);

б) регистрацигонд инвестицион фонд.

3. Авторизацигонд инвестицион фондæн бар ис, сæххæст кæна æхсæнадон бавдыст ацы закъоны домæнтæм гæсгæ. Регистрацигонд инвестицион фондæн бар ис, сæххæст кæна æрмæстдæр сæрмагонд бавдыст.

4. Регистрацигонд инвестицион фондæн нæй гæнæн æмæ уа 20 æнæинформиргонд инвесторæй фылдæр. Кæд æмæ регистрацигонд инвестицион фонды æнæинформиргонд инвесторты нымæц 20-йæ фылдæр у, уæд регистрацигонд инвестицион фонд хæсджын у регистрацийы датæйæ иуыл​æрæгмæ 3 мæйы фæстæ раивд æрцæуа авторизацигонд инвестицион фондмæ. Раивын нæ домы, кæд æнæинформиргонд инвесторты уæлдай нымæц нæу расайгæ регистрацигонд инвестицион фонды аххосæй æмæ уый 3 мæйы æмгъуыдмæ ифтонг кæны æнæинформиргонд инвесторты нымæц барлæвæрд арæнмæ фæкъаддæры.

5. Иу кæнæ иннæ регистрацигонд активты уагдæттæг компанийы разамынды бын уæвæг регистра​цигонд инвестицион фондты æнæинформиргонд инвесторты иумæйаг нымæц хъуамæ ма уа 20-æй фылдæр. Кæд нысангонд регистрацигонд инвестицион фондты æнæинформиргонд инвесторты ны​мæц 20-йæ фылдæр у, уæд регистрацигонд активты уагдæттæг компани хæсджын у регистрацийы датæйæ иуылæрæгмæ 3 мæйы фæстæ раивд æрцæуа лицензиргонд активты уагдæттæг компанийæ. Раивын нæ домы, кæд æнæинформиргонд инвесторты уæлдай нымæц нæу расайгæ регистрацигонд инвестицион фонды аххосæй æмæ уый 3 мæйы æмгъуыдмæ ифтонг кæны æнæинформиргонд инвесторты нымæц барлæвæрд арæнмæ фæкъаддæры.
6. Кæд ацы статьяйы 4-æм æмæ 5-æм пункты банысангонд цауты, регистрацигонд инвестицион фонд кæнæ регистрацигонд активты уагдæттæг компани снысангонд æмгъуыдмæ нæ сифтонг кæндзæн Гуырдзыстоны закъондæттынадæн æмбæлонады уыцы пункттæм гæсгæ, уæд цæстдарæг орган аивы уый регистрацийы.  
7. Фæсарæйнаг инвестицион фондæн бар ис, Гуырдзыстоны æхсæнадон бавдыст сæххæст кæна æрмæстдæр цæстдарæг органы рдыгæй уый ацы закъонмæ гæсгæйæ банымады цауы. Гуырдзыст​оны сæрмагонд бавдысты сæххæст кæныны размæ, фæсарæйнаг инвестицион фонд хæсджын у цæстдарæг органæн фехъусын кæна ацы бавдысты тыххæй цæстдарæг органы рдыгæй нысангонд формæйы.

8. Цæстдарæг органæн бар лæвæрд цæуы барадон актæй сбæлвырд кæна фæсарæйнаг инвестицион фонды иуæгты Гуырдзыстоны бавдысты регулиргæнæг фæтк.  
Статья 7. Иумæйаг инвестицион фонд  
1. Иумæйаг инвестицион фонды иуæгты рауадзынæй æрæмбырдгонд æмæ иумæйаг инвестицион фонды активты инвестицитæ æвæргæйæ балхæнгæ активтæ сты иуæгты хицæутты иумæйаг исбо​над. Ацы активтæ не сты активты уагдæттæг компанийы кæнæ специализацигонд депозитары исбонад æмæ нымад нæ цæуынц кæцыфæнды ахæм гоймаджы ликвидацион массæйы уыдон тых​хæй æнæфидынхъомысы кæнæ ликвидацийы процессы райдайæны цауы.

2. Гуырдзыстоны æмбæстагон Кодексы нысангонд иумæйаг архайды (æмбалады) æмæ иумæйаг исбонады регулиргæнæг фæтктæ нæ хауынц ацы закъонмæ гæсгæ арæзт иумæйаг инвестицион фонды архайдмæ.

21. «Амалиуæгдарты тыххæй» Гуырдзыстоны закъоны архайд нæ хауы иумæйаг инвестицион фонд​мæ.

3. Активты уагдæттæг компани иумæйаг инвестицион фонды активтæй бадзырдтæ аразы иумæйаг инвестицион фонды иуæджы хицæутты иумæйаг интерестæн.

4. Иумæйагон инвестицион фонды иуæджы хицæутты интерестæм гæсгæ райсгæ бар кæнæ хæс, кæцы регулиргæнæг закъондæттынады бындурыл регистрацигонд цæуы иумæйагон инвестицион фонды номыл. Зонтикхуыз фонды цауы, регистраци гæнæн ис æмæ æххæстгонд æрцæуа йæ дæл​фонды номыл.

5. Хайы хицау нæ хæссы бæрндзинад активты уагдæттæг компанийы рдыгæй иумæйаг инвести​цион фондæн бахæсгонд хæсты тыххæй. Ацы хæстæ æххæст кæныны тыххæй хайы хицауы бæрн​дзи​над арæнæвæрд цæуы æрмæстдæр иумæйагон инвестицион фонды активтæм бахæсгæ хайба​вæрдæй.  
6. Активты уагдæттæг компани персоналонæй нæ дæтты дзуапп иумæйагон инвестицион фонды хæстæн, кæцытæ фæзындысты регулиргæнæг закъондæттынады æмæ инвестицион фонды бындур​æвæрæн документмæ гæсгæ.

7. Иумæйагон инвестицион фонд дзуапп нæ дæтты активты уагдæттæг компанийы, специализа​цигонд депозитарийы кæнæ хайы хицауы хæстæн. Иумæйаг инвестицион фонд дзуапп дæтты æрмæстдæр йæхи хæстæн йæ хайы хицæутты æмæ кредиторты раз. 
8. Кæцыфæнды бацамынд, кæцы нысангонд у регулиргæнæг закъондæттынады инвестицион фон​ды рдыгæй архайд æххæст кæныны тыххæй кæнæ архайд æххæст кæнынæй йæхи бауромыны тых​хæй, нымад цæуы иумæйагон инвестицион фонды цауы уый активты уагдæттæг компанийы бацамындыл.

9. Кæд ацы закъоны æндæр ницы нысангонд ис, уæд ацы статьяйы уагæвæрдтæ, кæцытæ хауынц иумæйагон инвестицион фондмæ, хауынц зонтикхуыз фонды дæлфондтæм дæр.

Гуырдзыстоны 2021 азы 2 августы закъон №897 – веб-фарс, 04.08.2021аз.
Статья 8. Инвестицион компани  
1. Инвестицион компанийæн ацы закъоны 25-æм статьяйы фыццаг æмæ 2-аг пункттæм гæсгæ тобæгонд цæуы æндæр архайдтытæ æххæст кæнын, йæхи портфелы разамындимæ баст архайд​тыты йеддæмæ.

2. Кæд инвестицион компани Гуырдзыстоны арæзт у, куыд зонтикхуыз фонд, уæд хайы хицæутты иумæйаг æмбырдæн бар нæй, аскъуыддзаг кæна ахæм фарстытæ, кæцытæ хауынц æрмæстдæр конкретон дæлфонды активтæм кæнæ йæ хайы хицæуттæм. Ацы цауы хъæлæс кæныны бар ис æрмæс​т​дæр æмбæлон дæлфонды хайы хицæуттæн. Ацы фæтк пайдагонд нæ цæуы, кæд æмбæлон дæлфонды хъæлæс кæныны бары уæвæг хайы хицæуттæ уæнгтæ не сты.

3. Гом кæнæ интервалон инвестицион компанийы бындурæвæрæн документы барлæвæрд капита​лы æмæ инвестицион компанийы акциты бæрцы бацамынд æнæмæнгхъæугæ нæу. Ахæм инвести​цион фонды бундурæвæрæн документы гæнæн ис æвдыст æрцæуа, акцитæ рауадзынæн цы макси​малон суммæ ис, уый.

31. Гом кæнæ интервалон инвестицион компанийы рауагъд капитал у рауагъд иуæгты сыгъдæг аргъты æмткæй суммæ.

4. Гом кæнæ интервалон инвестицион компанимæ нæ хауынц «Амалиуæгдарты тыххæй» Гуыр​дзы​стоны закъонæй кæнæ/та уый бындурыл уагъд закъоныдæлбар нормативон актæй сфидаргонд ахæм фæтктæ:

а) акцитæ рауадзыны æмæ уыимæ баст фиддонты æххæст кæныны фæтк;

б) капитал фылдæр кæнæ къаддæр кæныны фæтк æмæ æмбæлон информаци раргом кæныны фæтк;

в) акциты æнæмæнг уæй кæныны фæтк;

г) акционерты уæлбарджын æлхæды барты регулиргæнæг фæтк;

д) тендерон бавдысты æххæст кæныны фæтк.

5. «Амалиуæгдарты тыххæй» Гуырдзыстоны закъоны 57-æм статьяйы архайд нæ хауы инвестици​он компанимæ. Гом кæнæ интервалон инвестицион компанимæ нæ хауы «Амалиуæгдарты тыххæй» Гуырдзыстоны закъоны 5-æм статьяйы 6-æм пункты «а»–«в», «е» æмæ «ж» дæлпунктты, 13-æм статьяйы 5-æм пункты «б» дæлпункты, 28-æм статья, 153-аг æмæ 154-æм статьяты, 156-æм статьяйы 2-аг–4-æм пунктты æмæ 163-аг–171-аг æмæ 225-æм статьяты архайд. 

Статья 9. Инвестицион фонды бындурæвæрд  
1. Ацы закъонмæ гæсгæ авторизацигонд кæнæ регистрацигонд иумæйаг инвестицион фонды бындурæвæрды тыххæй уынаффæ исы активты уагдæттæг компани æмæ сфидар кæны æмбæлон бындурæвæрæн документ. Иумæйаг инвестицион фонд æххæст кæны инвестицион фонды архайд æрмæстдæр цæстдарæг органы рдыгæй ацы закъонмæ гæсгæ йæ авторизацийы/регистрацийы моментæй.

2. «Амалиуæгдарты тыххæй» Гуырдзыстоны закъонмæ гæсгæ арæзт куыстуаты ваторизаци кæнæ реги​страцийы тыххæй куыд инвестицион компанийы, ацы куыстуаты хъæлæсæппæрсты бартæ кæ​мæн ис, уыцы алы акционеры/партнеры уынаффæ æнæмæнгхъæугæ у, кæд куыстуаты бын​ду​р​æвæрæн документы æндæр ницы нысангонд ис. Инвестицион компани æххæст кæны инвестици​он фонды архайд æрмæстдæр цæстдарæг органы рдыгæй ацы закъонмæ гæсгæ йæ авторизацийы/​регистрацийы моментæй.

Статья 10. Инвестицион фонды бындурæвæрæн документ  
1. Авторизацигонд кæнæ регистрацигонд инвестицион фонд арæзт цæуы бындурæвæрæн докумен​ты бындурыл. Ацы документ хъуамæ сфидар кæна инвестицион фонды къухдариуæгад æмæ администрирдзинады фæтк æмæ бæлвырд кæна инвестицион фонды инвестицион нысантæ æмæ иуæгтæ бавдисыны æмгъуыдтæ æмæ уавæртæ. Уый инвестицион фондæн æнæмæнгхъæуæг документ у.

2. Гуырдзыстоны арæзт инвестицион фонды бындурæвæрæн документы сконды ма хъуамæ уа ахæм уагæвæрд, кæцы:

а) ныхмæлæууæг у ацы закъонæн кæнæ Гуырдзыстоны æндæр закъондæттæн кæнæ закъоны​дæл​бар нормативон актты кæцыфæнды уагæвæрдæн кæнæ ацы акттæй сфидаргонд кæцыфæнды фæткы;

б) бæлвырд æнæраст у иумæйагæй хайы хицæутты интересты кæнæ искæцы къласы хайы хицæут​ты интересты тыххæй.

3. Гуырдзыстоны арæзт инвестицион фонды бындурæвæрæн документы хъуамæ бацамынд уа, ис æви нæ инвестицион фонд:

а) UCITS, æнæинформиргонд инвесторты инвестицион фонд кæнæ регистрацигонд инвестицион фонд;

б) гом, интервалон кæнæ æхгæд инвестицион фонд;

в) хæдбар фонд кæнæ зонтикхуыз фонд;

г) инвестицийы райсæг фонд;

д) инвестор фонд.

4. Гуырдзыстоны арæзт инвестицион фонды бындурæвæрæн документ, ацы статьяйы 3-аг пункты лæвæрд информацийы йеддæмæ, хъуамæ уа æппынкъаддæр ахæм бæрæггæнæнтæ кæнæ/та информаци:

а) инвестицион фонды, се хсæн, уый дæлфонды (уыдон уæвынады цауы) ном (нæмттæ);  
б) инвестицион фонды инвестицион политикæйы/стратегийы нывæзт, се хсæн, уый бацамындæй, кæд æмæ цы активты хъавы инвестицион фонд инвестицийы сæххæст кæнын, афтæ-ма информаци нысангонд инвесторты тыххæй;

в) мыхуыры рауадзинаг иуæгты æмæ уыдонимæ баст  бар æмæ хæсты нывæзт;

г) инвестицион фонды ликвидацийы фæтк æмæ процедурæйы, уыцы нымæцы, иумæйаг инвести​цион фонды цауы – информаци, хъæуы æви нæ инвестицион фонды барвæндон ликвидаци иуæджы хицæутты разыдзинад;

д) иумæйаг инвестицион фонды, афтæ-ма уыцы инвестицион компанийы цауы, кæцы снысан кодта активты уагдæттæг компани, активты уагдæттæг компанийы раивыны уавæртæ, фæлæ баивыны цауы та – инвесторты хъахъхъæды гарантиты тыххæй информаци;

е) инвестицион фонды бындурæвæрæн документмæ ивддзинæдтæ бахæссыны процедурæ;

ж) æхгæд инвестицион фонды цауы уый архайды æмгъуыд.

5. Авторизацигонд инвестицион фонды бындурæвæрæн документ, ацы статьяйы 3-аг æмæ 4-æм пунктты лæвæрд информацийы йеддæмæ, хъуамæ уа ахæм бæрæггæнæнтæ кæнæ/та информаци:

а) иумæйагон инвестицион фонды цауы – активты уагдæттæг компани иумæйагон инвестицион фондæй цы мызд æмæ хæрдзтæ райса, уый тыххæй информаци, афтæ-ма нысангонд мызды нымайыны методы тыххæй; инвестицион компанийы цауы - информаци хæрдзты тыххæй, кæцытæ гæнæн ис æмæ бахъæуа инвестицион компанийы;

б) специализацигонд депозитары баивыны уавæртæ, фæлæ баивды цауы та – инвесторты хъахъхъæныны гарантиты тыххæй информаци;

в) иуæгты балхæныны процедурæ æмæ уавæртæ;

г) инвестицион фонды активты аргъ сбæрæг кæныны методикæ.

6. Авторизацигонд инвестицион фонды сконд документмæ ивддзинæдтæ бахæссынæн хъæуы цæстдарæг органы развæлгъау разыдзинад. Æххæсткæнинаг ивæндзинад хъуамæ рагацау фехъу​сын кæной æргомæй. Ахæм цауы ацы ивæндзинад йæ тыхы бацæудзæн мыхуыры рацыдæй иуылраздæр 2 мæймæ. Æххæсткæнинаг ивæндзинады æргомæй рапарахат кæнын æнæмæнгхъæугæ нæу, кæд æмæ ацы ивæндзинады тыххæй информаци лæвæрд цæуы æппæт иуæгты хицæуттæн дæргъвæтин æмгъуыдмæ ласæджы æххуысæй. Ахæм цауы, ацы ивæндзинад йæ тыхы бацæудзæн æппæт хайы хицæуттæн фехъусын кæныны фæстæ иуылраздæр 30 бонмæ. Ацы пунктæй сфидаргонд нормæтæй стæмхатт цаутæ цæстдарæг орган снысан кæны барадон актæй. 
7. Цæстдарæг органæн бар ис барадон актæй æвæрын уæлæмхас домæнтæ инвестицион фонды сконд документы тыххæй, уыимæ дзы цы информаци хъуамæ уа, уый тыххæй.

Статья 11. Инвестицион фондты иуæгтæ æмæ уыдон аргълæвæрд 
1. Авторизацигонд кæнæ регистрацигонд инвестицион фондæн йæ бон у мыхуыры рауадза æндæр æмæ æндæр кълæсты иуæгтæ йæхи бындурæвæрæн документтæм æмæ ацы закъоны домæнтæм гæсгæ. Гом æмæ интервалон инвестицион фондтæ гæнæн ис мыхуыры рауадзой хицæнхуыз бартæ æмæ хæсты уæвæг иуæгтæ, кæд хицæнхуыз бартæ æмæ хæстæ хауынц дæлдæр ранымад иу кæнæ цалдæрмæ:

а) æфтиæгты капитализацимæ (æмбырдгæнæн иуæгтæ) æфтиæгты дих кæныны (æфтиагон иуæгтæ) бæсты;

б) хæрдзтæ, фиддонтæ æмæ къамиссионты, кæцытæ гæнæн ис æмæ ист æрцæуой инвестицион фонды исбонæй (активтæй) кæнæ кæцытæ хайы хицæуттæ хъуамæ бафидой инвестицион фондмæ бацæугæйæ кæнæ инвестицион фондæй рацæугæйæ;

в) валютæ, кæцыйы æвдыст цæуы иуæгты аргъ кæнæ аргълæвæрд кæнæ/та кæцыйæ фиддонтæ æххæстгонд цæуынц.   
2. Иуæгты рауагъд æххæстгонд цæуы сæ рауагъды аргъæй. Гом æмæ интервалон инвестицион фондты иуæгты рауагъды аргъ бæрæггонд цæуы æмбæлон къласы иуæджы сыгъдæг аргъæй, кæцы​мæ гæнæн ис æфтыд æрцæуа рауагъды фиддон инвестицион фонды бындурæвæрæн документы нысангонд процедурæмæ гæсгæ.

3. Гом кæнæ интервалон инвестицион фонд ма хъуамæ рауадза иуæг бæлвырд æмгъуыдмæ, æнæ бафидгæйæ инвестицион фондæн иуæджы рауагъды аргъы эквивалент, æрмæстдæр иуæгтæ бонусы хуызы дих кæныны цауы. Æхгæд инвестицион фондмæ æвæрæны бахæссыны фæтк инвес​ти​цион фонды бындурæвæрæн документæй снысан уыдзæн, Гуырдзыстоны закъондæттынадæй сфидаргонд арæнæвæрдтæм гæсгæйæ.

4. Æхгæд инвестицион фонды иуæгты рауагъд активты сыгъдæг аргълæвæрдæй хицæнхуыз аргъ​æй уагъд цæуы, кæд ифтонггонд цæуы иуæй-иу ахæм уавæр:

а) инвестицион фонды иуæгты рауагъды аргъ сбæлвырд кæныны уавæртæ иуæгты хицæутты иумæйаг æмбырдæй снысан кæнынц æмбырды уæвджыты хъæлæсты æппынкъаддæр дыууæ æр​тык​каг хайы фылдæры хъæлæсæй, кæд ноджы фылдæр хай Гуырдзыстоны закъондæттынадæй кæнæ инвестицион фонды бындурæвæрæн документæй нæу сфидаргонд;

б) инвестицион фонды иуæгтæ уагъд цæуынц базарады фондон биржæйыл кæнæ та инвестицион фонды иуæгтæ бындурæвæрæн документмæ гæсгæ фондон биржæйыл хъуамæ уагъд цæуой ацы пункты «а» дæлпункты нысангонд иумæйаг æмбырды уынаффæйы райстæй 12 мæйы æмгъуыдмæ.

41. Инвестицион фонды æвæрд капитал æмæ иуæгтæ гæнæн ис æвдыст цæуой куыд национ, афтæ фæсарæйнаг валютæйы дæр.

5. Гом инвестицион фонды иуæджы сыгъдæг активты аргъ бæрæггонд æмæ раргомгонд цæуы иуæгты рауагъды кæнæ æлхæныны алы бон дæр, æрмæст иуылкъаддæр 2 къуырийы иу хатт. Æхгæд инвестицион фонды иуæджы сыгъдæг активты аргъ бæрæггонд æмæ раргом цæуы иуæгты рауагъды кæнæ æлхæныны алы бон дæр, æрмæст иуылкъаддæр афæдзы мидæг иу хатт.. Инвестицион фонды иуæджы сыгъдæг аргъ бæрæггонд æмæ æргомгонд цæуы алы бон дæр иуæгты рауагъды кæнæ æлхæныны бон, бындурæвæрæн документы нысангонд арæхдзинадæй, æрмæст иуылкъаддæр афæдзы мидæг иу хатт.  
Гуырдзыстоны 2023 азы 15 декабры закъон №3928 – веб-фарс, 27.12.2023аз.
Статья 12. Инвестицион фонды иуæгтыл исбонады бары сбæлвырд кæнын æмæ исбонады алæвæрд. Инвестицион фонды иуæгты хицæутты реестр  
1. Авторизацигонд/регистрацигонд инвестицион фонды рдыгæй рауагъд иуæг финансон инстру​мент у æмæ ууыл исбонады бар регистрацигонд цæуы Гуырдзыстоны закъондæттынадмæ гæсгæ.

2. Авторизацигонд/регистрацигонд иумæйагон инвестицион фонды иуæджы хайы хицæутты реестр æххæст кæны инвестицион фонды активты уагдæттæг компани, уыцы цауы йеддæмæ, кæд æртыккаг гоймагимæ арæзт у иуæджы хицæутты реестры æххæст кæныны функцийы делегирады тыххæй бадзырд регулиргæнæг закъондæттынадмæ гæсгæ. Авторизацигонд/регистрацигонд инвестицион компанийы хайы хицæутты реестр æххæст кæны инвестицион компанийы активты уагдæттæг компани кæнæ инвестицион компани йæхæдæг, кæцыйæн активты уагдæттæг компани снысангонд нæй, уыцы цауы йеддæмæ, кæд æртыккаг гоймагимæ арæзт у бадзырд иуæджы хицæутты реестры æххæст кæныны функцийы делегирады тыххæй регулиргæнæг закъондæт​тынадмæ гæсгæ. Ацы пункт пайдагонд нæ цæуы, кæд æмæ авторизацигонд/регистрацигонд инвестицион фонды иуæгтæ сты дематериализацигонд.

3. Авторизацигонд/регистрацигонд инвестицион фонды хайы хицаудзинад кæнæ æндæр бартæ бæлвырдгонд цæуынц инвестицион фонды хайы хицæутты реестры фыстæй, фæлæ кæд иуæг иуæджы хайы хицæутты реестры уæвæг фыстмæ гæсгæ номиналон хицаудзинадмæ у алæвæрд, уæд номиналон хицауы фыстæй. Кæд иуæджы хицаудзинад Гуырдзыстоны æххæст нæ цæуы, уæд ууыл бар бæлвырдгонд цæуы уыцы финансон институты фыстæй, кæцы иуæджы хицау у иуæджы хицауы хæрзиуæгæн. Ацы пункт пайдагонд нæ цæуы, кæд авторизацигонд/регистра​цигонд инвести​цион фонды иуæгтæ сты дематериализацигонд.

31. Кæд инвестицион фонды иуæгтæ уагъд цæуынц базарады биржæйыл, кæцыйæн ис лицензи Гуырдзыстоны аргъджын гæххæттыты базарады закъонмæ гæсгæ, уæд уыцы иуæгтæ хъуамæ æрцæуой дематериализацигонд æмæ фыст цæуой централон депозитарон системæйы.

32. Дематериализацигонд иуæджы хицаудзинад æмæ тираж регулиргонд цæуы, афтæ-ма ахæм иуæ​гыл исбонады бары сбæлвырд кæныны фæтк бæрæггонд цæуы «Дематериализацигонд аргъ​джын гæххæттыты хицаудзинады тыххæй» Гуырдзыстоны закъонмæ гæсгæ. Кæд æмæ «Дематериа​лиза​ци​гонд аргъджын гæххæттыты хицаудзинады тыххæй» Гуырдзыстоны закъонмæ гæсгæ, демате​ри​ал​и​зацигонд иуæджы хицаудзинад æххæст нæ цæуы Гуырдзыстоны, уæд ууыл хицаудзинад бæлвырдгонд цæуы уыцы финансон институты фыстæй, кæцы иуæг дары иуæджы хицауы пайдайæн.

33. «Дематериализацигонд аргъджын гæххæттыты дарыны тыххæй» Гуырдзыстоны закъоны баны​с​а​н​гонд хыгъдлæвæрды æвдисæг иуæджы хицæуттæн хыгъдлæвæрд хъуамæ бавдиса Гуырдзыс​то​ны закъондæттынады домæнтæ æххæст кæнгæйæ æхцайы урс кæныны æмæ терроризмы финанси​рады превенцийы фæдыл.

4. Инвестицион фонды иуæджы хицæутты реестры хъуамæ уа æппынкъаддæр ахæм информаци:

а) алы иуæджы хицауы ном æмæ мыггаг/ном, адрис; иуæгты номиналон хицаудзинадмæ алæвæ​рды цауы – номиналон хицауы ном æмæ адрис;

б) алы иуæджы хицауы кæнæ номиналон хицауы номыл регистрацигонд æмбæлон къласы иуæгты нымæц;

в) алы иуæджы хицауы кæнæ номиналон хицауы номыл иуæгты регистрацийы датæ;

г) алы къласы рауагъд иуæджы нымæц.

41. Инвестицион фонды иуæджы хицæутты реестр æххæст цæуы æхцайы урс кæныны æмæ терро​ризмы финанскæныны превенцийы тыххæй Гуырдзыстоны закъондæттынады домæнтæм гæсгæ. 

5. Инвестицион фонды иуæджы хицæутты реестры саразыны æмæ æххæст кæныны тыххæй дзуап​дæттæг гоймаг хæсджын у ифтонг кæна, цæмæй нысангонд реестры бæрæггæнæнтæ уой æххæст, раст æмæ ноггонд. Инвестицион фонды иуæджы хицæутты реестры æххæстгæнæг хæсджын у хайы хицæутты æмæ уыдон æххæстгонд бадзырдты/операциты тыххæй информацийы конфиден​циа​лондзинад хъахъхъæнын. Фæнысангонд информаци гæнæн ис лæвæрд æрцæуа æртыккаг гоймæгтæн «Аргъджын гæххæттыты базарады тыххæй» Гуырдзыстоны законы 32-аг статьяйы 2-аг пунктæй снысангонд цауты æмæ снысангонд фæткæй.

6. Инвестицион фонды проспект хъуамæ амона уыцы гоймаджы номы, кæцыйæн бахæсгонд у ацы инвестицион фонды хайы хицæутты реестр саразын æмæ æххæст кæнын.

7. Регистрацигонд инвестицион фонды хайы хицауæн йæ бон у хай æндæр гоймагæн раттын кæнæ æвæрын æрмæстдæр инвестицион фонды кæнæ/та йæ номæй архайæг активты уагдæттæг компа​нийы развæлгъау разыдзинадæй. Инвестицион фонд кæнæ/та йæ номæй архайæг активты уагдæт​тæг компанийæн бар нæй æнæ аххосæй разыдзинад раттыныл нæйы зæгъыны. Разыдзинадыл нæйы зæгъын нымад цæуы бæлвырдгондыл, кæд иуæджы æндæр ранмæ раттыны фæстиуæгæн, регистрацигонд инвестицион фонды æнæинформиргонд инвесторты нымæц 20-йæ фылдæр у, кæнæ та сæ нымæц гæнæн ис æмæ уа 20-йæ фылдæр, кæнæ та иуæджы æндæр ранмæ раттыны тыххæй разыдзинад нысангонд у инвестицион бындурæвæрæн документы, афтæ-ма æхцайы урс кæныны æмæ терроризмы финансирады превенцийы фæдыл æххуыс кæныны тыххæй Гуырдзыс​тоны закъондæттынадæй бæрæггонд цауты дæр. Ацы пунктæй сфидаргонд фæткхалæнæй инвести​цион фонды кæнæ/та йæ номæй архайæг активты уагдæттæг компанийы развæлгъау разыдзинады æдде сæххæстгонд иуæджы раттыны кæнæ цъындыйы лæвæрдæн юридикон тых нæй.

8. «Амалиуæгдарты тыххæй» Гуырдзыстоны закъоны нысангонд акциты реестры æххæст кæныны фæтк нæ хауы инвестицион компанимæ, кæцыйæн ис акционерон æхсæнады барадон формæ. Ацы статьяйы 2-аг-6-æм пунктты уагæвæрдтæ нæ хауынц инвестицион компанимæ, кæцыйæн ис арæн​гонд бæрндзинады æхсæнады кæнæ арæнгонд партнерады барадон формæ.

9. Цæстдарæг органæн бар ис, ацы закъонмæ гæсгæ, снысан кæна инвестицион фонды хайы хицæ​у​т​ты æмæ хайы хицæутты реестры æххæст кæныны фæтк (инвестицион æхсæнадæй дарддæр, кæцыйæн ис арæнгонд бæрндзинады æхсæнад кæнæ арæнгонд партнерады формæ).

Гуырдзыстоны 2021 азы 2 августы закъон №897 – веб-фарс, 04.08.2021аз.
Гуырдзыстоны 2023 азы 16 ноябры закъон №3715 – веб-фарс, 07.12.2023аз.
Статья 121. «Фиддоны фарстæты административон æмæххуысы тыххæй» 1988 азы 25-æм январы Конвенцийы фæлгæтты «Финансон хыгъдлæвæрды фæдыл информацийы автоматикон баивды тыххæй» компетентон бæрнадты бирæвæрсыг бадзырдæй (CRS MCAA) кæнæ Гуырдзыстоны æмæ æмбæлон юрисдикцийы хсæн финансон хыгъдлæвæрды фæдыл информацийы автоматикон баивды тыххæй бадзырдæй нысангонд хæстæ
Ацы закъоны бындурыл авторизацигонд/регистрацигонд инвестицион компани, афтæ-ма уый къухдариуæгады бын авторизацигонд/регистрацигонд иумæйагон инвестицион фонды активты уаг​дæттæг компани хæсджын у сæххæст кæна æмбæлон процедурæтæ «Фиддоны фарстæты адм​и​н​ис​тративон æмæххуысы тыххæй» 1988 азы 25-æм январы Конвенцийы фæлгæтты «Финансон хыгъдлæвæрды фæдыл информацийы автоматикон баивды тыххæй» компетентон бæрнадты бирæвæрсыг бадзырдмæ гæсгæ (CRS MCAA) кæнæ Гуырдзыстоны æмæ æмбæлон юрисдикцийы хсæн финансон хыгъдлæвæрды фæдыл информацийы автоматикон баивды тыххæй æмбæлон бадзырдæй нысангондмæ «Хыгъдлæвæрдты иумæйаг стандартты» гæсгæ æмæ алы финансон хыгъды тыххæй фиддонты органмæ информаци бадæттын, кæд ацы инвестицион компани/иу​мæйаг инвестицион фонд нысангонд бадзырдæй бæрæггонд финансон институт у.  
Гуырдзыстоны 2022 азы 30 ноябры закъон №2147 – веб-фарс, 15.12.2022аз.
Сæр III
Инвестицион фондты авторизаци, регистраци æмæ банымад  
Статья 13. UCITS-ы æмæ æнæинформиргонд инвесторты инвестицион фонды авторизацийы уавæртæ   
1. Иумæйаг инвестицион фонды барлæвæрды нысанæн, лицензиргонд активты уагдæттæг компани хъуамæ бавдиса курдиат цæстдарæг органмæ, кæцыйы сконды хъуамæ уа:

а) ацы закъоны 9-æм статьяйы фыццаг пункты нысангонд лицензион активты уагдæттæг компани​йы уынаффæ;

б) бындурæвæрæн документ;

в) проспект;

г) инвестортæн æмбæлгæ сæйраг информаци;

д) специализацигонд депозитаримæ арæзт бадзырды тыххæй информаци;

е) авторизацийы фиддоны бафидыны бæлвырдгæнæг документ.  
2. Инвестицион компанийы авторизацийы нысанæн, курдиатдæттæг компани кæнæ курдиатдæт​тæджы снысангонд лицензион активты уагдæттæг компани хъуамæ бавдиса цæстдарæг органмæ ахæм документтæ æмæ информаци:

а) амалиуæгдарты æмæ æнæамалиуæгон (æнæкоммерцион) юридикон гоймæгты реестрæй скъуыд​дзаг, кæцы бæлвырд кæны, цæмæй компани у акционерон æхсæнад, кæцы регистрацигонд у «Амалиуæгдарты тыххæй» Гуырдзыстоны закъоы бындурыл;

б) ацы закъоны 9-æм статьяйы 2-аг пункты нысангонд компанийы акционерты/партнерты уынаф​фæ; 

в) бындурæвæрæн документмæ (инвестицион компанийы бындурæвæрæг бадзырдмæ) бахаст бахаст ивддзинæдтæм гæсгæ (уыдон уæвыны цауы);

г) проспект;

д) инвестортæн æмбæлгæ сæйраг информаци;

е) специализацигонд депозитаримæ арæзт бадзырды тыххæй информаци;
ж) (ист у – 15.12.2023, №3928);

з) ацы закъоны 26-æм статьямæ гæсгæ æртыккаг гоймæгтимæ  арæзт делегацийы тыххæй бадзыр​дты (уыдон уæвыны цауы) фæдыл информацийы;

и) информаци æмæ документаци компанийы уагдæттæг органы уæнгты тыххæй, кæцытæ бæлвырд кæнынц уыдоны хорз репутацийы æмæ фаг фæлтæрддзинады;

к) документтæ, кæцытæ бæлвырд кæнынц, цæмæй курдиатдæттæг компанийæн кæй ис йæхи капитал æппынкъаддæр 300 000 (æртæсæдæ мин) ларийы бæрц. Цæстдарæг органæн бар ис барлæ​вæрд инвестицион компанийæн барадон актæй сфидар кæна, ацы дæлпунктæй фылдæр йæхи капи​та​лы бæрц сбæрæг кæныны фæтк, инвестицион компанийы активты иумæйаг бæрцмæ гæсгæ;

л) компанийы архайды программæ, кæцыйы ма ис информаци, куыстуат куыд фæнд кæны æххæст кæнын ацы закъонæй уымæн снысангонд хæстæ;

м) информаци æмæ документтæ, кæцытæ бæлвырд кæнынц, куыстуатæн йæ регистрацийы æмæ къухдариуæгады бынат кæй ис Гуырдзыстоны;

н) компанийы фæстаг финансон азы аудиторон финансон хыгъдлæвæрды кæнæ æрдæгазы аудито​рон финансон хыгъдлæвæрды, кæд фæстаг аудиты финансон хыгъдлæвæрдты датæйæ авториза​цийы тыххæй курдиаты бадæттыны бонмæ рацыд 6 мæйæ фылдæр. Кæд авторизацийы агурæг цæстдарæг органмæ фехъусын кæндзæн йæ сырæзтæй иуылæрæгмæ 6 мæймæ, ​​уæд уый хъуамæ бавдиса æрмæстдæр æнæаудитиргонд цæугæ балансы æмæ æмбæлон фиппаинæгты;

н) авторизацийы фиддоны бафидыны бæлвырдгæнæг документ.

3. Куырдиатгæнæг компани цæстдарæг органмæ нæ бавдисдзæн ацы статьяйы 2-аг пункты «з»–«л» дæлпунктты нысангонд информаци æмæ документтæ, кæд уымæн снысангонд ис лицензирон активты уагдæттæг компани. Ацы цауы лицензиргонд активты уагдæттæг компани цæстдарæг орга​н​мæ, Гуырдзыстоны закъондæттынадæй бæрæггонд документты йеддæмæ, бавдисдзæн куыр​ди​атдæттæг компаниимæ арæзт активты уаг дæттыны тыххæй бадзырд.  
Гуырдзыстоны 2021 азы 2 августы закъон №897 – веб-фарс, 04.08.2021аз.
Гуырдзыстоны 2023 азы 15 декабры закъон №3928 – веб-фарс, 27.12.2023аз.
Статья 14. Инвестицион фонды регистрацийы уавæртæ  
1. Иумæйагон инвестицион фонды регистрацийы нысанæй активты уагдæттæг компани хъуамæ бавдиса курдиат цæстдарæг органмæ, кæцыйы сконды хъуамæ уа:

а) ацы закъоны 9-æм статьяйы фыццаг пункты нысангонд активты уагдæттæг компанийы уынаффæ;

б) бындурæвæрæн документ;

в) регистрацион фиддоны бафидыны бæлвырдгæнæг документ.

2. Инвестицион компанийы регистрацийы нысанæй курдиатдæттæг компани кæнæ курдиатдæ​ттæгы рдыгæй снысангонд активты уагдæттæг компани цæстдарæг органмæ бавдисдзæн ахæм документтæ æмæ информаци:

а) амалиуæгдарты æмæ æнæамалиуæгон (æнæкоммерцион) юридикон гоймæгты реестрæй скъуыд​дзаг, кæцы бæлвырд кæны, цæмæй компани регистрацигонд у куыд акционерон æхсæнад, арæн​гонд бæрндзинады æхсæнад кæнæ командитон æхсæнад «Амалиуæгдарты тыххæй» Гуырдзыс​тоны закъоны бындурыл;

б) ацы закъоны 9-æм статьяйы 2-аг пункты  компанийы акционерты/партнерты уынаффæ; 
в) бындурæвæрæн документмæ бахаст ивддзинæдтæм гæсгæйæ (уыдон уæвыны цауы);

г) компанийы нысаниуæгджын хайы хицау гоймæгты тыххæй информаци æмæ документтæ, кæцы​тæ бæлвырд кæнынц уыдон æмбæлондзинады инвестицион фонды æнæниз æмæ æмбаргæ разамы​нд дæттыны хъæугæдзинадмæ гæсгæйæ;

д) компанийы разамынды органы уæнгты тыххæй информаци æмæ документтæ, кæцытæ бæлвырд кæнынц уыдон хорз репутаци æмæ фаг фæлтæрддзинады;

е) информаци æмæ документтæ, кæцытæ бæлвырд кæнынц, цæмæй куыстуатæн кæй ис регистра​цийы æмæ къухдариуæгады бынат Гуырдзыстоны;

ж) регистрацийы фиддон бафидыны бæлвырдгæнæг документ.

3. Куырдиатгæнæг компани цæстдарæг органмæ нæ бавдисдзæн ацы статьяйы 2-аг пункты «д» дæлпунктты нысангонд информаци æмæ документтæ, кæд уымæн снысангонд ис активты уагдæт​тæг компани. Ацы цауы активты уагдæттæг компани цæстдарæг органмæ, Гуырдзыстоны закъондæттынадæй бæрæггонд документты йеддæмæ, бавдисдзæн куырдиатдæттæг компаниимæ арæзт активты уаг дæттыны тыххæй бадзырд.  

4. Регистрацигонд инвестицион компани, афтæ-ма активты уагдæттæг компани йæ къухдариуæг​ады бын уæвæг алы регистрацигонд иумæйагон инвестицион фондæн хæсджын сты цæстдарæг органы барадон актæй бæрæггонд æмгъуыдты цæстдарæг органмæ бавдисой:

а) ноггонд информаци регистрацигонд инвестицион фонды хайы хицæутты нымæцы тыххæй, афтæ-​ма информаци уый тыххæй, инвесторты кæцы категоримæ хауынц уыдон (æнæинфор​миргонд инвестортæм æви информиргонд инвестортæм);

б) информаци инвестицион фонды инвестицион стратегимæ бахаст ивддзинæдты тыххæй (уæвыны цауы);

в) уыцы инструментты/активты тыххæй информаци, кæцытæй инвестицион фонд сæйраджыдæр базар кæны, æмæ информаци инвестицион фонды архайды æмæ концентрацийы сæйраг фадгуыты тыххæй.

5. Регистрацигонд инвестицион фонд гæнæн ис æмæ ахиза авторизацигонд инвестицион фондмæ, инвестицион фондты авторизацийæн сфидаргонд иумæйаг фæткты бындурыл. Инвестицион фонд​æн авторизацийы лæвæрдимæ иумæ цæстдарæг орган аивы уый регистрацийы.

6. Финансон секторы стабилондзинады æмæ æнæкъуылымпыйæ кусыны тыххæй ифтонг кæнынæн цæстдарæг орган барджын у барадон актæй сбæлвырд кæна уæлæмхас домæнтæ регистрацигонд инвестицион фондты регистрацийы æмæ уыдон æрдыгæй архайды æххæст кæнынæн.  
Статья 15. Фæсарæйнаг инвестицион фонды банымады уавæртæ  
1. Цæстдарæг органæн бар ис фæсарæйнаг инвестицион фонд банымайа Гуырдзыстоны æхсæнадон бавдысты сæххæст кæныны барлæвæрдæй, кæд ифтонггонд цæуы æппынкъаддæр ахæм уавæртæ:

а) уыцы бæстæйы закъондæттынад, цыран фæсарæйнаг инвестицион фонд ис арæзт, бар лæвæрд цæуы инвестицион фонды иуæгты бавдыст æбæрæг нымæцы æнæинформиргонд инвестортæн; 

б) фæсарæйнаг бæстæ, цыран фæсарæйнаг инвестицион фонд ис арæзт, нæ хауы Гуырдзыстоны национ банкы рдыгæй сбæлвырдгонд бæрзонд рискы юрисдикциты номхыгъдмæ;

в) цæстдарæг орган æмæ æмбæлон фæсарæйнаг цæстдарæг органы хсæн арæзт æрцыд æмгуыстады бадзырд;

г) цæстдарæг органы барадон актæй нысангонд цауы, фæсарæйнаг инвестицион компанийы кæнæ, кæд фæсарæйнаг инвестицион фонд æмхуызон фонд у, уæд ацы фæсарæйнаг инвестицион фонды активты уагдæттæг компани «Амалиуæгдарты тыххæй» Гуырдзыстоны закъонмæ гæсгæ сарæзта филиал Гуырдзыстоны кæнæ снысан кодта минæвары.

2. Цæстдарæг орган барлæвæрд у барадон актæй сбæлвырд кæна уæлæмхас уавæртæ фæсарæйнаг инвестицион фондты Гуырдзыстоны банымады æмæ уыдон æрдыгæй архайды æххæст кæныны тыххæй. Ахæм уавæртæ гæнæн ис, се хсæн, æххæст кæнын авторизацигонд инвестицион фондты тыххæй архайæг регулиргæнæг фæлгæтты эквивалентон домæнты.  
3. Цæстдарæг органæн бар ис барадон актæй снысан кæна ахæм уагæвæрд, кæцыйы бындурыл нымад инвестицион фондтæ ссæрибар уыдзысты ацы закъонæй нысангонд бæрæг домæнтæ æххæст кæнынæй, кæд фæсарæйнаг бæстæйы закъондæттынад снысан кæны Гуырдзыстоны æх​хæс​тгæнæг нормативон-барадон базæйы эквивалентон домæнтæ. Ацы фæтк гæнæн ис æмæ хауа проспекты бацæттæ æмæ парахат кæнынимæ баст домæнтæм, сæйраг инвесторты информацимæ, афæдзы æмæ æрдæгазы хыгъдлæвæрдтимæ, афтæ-ма фæсарæйнаг инвестицион фондты архайды æндæр уавæртæм дæр.

Гуырдзыстоны 2023 азы 16 ноябры закъон №3715 – веб-фарс, 07.12.2023аз.
Статья 16. Инвестицион фондæн авторизацийыл, регистраци æмæ банымайыныл нæйы зæгъын   
1. Цæстдарæг орган нæ сифтонг кæндзæн инвестицион фонды авторизацийы, регистрацийы кæнæ банымайыны тыххæй курдиат, кæд æмæ ис иуæй-иу ахæм бындур:

а) курдиат кæнæ бавдыст документтæ/информаци нæу æмбæлон ацы закъонæй кæнæ/та уый бындурыл цæстдарæг органы рдыгæй уагъд барадон актæй сфидаргонд домæнты;

б) активты уагдæттæг компанийы кæнæ уыцы инвестицион компанийы, кæцытæн снысангонд нæй активты уагдæттæг компани, уагдæттæг органы уæнгтæн нæй фаг хорз репутаци кæнæ сын нæй фаг фæлтæрддзинад, се хсæн, авторизацийы, регистрацийы кæнæ банымады цауы инвестицион фонды рдыгæй æмбæлон инвестицион стратегийы æххæст кæнынæн;

в) специализацигонд депозитарæн нæй фаг ресурстæ кæнæ гæнæнтæ, цæмæй лæггæдтæ æххæст кæ​на инвестицион фондæн, кæцыйы авторизацийы тыххæй курдиат балæвæрдта цæстдарæг орган​мæ;

г) фæсарæйнаг инвестицион фонды, кæцыйы банымад дæр домы  æмбæлон курдиатæй, иуæгты бавдыст барадонæй ис арæнгонд уыцы бæстæйы, цыран уый у æрцыд арæзт;   
д) фæсарæйнаг активты уагдæттæг компани, кæцы бавдисы курдиат барлæвæрд нæу, инвестицион фондæн разамынд дæтта, кæцыйы авторизацийы уый домы æмбæлон курдиатæй; 

е) æнгом бастдзинад, кæцы ис, иуæрдыгæй, курдиатдæттæг компанийы кæнæ активты уагдæттæг компанийы æмæ, иннæрдыгæй, кæцыфæнды æндæр физикон кæнæ юридикон гоймаджы хсæн, кæнæ/​та фæсарæйнаг бæстæйы уыцы закъондæттынад (кæнæ уый æнæххæстгæнæн), кæцыйы æндæвдад хауы ацы дæлпунктæй бæрæггонд физикон кæнæ юридикон гоймагмæ, кæцы гæнæн ис æмæ къуылымпы кæна цæстдарæг органы цæстдарæн функциты эффектонæй æххæст кæнын;

ж) уæвы инвестицион фонды авторизацийы, регистрацийы кæнæ банымайыны тыххæй курдиатыл нæйы зæгъыны æндæр бындуртæ «Гуырдзыстоны национ банкы тыххæй» Гуырдзыстоны органон закъонмæ гæсгæ.

2. Цæстдарæг орган хæсджын у æмбæлон курдиаты райсты бонæй 45 кусгæ боны æмгъуыдмæ инвес​тицион фонды авторизацийы, регистрацийы кæнæ банымайыны кæнæ курдиат раттыныл нæйы зæгъыны тыххæй уынаффæ рахæсса. Бахъæугæ цауы ацы æмгъуыд гæнæн ис адарддæр уа иуылфылдæр 15 кусгæ бонмæ, кæд цæстдарæг оргæн развæлгъау фехъусын кæна курдиатдæт​тæгæн. Курдиат сæххæст кæныныл нæйы зæгъыны цауы, цæстдарæг орган æвæстиатæй хъуамæ фехъусын кæна курдиатдæттæгæн фыстæй аххосаг нæйы зæгъыны тыххæй. Инвестицион фонды авторизацийы, регистрацийы æмæ банымайыны æмбæлон фæтк æмæ уæлæмхас уагæвæрдтæ цæст​дарæг орган снысан кæны барадон актæй.

Гуырдзыстоны 2023 азы 15 декабры закъон №3928 – веб-фарс, 27.12.2023аз.
Статья 17. Инвестицион фондимæ баст ивддзинæдты æххæст кæнын
1. Инвестицион фонд кæнæ активты уагдæттæг компани, кæцы уый ​​номæй архайы, хæсджын у рагацау фехъусын кæна цæстдарæг органæн инвестицион фонды кæцыфæнды ивддзинæдты тых​хæй, кæд ахæм ивддзинæдтæ æндавынц инвестицион фонды авторизацийы, регистрацийы кæнæ банымады уавæртыл.

2. Ацы статьяйы фыццаг пункты нысангонд ивындзинæдты æххæст кæнын уагъд цæуы, кæд цæст​дарæг орган курдиатдæттæгæн æмбæлон хъусынгæнинаг райсынæй 1 мæйы æмгъуыдмæ нæ фехъусын кæна ивддзинæдтæ бахæссыныл нæйы зæгъыны тыххæй. Бахъæугæ цауы ацы æмгъуыд гæнæн ис адарддæр уа иуылфылдæр 1 мæймæ, кæд уый тыххæй цæстдарæг орган куырдиат​гæнæ​гæн рагагъоммæ фехъусын кæна.

3. Ацы статьямæ гæсгæ хъусынгæнинаг скæныны æмæ йæм æркæсыны фæткы барадон актæй снысан кæны цæстдарæг орган.  
Статья 18. Инвестицион фондты æмæ активты уагдæттæг компаниты реестр  
1. Цæстдарæг орган хæсджын у бацæттæ кæна æмæ æххæст кæна алы авторизацигонд, банымад æмæ регистрацигонд инвестицион фонды, афтæ-ма алы лицензиргонд, регистрацигонд æмæ нымад активты уагдæттæг компанийы реестр æмæ йæхи официалон веб-фарсы æххуысæй æхсæнадæн фехъусын кæна ацы статьяйы æмæ цæстдарæг органы фæтктæй нысангонд информаци.

2. Алы инвестицион фондæн æмæ йæ алы дæлфондæн дæр хъуамæ лæвæрд цæуа уникалон иденти​фи​кацион код инвестицион фондты æмæ активты уагдæттæг компаниты реестры.

3. Инвестицион фондты æмæ активты уагдæттæг компаниты реестры хъуамæ уа алы инвестицион фонды ном, амынд хъуамæ цæуа уый статус (авторизацигонд, регистрацигонд кæнæ нымад), алы инвестицион фонды активты уагдæттæг компани (уæвыны цауы), афтæ-ма информаци авторизаци​гонд кæнæ регистрацигонд инвестицион фонды ликвидацийы процессы цыды тыххæй.

4. Регистрацигæнæг органæн бар ис «Æхсæнадон реестры тыххæй» Гуырдзыстоны закъонмæ гæс​гæ æнцой кæна ацы статьяйы нысангонд реестрыл, кæцыйы бацæттæ кодта цæстдарæг орган регистрацийы тыххæй.

Сæр IV
Активты уагдæттæг компани  
Статья 19. Активты уагдæттæг компанийы архайд  
1. Гоймагæн, кæцыйæн Гуырдзыстоны ис регистрацийы кæнæ къухдариуæгады бынат, ацы закъон​мæ гæсгæ, тобæгонд цæуы инвестицион фондæн къухдариуæг кæнын, æнæ лицензиргондæй кæнæ активты уагдæттæг компанийы регистрацийы æдде.

2. Гдæймагæн тобæгонд у Гуырдзыстоны арæзт инвестицион фондæн разамынд дæттын, æнæ лицензиргондæй, регистрацигондæй кæнæ активты уагдæттæг компанийыл нымадæй ацы закъон​мæ гæсгæ.

3. Ацы статьяйы фыццаг æмæ 2-аг пункттæй нысангонд тобæтæ нæ хауынц авторизацигонд/реги​с​т​рацигонд инвестицион компанийы кæнæ фæсарæйнаг инвестицион компанийы уагдæттæг органы уæнгмæ уагдæттæг органы уæнгы архайды фæлгæтты.

4. Никæмæн ис бар, спайда кæна терминтæ «Активты уагдæттæг компани» æмæ «активты уагдæт​тæг» кæнæ æндæр дзырдарæзт ацы терминтæй спайда кæнгæйæ цæстдарæг органы рдыгæй ацы закъонмæ гæсгæ лæвæрд æмбæлон лицензийы, регистрацийы кæнæ банымады æдде.  
5. Цæстдарæг органæн бар ис барадон актæй сфидар кæна фæтк, кæцыйæ бæрæггонд цæуы уæлæ​мхас фæтк æмæ уавæртæ активты уагдæттæг компаниты рдыгæй архайды æххæст кæнынæн.

Статья 20. Активты уагдæттæг компанийы лицензион уавæртæ  
Активты уагдæттæг компанийы архайдæн лицензи райсыны тыххæй, лицензийы агурæг цæст​дарæг органмæ хъуамæ бавдиса «Лицензиты æмæ барлæвæрдты тыххæй» Гуырдзыстоны закъоны 9-æм статьяйы нысангонд документты йеддæмæ, ноджы ахæм документтæ æмæ информаци:

а) амалиуæгдарты æмæ æнæамалиуæгон (æнæкоммерцион) юридикон гоймæгты реестрæй скъуыд​дзаг, кæцы бæлвырд кæны, цæмæй лицензийы агурæг регистрацигонд у арæнгонд бæрндзинады æхсæнадæй кæнæ акционерон æхсæнадæй;

б) лицензийы агурæджы бындурæвæрæн бадзырд уымæ бахаст ивддзинæдтæм (уыдон уæвыны цауы) гæсгæ;

в) лицензийы агурæджы нысаниуæгджын хайы хицау гоймæгты тыххæй информаци æмæ доку​мент​тæ, кæцытæ бæлвырд кæнынц уыдон æмбæлондзинады активты уагдæттæг компанийы æнæ​низ æмæ хæрзиуæгон уаглæвæрды хъæуæгдзинæдтæ хынцгæйæ;  
г) лицензийы агурæджы разамынды органы уæнгты тыххæй информаци æмæ документтæ, кæцытæ бæлвырд кæнынц уыдон хорз репутаци æмæ фаг фæлтæрддзинад;

д) архайды программæ, кæцымæ, хауы информаци уый фæдыл, кæд æмæ куыд хъавы лицензийы агурæг ацы закъонæй уымæн бахæсгонд хæстæ сæххæст кæнын;  
е) ацы закъоны 26-æм статьямæ гæсгæ æртыккаг гоймæгтимæ арæзт делегирады фæдыл бадзырдты (уыдон уæвыны цауы) тыххæй информаци;

ж) документтæ, кæцытæ бæлвырд кæнынц, цæмæй лицензийы агурæг компанийæн ис хисæр​ма​гонд капитал æппынкъаддæр 300 000 (æртæсæдæ мин) ларийы бæрц. Цæстдарæг органæн бар ис барадон актæй сфидар кæна, лицензиргонд активты уагдæттæг компанийы тыххæй ацы дæлпун​кт​æй нысангондæй фылдæр хисæрмагонд капиталы бæрцы сбæрæг кæныны фæтк, уый къухдари​у​æгады бын уæвæг инвестицион фонды (фондты) активты иумæйаг гуырахсты пропорцио​нал​он​æй;

з) лицензийы агурæджы фæстаг финансон азы аудитирон финансон хыгъдлæвæрдтæ кæнæ æрдæг азы аудитирон финансон хыгъдлæвæрдтæ, кæд фæстаг аудитирон финансон хыгъдлæвæрды датæйæ лицензийы тыххæй курдиат бадæттыны бонмæ рацыд 6 мæйæ фылдæр. Кæд лицензийы агурæг цæстдарæг органмæ курдиат бадæтта лицензийы тыххæй йæ сырæзтæй 6 мæйæ фæстæдæр, уæд цæстдарæг органмæ хъуамæ бавдиса æрмæстдæр æнæаудитирон цæугæ балансы æмæ æмбæлон фиппаинæгты; 

и) информаци æмæ документтæ, кæцытæ бæлвырд кæнынц, цæмæй лицензийы агурæгæн регистра​цийы æмæ уаг дæттыны бынат ис Гуырдзыстоны.

Гуырдзыстоны 2021 азы 2 августы закъон №897 – веб-фарс, 04.08.2021аз.
Статья 21. Активты уагдæттæг компанийы регистрацийы уавæртæ  
1. Активты уагдæттæг компанийы регистрацийы нысанæн курдиатдæттæг компани хъуамæ бавдиса цæстдарæг органмæ ацы закъоны 20-æм статьяйы нысангонд информаци æмæ документтæ (уыцы статьяйы «ж» дæлпункты нысангонд документты йеддæмæ), афтæ-ма регистрацион фиддон бафидыны бæлвырдгæнæг документ.

2. Регистрацигонд активты уагдæттæг компани гæнæн ис æмæ раивæм лицензиргонд активты уагдæттæг компанимæ, активты уагдæттæг компаниты лицензион æгъдауæй æвæрд иумæйаг фæт​кмæ гæсгæ. Цæстдарæг орган активты уагдæттæг компанийæн лицензийы лæвæрдимæ иумæ аив​дзæн уый регистрацийы.
Статья 22. Фæсарæйнаг активты уагдæттæг компанийы банымады уавæртæ  
1. Фæсарæйнаг активты уагдæттæг компанийæн бар ис, æнæ уæлæмхас лицензийæ, цæстдарæг органы лæвæрд банымады бындурыл, «Амалиуæгдарты тыххæй» Гуырдзыстоны закъоны бынду​рыл арæзт филиалы æххуысæй ацы закъонмæ гæсгæ Гуырдзыстоны инвестицион фонд сараза кæнæ/та къухдариуæг кæна Гуырдзыстоны арæзт инвестицион фонд. Фæсарæйнаг активты уагдæт​тæг компани банымады райсынæн цæстдарæг органмæ хъуамæ бавдиса ахæм документтæ æмæ информаци: 
а) амалиуæгдарты æмæ æнæамалиуæгон (æнæкоммерцион) юридикон гоймæгты реестрæй скъуыд​дзаг, кæцы бæлвырд кæны курдиатдæттæгæн Гуырдзыстоны арæзт кæй ис филиал;

б) документ, кæцы бæлвырд кæны, цæмæй фæсарæйнаг цæстдарæг орган куырдиатгæнæгæн кæй рад​та æмбæлон архайды барлæвæрд;

в) документтæ, кæцытæ бæлвырд кæнынц, цæмæй филиалæн ис фаг хисæрмагонд капитал (кæд фæсарæйнаг активты уагдæттæг компани фæнд кæны Гуырдзыстоны барлæвæрд инвестицион фондæн активты уаг дæттыны лæггæдтæ æххæст кæнын кæнæ/та ацы закъоны 25-æм статьяйы 4-æм пункты нысангонд иу кæнæ цалдæр уæлæмхас архайды æххæст кæнын);

г) филиалы минæвар æмæ разамонæг гоймаджы (гоймæгты) тыххæй информаци æмæ документа​ци, кæцытæ бæлвырд кæнынц уый (уыдон) фаг хорз репутаци æмæ фаг фæлтæрддзинады;

д) цæстдарæг органы барадон актæй нысангонд æндæр информаци/документтæ.  
2. Фæсарæйнаг активты уагдæттæг компанийы банымайгæйæ, цæстдарæг оргæнæн ис бар сбæл​вырд кæна инвестицион фондты категоритæ, кæцытæн фæсарæйнаг активты уагдæттæг компани Гуырдзыстоны гæнæн ис къухдариуæг кæна. 
3. Цæстдарæджы куырдиатмæ гæсгæ, цæстдарæг органæн бар ис ацы закъоны 25-æм статьяйы 4-æм æмæ 5-æм пункттæм гæсгæ сбæрæг кæна, фæсарæйнаг активты уагдæттæг компани Гуырдзыс​тоны банымайыны рæстæджы цы уæлæмхас архайдтытæ æххæст кæндзæн, кæд уыцы архайдтытæ æххæстгонд цæуынц фæсарæйнаг цæстдарæг органы рдыгæй лæвæрд архайды барлæвæрдæй.

4. Æмбæлон миниуджытæм гæсгæйæ, ацы закъоны кæцыфæнды амынд лицензиргонд активты уаг​дæттæг компанийы тыххæй афтæ-ма æвдисы банымадгонд активты уагдæттæг компанийы Гуырдзыс​тоны регистрацигонд филиалы бацамынды дæр.

Статья 23. Активты уагдæттæг компанийы архайды лицензийы раттыныл, регистраци кæныныл кæнæ банымайыныл нæйы зæгъыны бындуртæ  
1. Цæстдарæг орган нæ сифтонг кæндзæн активты уагдæттæг компанийы архайды лицензийы дæттыны, регистрацийы кæнæ банымады тыххæй курдиаты, кæд ис иуæй-иу ахæм бындур:

а) курдиат кæнæ/та бавдыст документтæ нæ æххæст кæнынц ацы закъоны нысангонд домæнтæ кæнæ уый бындурыл цæстдарæг органы рдыгæй уагъд барадон акт;

б) æнгом бастдзинад, кæцы ис, иуæрдыгæй, курдиатдæттæг компанийы æмæ, иннæрдыгæй та, кæцыфæнды æндæр физикон кæнæ юридикон гоймаджы хсæн, кæнæ/та фæсарæйнаг бæстæйы уыцы закъондæттынад (кæнæ уый æнæххæст кæнын), кæцыйы архайд хауы ацы дæлпунктæй нысангонд физикон кæнæ юридикон гоймагмæ, гæнæн ис æмæ къуылымпы кæна цæстдарæг органы рдыгæй цæстдарæн функциты эффектонæй æххæст кæнын;

в) фæсарæйнаг активты уагдæттæг компанийы цауы – фæсарæйнаг бæстæ, цыран фæсарæйнаг активты уагдæттæг компани бындурæвæрд у, хаст цæуы Гуырдзыстоны национ банкы рдыгæй сфидаргонд бæрзонд рискы юрисдикциты номхыгъдмæ;

г) фæсарæйнаг активты уагдæттæг компанийы цауы – цæстдарæг орган æмæ æмбæлон фæсарæйнаг цæстдарæг органы хсæн æмгуыстады тыххæй бадзырд нæ уæвы; 

д) «Гуырдзыстоны национ банкы тыххæй» Гуырдзыстоны органон закъонмæ гæсгæ, активты уагдæттæг компанийы архайды лицензи раттыны, регистрацийы кæнæ банымайыны тыххæй курдиатыл нæйы зæгъынæн  уæвы æндæр бындуртæ.

2. Цæстдарæг орган хæсджын у, æмбæлон курдиаты райсты бонæй 45 кусгæ боны æмгъуыдмæ, активты уагдæттæг компанийы архайдæн лицензи раттыны, регистрацийы кæнæ банымайыны фæдыл кæнæ курдиат сæххæст кæныныл нæйы зæгъыны тыххæй уынаффæ рахæсса. Бахъуаджы рæстæг ацы æмгъуыд гæнæн ис адарддæр уа иуылфылдæр 15 кусгæ бонмæ, кæд цæстдарæг орган развæлгъау фехъусын кæна курдиатдæттæгæн. Курдиат сæххæст кæныныл куы нæ разы кæной, уæд цæстдарæг орган æвæстиатæй хъуамæ фехъусын кæна курдиатдæттæгæн фыстæй аххосаг нæй зæгъыны тыххæй. Активты уагдæттæг компанийы лицензирон, регистрацийы æмæ банымады æмбæлон процедурæ æмæ уæлæмхас фæтк бæрæг цæуы цæстдарæг органы рдыгæй барадон актæй.

Гуырдзыстоны 2023 азы 16 ноябры закъон №3715 – веб-фарс, 07.12.2023аз.
Гуырдзыстоны 2023 азы 15 декабры закъон №3928 – веб-фарс, 27.12.2023аз.
Статья 24. Активты уагдæттæг компаниимæ баст ивддзинæдты æххæст кæнын  
Ацы закъоны 17-æм статьяйы домæнтæ, æмбæлон миниуджытæм гæсгæ, афтæ-ма хауы ацы закъ​он​мæ гæсгæ лицензиргонд кæнæ регистрацигонд активты уагдæттæг компанимæ дæр дæр.

Статья 25. Активты уагдæттæг компанийы архайд  
1. Ацы закъонмæ гæсгæ арæзт инвестицион фондæн разамынд дæтгæйæ, активты уагдæттæг ком​па​ни æххæст кæны ахæм функцитæ:

а) æххæст кæны портфелы уаг дæттыны;

б) æххæст кæнын рискты уаг дæттыны.

2. Ацы закъонмæ гæсгæ арæзт инвестицион фондæн разамынд дæтгæйæ, активты уагдæттæг ком​пани уæлæмхасæй гæнæн ис æххæст кæна ахæм функцитæ:

а) администрирад:

а.а) инвестицион фонды разамындæн æнæмæнгхъæуæг барадон æмæ бухгалтерон лæггæдтæ;

а.б) инвестортимæ коммуникаци æмæ уыдон фарстытæн дзуапп дæттын;

а.в) аргълæвæрд æмæ аргъы сбæлвырд кæнын, се хсæн, фиддоны деклараци;
а.г) регулиргæнæг закъондæттынады æххæст кæныны мониторинг;

а.д) иуæгты хицæутты реестры кондад;

а.е) æфтиæгты дих кæнын;

а.ж) иуæгты рауагъд æмæ æлхæд;

а.з) бадзырдæй бæрæггонд хыгъдлæвæрд;   
а.и) фыстыты кондад æмæ æвæрын;

б) иуæгты бавдыст;

в) инвестицион фонды (UCITS-йы йеддæмæ) активтимæ баст архайд, сæрмагондæй, лæггæдтæ, кæцытæ хъæуынц активты уагдæттæг компанийы фидуциарон хæсты æххæст кæнынæн, объектты/бæстыхæйтты уаг дæттын, æнæзмæлгæ мулкы администрирад, капиталон структурæйы, кондадон стратегийы æмæ уыимæ баст фарстæты фæдыл консультацитæ дæттын, баиу кæныны æмæ æлхæдтыты фæдыл консультацитæ дæттын æмæ æндæр лæггæдтæ, кæцытæ баст сты инвестицион фонды æмæ уыцы компанитимæ кæнæ æндæр активты уаглæвæрдимæ, кæцыты инвестицион фонд сæххæст кодта инвестици.

3. Регистрацигонд активты уагдæттæг компанийæн тобæгонд у æндæр архайдтытæ æххæст кæнын, ацы статьяйы фыццаг æмæ 2-аг пунктты нысангонд сæйраг архайдтытæ æмæ ацы пункты нысангонд уæлæмхас архайдтытæй дарддæр. Регистрацигонд активты уагдæттæг компанийы уæлæмхас архайдтытæм хауынц:

а) «Аргъджын гæххæттытæм раивыны тыххæй» Гуырдзыстоны закъонмæ гæсгæ секьюритизацийы специалон нысанон иуæджы бындурæвæрын/уаг дæттын;
б) Гуырдзыстоны национ банкы барадон актæй сфидаргонд фæткæй, æмбæлон домæнты ифтонг кæныны цауы «Фиддон системæйы æмæ фиддон лæггæдты тыххæй» Гуырдзыстоны закъонмæ гæсгæ фидыны иницирады лæггæдты кæнæ/та хыгъдлæвæрды информацийы райсыны лæггæдты дæттын..

4. Лицензиргонд активты уагдæттæг компанийæн тобæгонд у æндæр архайдтытæ æххæст кæнын, ацы статьяйы фыццаг æмæ 2-аг пунктты нысангонд сæйраг архайдтытæ æмæ ацы пункты нысан​гонд уæлæмхас архайдтытæй дарддæр. Лицензиргонд активты уагдæттæг компанийы уæлæмхас архайдтытæм хауынц:

а) инвестицион портфелты разамынд кæнын индивидуалон инвесторты рдыгæй лæвæрд дискреци​он æххæстбарты бындурыл, афтæ-ма барвæндон хицæн индивидуалон æмæ къордон пенсион схемæты æмæ æмбырдгæнæн пенсион схемæты разамынд кæнын;

б) инвестицион консультацитæ дæттын;

в) инвестицион фондты иуæгты хъахъхъæнынад æмæ администрирад;

г) «Аргъджын гæххæттытæм раивыны тыххæй» Гуырдзыстоны закъонмæ гæсгæ секьюритизацийы специалон нысанон иуæджы бындурæвæрын/уаг дæттын;

д) Гуырдзыстоны национ банкы барадон актæй сфидаргонд фæткæй, æмбæлон домæнты ифтонг кæныны цауы «Фиддон системæйы æмæ фиддон лæггæдты тыххæй» Гуырдзыстоны закъонмæ гæсгæ фидыны иницирады лæггæдты кæнæ/та хыгъдлæвæрды информацийы райсыны лæггæдты дæттын. 

5. Ацы статьяйы фыццаг æмæ 2-аг пунктты банысангонд сæйраг архайдтытæй æмæ уыцы статьяйы 4-æм пункты нысангонд уæлæмхас архайдтытæй дарддæр, нымад активты уагдæттæг компанийæн Гуырдзыстоны æндæр архайдтытæ æххæст кæнын тобæгонд у. Банымад активты уагдæттæг ком​па​нийæн ис бар Гуырдзыстоны йæхи филиалы æххуысæй Гуырдзыстоны уыцы статьяйы 4-æм пункты банысангонд иу кæнæ цалдæр уæлæмхас архайд сæххæст кæна, кæд уый фæсарæйнаг активты уагдæттæг компанийы банымайыны фæдыл цæстдарæг органы уынаффæйы нысангонд у.

6. Активты уагдæттæг компани хæсджын у ацы статьяйы 4-æм пункты «а»–«в» дæлпунктæй нысангонд уæлæмхас архайды æххæст кæнгæйæ сæххæст кæна брокерон лæггæдтæ дæттынæн  аргъджын гæххæттыты тыххæй Гуырдзыстоны закъондæттынадæй сфидаргонд домæнтæ.

7. «Амалиуæгдарты тыххæй» Гуырдзыстоны закъоны 53-аг статья нæ хауы инвестицион фонды активты уагдæттæг компанимæ.

Гуырдзыстоны 2021 азы 2 августы закъон №897 – веб-фарс, 04.08.2021аз.
Гуырдзыстоны 2023 азы 28 июны закъон №3346 – веб-фарс, 19.07.2023аз.
Гуырдзыстоны 2023 азы 15 декабры закъон №3928 – веб-фарс, 27.12.2023аз.
Статья 26. Лицензиргонд кæнæ регистрацигонд активты уагдæттæг компанийы функциты делегирад
1. Ацы закъонмæ гæсгæ, лицензиргонд кæнæ регистрацигонд активты уагдæттæг компанийæн бар ис хисæрмагонд функцийы (функциты) æртыккаг гоймагæн раттын фыст бадзырды бындурыл, кæд æххæстгонд цæуынц ахæм уавæртæ:

а) лицензиргонд кæнæ регистрацигонд активты уагдæттæг компани фехъусын кæны цæстдарæг органæн хисæрмагонд функцийы (функциты) æртыккаг гоймагæн делегирады размæ иуылкъаддæр 10 боны раздæр;

б) лицензигонд кæнæ регистрацигонд активты уагдæттæг компанийæн йæ бон у сбæлвырд кæна, цæмæй функцийы (функциты) делегирдзинадæн кæй ис объективон бындур;

в) функцийы (функциты) делегирад нæ хæссы тас лицензиргонд кæнæ регистрацигонд активты уагдæттæг компанийы эффектон цæстдардæн, сæрмагондæй, уый рдыгæй инвесторты хуыздæр интересты пайдайæн архайдæн;

г) лицензигонд кæнæ регистрацигонд активты уагдæттæг компанийы рдыгæй æртыккаг гоймагæн æмбæлон функцийы (функциты) делегирад нысангонд у инвестицион фонды проспектæй, фæлæ ахæм куы нæ уа, уæд та инвестицион фонды бындурæвæрæн документæй;

д) лицензигонд кæнæ регистрацигонд активты уагдæттæг компанийы рдыгæй портфелы уаг дæт​ты​ны кæнæ рискы уаг дæттыны функцийы делегирад æххæстгонд цæуы æрмæстдæр уыцы гой​ма​гæн, кæцыйæн ис активты уаг дæттыны барлæвæрд æмæ кæцы ис æмбæлон цæстдарды бын;

е) лицензигонд кæнæ регистрацигонд активты уагдæттæг компанийы рдыгæй портфелы уаг дæт​ты​ны кæнæ рискы уагдæттыны функцийы фæсарæйнаг бæстæйы бындурæвæрд гоймагæн деле​ги​рады цауы, уæд цæстдарæг орган æмæ æмбæлон фæсарæйнаг цæстдарæг органы хсæн ис бадзырд æмгуыстады тыххæй;

ж) лицензигонд кæнæ регистрацигонд активты уагдæттæг компани æртыккаг гоймагæн делегирон кæцыфæнды функцийы (функциты) тыххæй хъахъхъæны амынддзинæдты дæттыны æмæ  æмбæл​он бадзырды æвæстиатæй æрурæды бары;   
ж1) хъахъхъæд цæуы агент æмæ аутсорсингон лæггæдты æххæстгæнæджы тыххæй æхца урс кæны​ны æмæ терроризмы финанс кæныны превенцийы фæдыл Гуырдзыстоны закъондæттынадæй бæрæггонд домæнтæ;   
з) портфелы уаг дæттыны æмæ рискы уаг дæттыны функциты делегирад æххæстгонд нæ цæуы:

з.а) специализацигонд депозитары кæнæ делегирады бындурыл архайæг специализацигонд депо​зи​тары функцийы æххæстгæнæг гоймагыл;

т.б) кæцыфæнды æртыккаг гоймагæн, кæцыйæн гæнæн ис уа интересты конфликт активты уаг​дæттæг компаниимæ кæнæ иуæджы хицæуттимæ, уыцы цауы йеддæмæ, кæд æмæ портфелы уаг дæттыны кæнæ рискы уаг дæттыны функцийы делегирады æххæст кæны регистрацигонд активты уагдæттæг компани æмæ æртыккаг гоймагæн портфелы уагдæттыны æмæ рискы уаг дæттыны функцитæ хицæнгонд сты куыд функционалон, афтæ иерархионæй æндæр потенциалон интересты конфликты æвзæрынгæнæн архайдæй, уый æмбæлонæй уаг дæтты æмæ контроль кæны потенциалон интересты  конфликты æмæ ахæм потенциалон  интересты конфликт æргомгонд цæуы иуæджы хицæуттæн;

и) æртыккаг гоймагæн, кæцыйыл функцийы (функциты) делегирад æххæст цæуы, ацы функцийы (функциты) спецификæмæ гæсгæ хынцгæйæ, йæ бон у уый (уыдон) сæххæст кæнын æмæ йын ис æмбæлон квалификаци.

2. Ацы статьяйы фыццаг пунктмæ гæсгæ æртыккаг гоймагæн хисæрмагонд функцийы (функциты) делегирад нæ бандавдзæн лицензиргонд кæнæ регистрацигонд активты уагдæттæг компанийы кæнæ специализацигонд депозитары бæрндзинадыл.

3. Æнæруадзгæ у лицензиргонд кæнæ регистрацигонд активты уагдæттæг компанийæн æппæт нысаниуæгджын функциты æртыккаг гоймагæн раттын æмæ йæхæдæг æнæ функцитæй баззайын.

4. Ацы статьяйы домæнтæ, æмбæлон миниуджытæм гæсгæ, афтæ-ма хауынц авторизацигонд/реги​страцигонд инвестицион компанимæ дæр, кæцыйæн снысангонд нæу активты уагдæттæг компани.

5. Цæстдарæг органæн бар ис барадон актæй сбæлвырд кæна цаутæ, кæд цæстдарæг органы разыдзинад хъæуы уый функцийы лицензиргонд кæнæ регистрацигонд активты уагдæттæг компанийы делегирады тыххæй.

Гуырдзыстоны 2023 азы 16 ноябры закъон №3715 – веб-фарс, 07.12.2023аз.
Статья 27. Лицензиргонд кæнæ регистрацигонд активты уагдæттæг компанийы хæстæ  
1. Ацы закъонмæ гæсгæ лицензиргонд кæнæ регистрацигонд активты уагдæттæг компани хæс​джын у:  
а) архайа намысджынæй, хæдбарæй, профессионалон æгъдауæй æмæ æрмæстдæр инвестицион фонды æмæ уый инвесторты хуыздæр интерестæм гæсгæ;

б) рискы уагдæттæг политикæ æмæ процедурæтæ аразын æмæ сæ иудадзыгæй æххæст кæнын;

в) мидæгон контролы механизмтæ аразын, цæмæй инвестицион фонды активтæ æвæрд цæуой инвестицион фонды закъондæттынад æмæ инвестицион фонды бындурæвæрæн документмæ гæсгæ;

г) рискы уаг дæттыны функци куыд функционалон, афтæ иерархион æгъдауæй хицæнгонд цæуа операцион функцийæ, се хсæн, портфелы уаг дæттынæй;

д) хъуамæ уа архайды иудадзыг пълан;
е) райса алы æмбæлон мадзæлттæ интересты конфликты сæрæй аиуварс кæнынæн, фæлæ уый сæрæй аиуварс кæныны æнæамалдзинады цауы, разамынд дæтта, контроль кæна æмæ бахъуыды цауы раргом кæна уый инвестицион фонды æмæ уый хайы хицæутты интересты конфликты негативон æндæвдады превенцийы нысанæй;   
ж) инвестицион фонды алы инвестормæ дæр рæстаг ахаст дарын;

з) инвестицион фонды активтæ æмæ хæстæн æмбæлон æмæ раст аргъ скæныны тыххæй æнæмæнгхъæуæг процедурæтæ аразын;

и) уа йын фаг информаци, цы активтæ балхæнынмæ хъавы, кæнæ инвестицион фонды номæй цы активтæ æлхæд æрцыдысты, уыдоны тыххæй;

к) æмбæлон политикæ сбæлвырд кæнын æмæ æмбæлон процедурæтæ аразын, цæмæй инвестицион уынаффæтæ æххæст цæуой инвестицион фонды нысантимæ, инвестицион стратегиимæ æмæ рискы арæнтимæ;

л) бахъахъхъæна инвестицион фонды интерестæ æртыккаг гоймæгты раз, се хсæн, специали​зацигонд депозитары (ахæм уæвыны цауы) раз æмæ инвестицион фонды номæй æртыккаг гоймаджы ныхмæ хъаст бахæсса, кæд уыцы хæсы нæ сæххæст кæнынæй гæнæн ис зиан æрхæссын инвестицион фондæн кæнæ уый инвестортæн;

м) сифтонг кæнын хайы хицæутты регистраци æмæ хайы хицæутты реестры кондад ацы закъоны æмæ цæстдарæн органы барадон актæй сфидаргонд фæтктæм гæсгæ;

н) рæстæгæй-рæстæгмæ цæстдарæг орган æмæ инвестортæм инвестицион фонды архайды фæдыл хыгъдлæвæрдтæ бадæттын цæстдарæг органы рдыгæй снысангонд форматы æмæ снысангонд æмгъуыдмæ, афтæ-ма цæстдарæг органмæ æмбæлон хыгъдлæвæрдтæ бадæттын Гуырдзыстоны закъондæттынады нысанæй æхца урс кæнын æмæ терроризмы финанс кæныны превенцийы фæдыл;

о) уа йын æмбæлон электронон системæтæ портфелимæ баст алы транзакцийы, æлхæныны æмæ балхæныны рæстæгыл æмæ æмбæлон фыстæн;

п) æвæстиатæй фехъусын кæна специализацигонд депозитарæн инвестицион фонды къухдариу​æгады фæдыл Гуырдзыстоны закъондæттынады фехæлды тыххæй;

р) саразын æмбæлон процедурæтæ, цæмæй инвестицион фонды инвесторты хъæстытæн рæстæгыл æмæ раст дзуапп лæвæрд æрцæуа.

2. Кæд активты уагдæттæг компани нæ æххæст кæны ацы статьяйы фыццаг пункты «л» дæлпункты домæн æмæ инвестицион фонды номæй æртыккаг гоймаджы ныхмæ нæ бахæсса домæн, уæд хайы хицауæн ис бар йæхи номыл домæн бавдисын домæны бæсты æмæ инвестицион фонды/дæлфонды пайдайæн, цæмæй уыцы домæн æххæстгонд æрцæуа. Иуæджы хицау нымад цæуы æмбæлон хъастгæнæгыл, кæд æмæ активты уагдæттæг компани æртыккаг гоймаджы ныхмæ домæн нæ бахæсдзæн æмбæлон фыст домæн райсынæй 90 боны æмгъуыдмæ. Кæд активты уагдæттæг компани фыстæй дзуапп ратта хайы хицауы домæнæн нысангонд æмгъуыдмæ, уæд фæстаг нымад цæудзæн æмбæлон хъастгæнæгыл, кæд активты уагдæттæг компани нæ сбæлвырд кæндзæн, цæмæй дау домы дайуаг фарстæты тыххæй æнæпропорционалон стыр хæрдзтæ кæнæ та быцæудзинад гæнæн ис æндæр хуызы базиан кæна инвестицион фонды интерестæн. Кæд тæрхондон æххæст кæны хайы хицауы домæн, уæд активты уагдæттæг компани хæсджын у хайы хицауæн бафида æнæтæрхондонон хæрдзтæ, кæцытæ æмбæлонæй æрцыдысты домæны фæдыл, се хсæн, адвокаты хæрдзтæ дæр. Активты уагдæттæг компани ссæрибар вæййы уыцы хæрдзтæ бафидыны хæсæй, кæд æмæ сбæлвырд кæны, домæны æххæст кæнын зианхæссæг кæй уыд инвестицион фондæн. Кæд æмæ иуæджы хицау нымад у æнæмбæлон домæнæй, кæнæ йæ домæн æххæстгонд нæ цæуы, уæд иуæджы хицау хæсджын у бафида процедурон хæрдзтæ, кæцытæ æмбæлон æгъдауæй æрцыдысты инвестицион фондæй кæнæ активты уагдæттæг компанийы рдыгæй.

3. Ацы статьяйы фыццаг пункты домæнтæ, æмбæлон миниуджытæ æмæ уыцы статьяйы 4-æм пункты домæнтæм гæсгæ, афтæ-ма хауы авторизацигонд æмæ регистрацигонд инвестицион компанитæм дæр, кæцытæн нæй снысангонд активты уагдæттæг компани.

4. Кæд цæстдарæг органы барадон актæй æндæр бæлвырдгонд ницы ис, уæд ацы статьяйы фыццаг пункт (уыцы пункты «а», «е», «ж» æмæ «л»-«н» дæлпунктты йеддæмæ) нæ хауы регистрацигонд инвестицион фондты уаглæвæрдмæ.

Гуырдзыстоны 2023 азы 16 ноябры закъон №3715 – веб-фарс, 07.12.2023аз.
Статья 28. Лицензиргонд активты уагдæттæг компанийы мызды политикæ æмæ практикæ  
1. Лицензиргонд активты уагдæттæг компани хъуамæ сараза æфтиæгты политикæ æмæ æххæст кæна æфтиæгты практикæтæ, кæцытæ æмбæлон сты æмæ æххуыс кæнынц æнæмæнгхъæуæг æмæ эффективон рискы уаг дæттынæн. Ахæм политикæ æмæ практикæтæ ма хъуамæ разæнгард кæной ахæм рисктæ райсынмæ, кæцытæ баст не сты инвестицион фонды рискы профилимæ æмæ бындурæвæрæн документимæ, æмæ нæ къуылымпы кæндзысты лицензиргонд активты уагдæттæг компанийы архайыны инвестицион фонды æмæ уый инвесторты хуыздæр интерестæм гæсгæ. 
2. Лицензиргонд активты уагдæттæг компанийы æфтиæгты политикæ æмæ практикæ хауынц уыцы æмкусæгмæ, кæцыты профессионалон архайд æндавы лицензион активты уагдæттæг компанийы кæнæ æмбæлон инвестицион фонды рискы профилыл. 
3. Ацы статьяйы домæнтæ хауынц, æмбæлон спецификæтæм гæсгæ, барлæвæрд инвестицион ком​па​нимæ дæр, кæцыйæн нæй снысангонд активты уагдæттæг компани.

Статья 29. Активты уагдæттæг компанийæн инвестицион фонды разамынды барлæвæрды æрурæд   
1. Активты уагдæттæг компанийæн инвестицион фонды разамынд дæттыны барлæвæрды æрур​æды бындур у:

а) активтæй пайда кæныны барты æруромын активты уаг дæттыны тыххæй бадзырдмæ гæсгæ, инвестицион фонды бындурæвæрæн документы кæнæ/та закъонмæ гæсгæ;

б) активты уагдæттæг компанийы лицензийы, регистрацийы кæнæ банымады аивын;

в) активты уагдæттæг компанийы тыххæй ликвидаци кæнæ æнæхъомысады процессы райдайын;

г) ацы статьяйы 2-аг пункты нысангонд цæстдарæг органы уынаффæ.

2. Цæстдарæг органæн ис бар аива активты уагдæттæг компанийы бартæ иу кæнæ фылдæр инвес​тицион фондæй къухдариуæг кæнынæн, кæд æмæ активты уагдæттæг компани хæлы ацы закъоны, Гуырдзыстоны æндæр закъæтты, кæцытæ регуляци кæнынц финансон секторы, сæ бындурыл кæнæ амынддзинæдтыл уагъд барадон актты кæнæ инвестицион фондæн кæнæ йæ инвестортæн бæрæг тæссагдзинад æвзæрын кæны. Кæд инвестицион компанийы рдыгæй снысангонд активты уагдæттæг компанийы бартæ ацы пунктмæ гæсгæ урæд сты, уæд цæстдарæг орган æмбæлон уынаффæ бавдисдзæн регистрацигæнæг органмæ регистрацийы тыххæй.

3. Кæд активты уагдæттæг компанийы активты уаг дæттыны барлæвæрд урæд цæуы сæрмагонд хъæппæрисæй кæнæ барлæвæрды æмгъуыды кæронмæ фæуды бындурæй, уæд уый хæсджын у архайд адарддæр кæна ног активты уагдæттæг компанийы снысан кæнынмæ. Ацы рæстæджы дæргъы, активты уагдæттæг компанийы лæггæдтæ фидынц активты уаг дæттыны бадзырды уавæртæм гæсгæ кæнæ бындурæвæрæн документмæ гæсгæ.
4. Инвестицион фондæн ног активты уагдæттæг компанийы снысан кæнынæн хъæуы цæстдарæг органы развæлгъау разыдзинад. Кæд æмæ 1 мæйы æмгъуыдмæ ног активты уагдæттæг компани нæ снысан уыдзæн, уæд цæстдарæг оргæнæн бар ис аива инвестицион фонды авторизаци, регистраци кæнæ банымад. 

Статья 30. Лицензиргонд/регистрацигонд активты уагдæттæг компанийы реорганизаци æмæ ликвидаци  
1. Лицензиргонд/регистрацигонд активты уагдæттæг компанийы реорганизаци райдайдзæн цæст​дарæг органы развæлгъау разыдзинады раттыны фæстæ.

2. Лицензиргонд/регистрацигонд активты уагдæттæг компанийы партнерты/акционерты иумæйаг æмбырдæн бар ис лицензирон/регистрацигонд активты уагдæттæг компанийы ликвидацийы фæдыл уынаффæ рахæсса, æрмæстдæр уый фæстæ, æппæт инвестицион фæрæзтæ, кæцытæн разамынд дæтты, ликвидацигонд куы æрцæуой, кæнæ та сæ уаглæвæрды бар æндæр активты уагдæттæг компанимæ лæвæрд куы æрцæуа.

3. Лицензиргонд/регистрацигонд активты уагдæттæг компани хъуамæ 10 боны æмгъуыдмæ бавди​са цæстдарæг органмæ ацы статьяйы 2-аг пункты нысангонд ликвидацийы тыххæй уынаффæ æмæ уыцы иу рæстæг бавдиса курдиат лицензийы кæнæ регистрацийы аивыны тыххæй. Уæлдæр ранымад курдиат бадæттынимæ иумæ, активты уагдæттæг компани хæсджын у сбæлвырд кæна, цæмæй æппæт инвестицион фæрæзтæ, кæцытæн разамынд дæтты, ликвидацигонд æрцыдысты кæнæ æндæр активты уагдæттæг компанимæ лæвæрд æрцыдысты уаг дæттыны тыххæй.

Статья 31. Активты уагдæттæг компанийы ликвидацийы æххæст кæныны фæтк  
1. Активты уагдæттæг компанийы лицензи кæнæ регистрацийы фæстæ æххæст цæуы йæ ликви​даци, ацы закъоны 21-æм статьяйы 2-аг пункты нысангонд цауты йеддæмæ. Ликвидаторы функцитæ æххæст кæны цæстдарæг органы рдыгæй снысангонд гоймаг, кæцыйæн лæвæрд цæуы субъекты æппæт органты (се хсæн, акционерты/партнерты иумæйаг æмбырд æмæ разамынд​дæттæг органы) æххæст бартæ. Ликвидацийы процессы райдайæнæй уайтагъд урæд цæуы активты уагдæттæг компанийы тыххæй цæугæ æххæстгæнæн куыст.

2. Активты уагдæттæг компанийы ликвидаци æххæстгонд цæуы ацы закъонæй æмæ цæстдарæг органы барадон актæй сфидаргонд уагæвæрдтæм гæсгæ. Ликвидатор хъуамæ дзуапп дæтта цæстдарæг органы раз.

3. Цæстдарæг органы уынаффæ, активты уагдæттæг компанийы лицензи кæнæ регистрацийы аивыны, ликвидацийы процесс райдайыны æмæ ликвидаторы снысан кæныны фæдыл формали​зацигонд цæуы индивидуалон административон-барадон актæй, кæцы мыхуыргонд цæуы цæстдарæг органы веб-фарсыл æмæ «Гуырдзыстоны закъондæттæн Мацнейы».

4. Ликвидатор хæсджын у ацы уынаффæйы тыхы бацæуынæй 10 боны мидæг «Гуырдзыстоны закъондæттæн Мацнейы» æмæ цæстдарæг органы веб-фарсыл ныммыхуыр кæна хъусынгæнинаг активты уагдæттæг компанийы ликвидацийы райдайæны фæдыл уынаффæйы тыххæй. Ацы курдиат ногæй мыхуыргонд цæудзæн йæ фыццаг рауагъдæй 1 мæйы æмгъуыдмæ. Кредитортæ хъуамæ бавдисой ликвидатормæ, æмбæлон хъусынгæнинаджы дыккаг публикацийы фæстæ 1 мæйы æмгъуыдмæ, бæлвырдгонд фыст курдиат, цыран æвдыст цæуы кредиторон домæны бæрц æмæ бындуртæ.

5. Ликвидаторæн бар ис, æрурома:

а) активты уагдæттæг компанийы æмкусæджы куыстмæ райсыны тыххæй бадзырд;

б) бадзырд уыцы лæггæдтæ дæттыны тыххæй, кæцыйы реализацийы дæр активты уагдæттæг компани хайад иста;

в) активты уагдæттæг компанийы, куыд æнæзмæлгæ мулкы арендаторы, кæцыфæнды хæс, кæд арендаторæн (кæцыйы хъæуы 60 боны раздæр бафæдзæхсын, цæмæй активты уагдæттæг компани кæй фæнд кæны арендæйы бадзырд аивыны барæй спайда кæнын) нæй претензи арендæйы фиддонмæ, уыцы суммæйы йеддæмæ, кæцы æрæмбырд ис бадзырды аивды датæмæ гæсгæ, æмæ уый нæ домы йæ аивыны фæстиуæгæн фæзынгæ зианы бафидыны.   
6. Ликвидаторæн бар ис, ликвидацийы процессы уæвæг гоймаджы активтæ (ацы закъоны 32-аг статьяйы 2-аг пункты нысангонд активты йеддæмæ) æхсæнадон аукционыл ауæй кæна кæнæ цæстдарæг органимæ бадзырдмæ гæсгæ сæвзара уыдон реализацийы æндæр формæ, афтæ-ма уыцы активтæ домыны бар раттой кредитортæн радмæ гæсгæ, уыцы активтыл домыны бар раттой финансон секторы минæварæн кæнæ æндæр гоймагæн æмæ сорганизаци кæна хæстæ раттыны. Кæд активы/хæсы ратгæйæ хъæугæ у кредиторы/хæсджыны разыдзинад, уæд кредитор/хæсджын хæсджын у йæ разыдзинад кæнæ нæразыдзинад фехъусын кæна активы/хæсы æндæр гоймагмæ адæттыны фæдыл ликвидаторы рдыгæй снысангонд æмгъуыдмæ. Ликвидаторы рдыгæй снысангонд æмгъуыд куы фæуа, уæд ахæм разыдзинад автоматикон æгъдауæй нымад цæуы лæвæрдыл. Кредиторы/хæсджыны разыдзинад нæ хъæуы, кæд актив/хæс æндæр гоймагмæ раттын нæ ивы уыцы активы/хæсы уавæртæ.
7. Æлхæнæджы, се хсæн, ацы статьяйæ сфидаргонд фæткмæ гæсгæ активты натурæйæ райсыны, исбонадмæ мулкы ахызты фæстиуæгæн ивд цæуы ууыл уæвæг алы бадзырдон æмæ хæсон бар.   
8. Ликвидаторæн бар ис тæрхондонмæ хъаст бадæттын, цæмæй ликвидаторы снысан кæныны агъоммæ 1 азы æмгъуыдмæ активты уагдæттæг компанийы номæй æххæстгонд архайд кæнæ бадзырд æмæ æрдома уый мæнгдзинад, кæд æмæ уый фæстиуæгæн активты уагдæттæг компаниимæ баст гоймæгтæ райстой мулкон æфтиаг активты уагдæттæг компанийы хардзæй, кæнæ спайда кодтой исты уæлбарæй кæнæ привилегийæ, кæцы расайдта субъекттæн кæнæ/та уый кредитортæн зианы.

9. Цæстдарæг орган уыцы бон регистрацийы тыххæй регистрацигæнæг органмæ бавдисы активты уагдæттæг компанийы ликвидацийы райдайæны тыххæй уынаффæ.

Статья 32. Активты уагдæттæг компанийы активты дих кæнын кредитортыл æмæ ликвидацийы кæронбæттæн  
1. Активты уагдæттæг компанийы ликвидацион массæ конд у активты уагдæттæг компанийы лик​видацийы райдайæны фæдыл цæстдарæг органы уынаффæ йæ тыхы бацæуыны моментæн активты уагдæттæг компанийы æмбæлгæ активты æмæ ликвидацийы процессы балхæнгæ активтæй.

2. Ацы статьяйы фыццаг пунктæй бæрæггонд ликвидацион массæмæ нæ хауынц активтæ, кæцытæ активты уагдæттæг компанийы исбонад нæу æмæ хауы уый клиенты активтæм (се хсæн, активтæ, кæцыты активты уагдæттæг компани дары куыд номиналон хицау).

3. Ацы статьяйы 2-аг пункты нысангонд активты реституцийы ликвидатор æххæст кæны ацы активты æндæр финансон институты байгом хыгъдмæ ахæсгæйæ. Уый тыххæй ликвидатор равзардзæн æмбæлгæ финансон институт.

4. Кæд уыцы хыгъдтыл, кæцытæ клиентты активты иумæйагæй бафидынæн пайдагонд цæуы, уæвæг активты æмдзыгуырад активты æххæст реституцийæн фаг нæу, уæд нысангонд активтæ дихгонд цæуынц æмбæлон клиентты хсæн сæ бартæм гæсгæ.

5. Активты уагдæттæг компанийы ликвидацийы цауы, финансон цъынды (залог) æвæрæгæн ис бар финансон цъындыйæ ифтонггонд домæны фылдæр ифтонг кæнынæн. Активты уагдæттæг компа​нийы ликвидацийы цауы, кредиторты æндæр домæнтæ ифтонггонд цæуынц ликвидацийы мулкæй ахæм фæткмæ гæсгæ:

а) цæстдарæг органы домæнтæ, ликвидаторы снысан кæнын æмæ ликвидацийы процессы цыдимæ баст æппæт хæрдзтæ æмæ мызд, афтæ-ма хæстæ, кæцытæ активты уагдæттæг компанийæн фæзынд лицензийы кæнæ регистрацийы аивыны фæстæ;  
б) ифтонггонд домæнтæ (финансон цъындыйы æмæ фиддон цъындыйæ ифтонггонд домæнты æмæ ацы пункты «д» æмæ «е» дæлпунктты йеддæмæ);

в) бюджетон хæстæ, се хсæн, фиддон цъындыйæ ифтонггонд домæнтæ;

г) æндæр домæнтæ активты уагдæттæг компанийы тыххæй (ацы пункты «д» æмæ «ф» дæлпунктты нысангонд домæнты йеддæмæ);

д) активты уагдæттæг компанийы кредитон хæстæ уый комкоммæ æмæ æнæкомкоммæ хицæутты тыххæй;

е) активты уагдæттæг компанийы æндæр хæстæ уый комкоммæ æмæ æнæкомкоммæ хицæутты тыххæй;

ж) фæстагмæ бавдыст претензитæ.

6. Кæд уæвæг суммæ фаг нæу ацы статьяйы 5-æм пункты нысангонд домæнтæ æххæстæй ифтонг кæнынæн, уæд алы æмбæлон домæн хъуамæ ифтонггонд æрцæуа ацы рæнхъы алы кредиторы домæны гуырахстмæ гæсгæ.

7. Алы иннæ рæнхъы домæн дæр æххæстгонд цæуы раззаг рæнхъы домæнты æххæстæй сифтонг кæныны фæстæ. Ликвидаторæн бар ис райдайа æххæст кæнын иннæ рæнхъы домæнтæ, кæд æмæ ис фаг æхцайы фæрæзтæ раззаг рæнхъы домæнтæ æххæстæй ифтонг кæнынæн æмæ раззаг рæнхъы домæнты æххæст кæнын нæу зианхæссæг. Кредиторты домæнтæ æххæст кæныны фæстæ цы активтæ (фæрæзтæ) баззайа, кæд æмæ ис, уæд дихгонд цæуынц активты уагдæттæг компанийы партнертæн/акционертæн сæ акцитæм гæсгæ.

8. Ликвидацийы процессы уæвæг гоймагмæ ликвидацийы фæудмæ хауы «Гуырдзыстоны национ банкы тыххæй» Гуырдзыстоны органон закъоны, ацы закъоны æмæ Гуырдзыстоны æндæр закъондæттæн æмæ закъоныдæлбар нормативон актты домæнтæ.
9. Цæстдарæг уагдон активон уагдæттæг компанийы ликвидацийы кæронмæ ахæццæ кæныны фæдыл индивидуалон административон-барадон акт дæтты, кæцы уыцы бон бавдисдзæн регистра​цигæнæг органмæ субъекты ликвидацийы кæронбæттæны регистрацийы æмæ уый æмбæлон реестрæй аиуварс кæныны нысанæн.

Сæр V
Специализацигонд депозитар  
Статья 33. Авторизацигонд инвестицион фонды специализацигонд депозитары функциты æххæст кæнынæн барлæвæрд гоймæгтæ  
1. Авторизацигонд инвестицион компани, афтæ-ма активты уагдæттæг компани хæсджын сты ацы закъонмæ гæсгæ уый къухдариуæгады бын алы авторизацигонд иумæйагон инвестицион фондæн дæр снысан кæна специализацигонд депозитары.

2. Специализацигонд депозитар хъуамæ снысангонд æрцæуа фыст бадзырды бындурыл. Ацы бадзырд афтæ-ма хъуамæ регулир кæна уыцы информацийы дæттыны фарстаты, кæцы æнæмæнг​хъæуæг у специализацигонд депозитары рдыгæй сæрмагонд функциты ацы закъонмæ гæсгæ æххæст кæнынæн. 

3. Авторизацигонд инвестицион фонды специализацигонд депозитар хъуамæ уа Гуырдзыстоны лицензиргонд коммерцион банк кæнæ Гуырдзыстоны закъондæттынады бындурыл лицензиргонд æндæр юридикон гоймаг, кæцыйæн бар ис, æххæст кæна финансон инструментты хъахъхъæныны лæггæдтæ. Уæлæмхас домæнтæ авторизацигонд инвестицион фонды специализацигонд депозит​арæн бæлвырд цæуы цæстдарæг органы барадон актæй. Ацы уæлæмхас домæнтæ гæнæн ис æмæ баст уой специализацигонд депозитары сæрмагонд капиталимæ, персоналы фæлтæрддзинадимæ, техникон æмæ программон ифтонгадимæ кæнæ æндæр фарстатимæ, кæцыты цæстдарæг орган нымайы æнæмæнгхъæуæгыл ацы закъоны æххæст кæныны тыххæй.

4. Ацы статьяйы 3-аг пункты нысангонд юридикон гоймæгты йеддæмæ, авторизацигонд инвести​цион фонды специализацигонд депозитар гæнæн ис æмæ уа Гуырдзыстоны национ банк.
5. Цæстдарæг органæн бар ис барадон актæй сбæлвырд кæнын минималон информаци, кæцы хъуа​мæ уа активты уагдæттæг компанийы/инвестицион компанийы æмæ специализацигонд депозитары хсæн бадзырды.

Статья 34. Специализацигонд депозитары функцитæ æмæ бæрндзинад  
1. Инвестицион фонды специализацигонд депозитар хъуамæ архайа Гуырдзыстоны закъондæт​тына​дмæ гæсгæ æмæ æххæст кæна депозитарон лæггæдты бадзырдæй уымæн снысангонд хæсты.  
2. Инвестицион фонды специализацигонд депозитар хæсджын у:

а) бафснайа æмæ хыгъдмæ бахæсса инвестицион фондмæ хауæг финансон инструменттæ, афтæ-ма хыгъдмæ бахæсса инвестицион фонды æндæр активтæ дæр, кæцытæ æфснайын инвестицион фонды специализацигонд депозитарæн йæ бон нæу регулиргæнæг фæткты æмæ æмбæлон закъон​дæт​тынадмæ гæсгæ;

б) ифтонг кæна инвестицион фонды æхцайы фæрæзты лæсæны æмбæлон контролы, се хсæн, æххæст кæна, цæмæй æппæт фиддонтæ, кæцытæ æххæстгонд цæуынц инвесторты рдыгæй кæнæ сæ номæй, æххæст æрцæуой æмæ инвестицион фонды фæрæзтæ æвæрд цæуой банкы хыгъдты, кæцытæ байгом сты инвестицион фонды номыл кæнæ активты уагдæттæг компанийы номыл кæнæ фонды пайдайæн архайæг депозитарон лицензигонд коммерцион банк Гуырдзыстоны кæнæ фæсарæнты. Кæд æмæ банкы хыгъдтæ гом цæуынц специализацигонд депозитары номыл, уæд уыцы банкы хыгъдты нæй бар æвæрын инвестицион фонды сæрмагонд фæрæзтæ кæнæ коммерцион банкы фæрæзтæ, кæцыты байгом ис уæлдæр ранымад банкы хыгъдтæ;

в) сифтонг кæна, цæмæй инвестицион фонды рдыгæй иуæгты рауагъд, ауæй, балхæнын æмæ аивын æмбæлон уа регулиргæнæг закъондæттынады, инвестицион фонды бындурæвæрæн доку​мен​ты æмæ проспекты;

г) æххæст кæна, цæмæй инвестицион фонды иуæгты аргъ нымад цæуа регулиргæнæг закъон​дæттынадмæ гæсгæ, инвестицион фонды бындурæвæрæн документы æмæ проспектмæ гæсгæ;

д) æххæст кæна активты уагдæттæг компанийы кæнæ инвестицион компанийы амынддзинæдтæ, уыцы цауты йеддæмæ, кæцытæ ныхмæлæууæг сты регулиргæнæг закъондæттынадæн, инвести​цион фонды бындурæвæрæн документæн æмæ проспектæн;

е) æххæст кæна, цæмæй инвестицион фонды активтæй сæххæстгонд транзакциты инвестицион фонды тыххæй кæцыфæнды бафыст дæр æххæстгонд цæуа æмбæлон æмгъуыдты; 
ж) сифтонг кæна, цæмæй инвестицион фонды æфтиаг пайдагонд цæуа регулиргæнæг закъондæт​тынады, инвестицион фонды бындурæвæрæн документы æмæ проспектмæ гæсгæ;

з) æвæстиатæй фехъусын кæна цæстдарæг оргæнмæ, кæд æмæ йæ къухы цы информаци ис, уымæ гæсгæ, активты уагдæттæг компани кæнæ инвестицион фонд материалон æгъдауæй халы ацы закъоны домæнтæ, йæ бындурыл уагъд барадон акт, инвестицион фонды сконды документ кæнæ проспект;

и) сæххæст кæна æндæр функцитæ, кæцытæ нысангонд сты цæстдарæг органы барадон актты æмæ депозитары лæггæдты бадзырды.

3. Специализацигонд депозитар дзуапп дæтты инвестицион фонды æмæ иуæджы хицæутты раз уый рдыгæй кæнæ ацы закъоны 38-æм статьяйы нысангонд цауы, æртыккаг гоймаджы рдыгæй цы зиан æрцыд, уый тыххæй.

4. Финансон инструменты фесæфты цауы, специализацигонд депозитар хæсджын у æвæстиатæй раздаха инвестицион фондмæ кæнæ активты уагдæттæг компанимæ, кæцы архайы инвестицион фонды номæй, кæнæ бафида æрцæугæ зиан, кæд специализацигонд депозитар не сбæлвырд кæна финансон инструменты фесæфты аххосаг, кæцыйы фæстиуæгæн уый контролы æдде алы æмбæлон архайдтытæм æнæкæсгæйæ фæстиуæг æнæмæнгхъæуæг уыдаид.

5. Ацы статьяйы 4-æм пункты нысангонд цауы йеддæмæ, специализацигонд депозитар дзуапп дæтты инвестицион фонды æмæ иуæгты (пайты) хицæутты раз, ацы закъонмæ гæсгæ йæ хæстæ барæй кæнæ æнæхъусдардæй куы фехæлдта, уый фæстиуæгæн цы зиæнттæ æрцыд уыдоны тыххæй.

6. Ацы статьяйы 4-æм æмæ 5-æм пунктты нысангонд специализацигонд депозитары бæрндзинад нæ ахады, специализацигонд депозитары рдыгæй сæрмагонд функциты æртыккаг гоймагæн делегирады.

7. Нæй гæнæн бадзырдæй аиуварс кæнын кæнæ арæн кæнын ацы статьяйы 4-æм æмæ 5-æм пунктты нысангонд бæрндзинад.

8. Цæстдарæг оргæнæн ис бар сбæлвырд кæна ацы статьяйы 2-аг пункты нысангонд функцитæ специализацигонд депозитары æххæст кæныны уавæртæ барадон актæй сфидаргонд уагæвæрдмæ гæсгæ.

Статья 35. Фæкæсыны хæс æмæ интересты конфликт  
1. Инвестицион фонды специализацигонд депозитар хъуамæ архайа намысджынæй, рæстагæй, профессионалонæй, хæдбарæй æмæ æрмæстдæр инвестицион фонд æмæ уый иуæджы хицæутты интерестæм гæсгæ.

2. Уагъд нæ цæуы инвестицион фонды тыххæй уыцы иу адæймаг архайа, куыд активты уагдæттæг компани æмæ специализацигонд депозитар. Уагъд нæ цæуы уыцы иу адæймаг архайа, куыд инвестицион компани æмæ специализацигонд депозитарий.

3. Инвестицион фонды специализацигонд депозитарæн тобæгонд у инвестицион компанийы кæнæ активты уагдæттæг компанийы ахасты кæцыфæнды архайды хайад исын, кæцы архайы инвестицион фонды номæй, кæцы гæнæн ис æмæ æвзæрын кæна интересты конфликт активты уагдæттæг компанийы хсæн. Уый нæ хауы уыцы цаутæм, кæцыты специализацигонд депозитарæн йæ депозитарон функцитæ сты функционалон æмæ иерархион æгъдауæй хицæн æндæр архайдтытæй, кæцытæ гæнæн ис æмæ æвзæрын кæной интересты конфликт æмæ уый æмбæлон æгъдауæй къухдариуæг кæны æмæ контроль кæны потенциалон интересты конфликт æмæ ахæм потенциалон интересты конфликт æргомгонд цæуы хайы хицæуттæн.

4. Цæстдарæг органæн бар ис барадон актæй сфидар кæна, специализацигонд депозитар цы уавæ​ртæ хъуамæ ифтонг кæна, цæмæй æххæст кæна ацы статьяйы уымæн бахæсгонд хæстæ. 
Статья 36. Инвестицион фондты активты хицæн кæнын специализацигонд депозитары активтæй 
1. Специализацигонд депозитар хæсджын у инвестицион фонды активтæ хицæнæй дара хисæрмагонд активтæй æмæ æндæр клиентты активтæй. Нæй гæнæн спайда кæнын æххæстгæнæн мадзæлттæй инвестицион фонды активты тыххæй, кæцытæ сты специализацигонд депозитары кæнæ специализацигонд депозитары функцитæ æххæстгæнæг æртыккаг гоймаджы тыххæй уæвæг домæнты ифтонг кæнынæн, афтæ-ма уыцы активтæ бахæссын специализацигонд депозитары кæнæ специализацигонд депозитары функциты æххæстгæнæг æртыккаг гоймаджы ликвидацион массæмæ уыдон тыххæй æнæхъомысады кæнæ ликвидацийы процессы кæнæ æндæр аналогион режимы архайды райдайæны цауы.  
2. Специализацигонд депозитарæн кæнæ специализацигонд депозитары функцитæ æххæстгæнæг æртыккаг гоймагæн тобæгонд у уымæ æвæрд инвестицион фонды активтæй йæхи нысанæн спайда кæнын, цæстдарæг органы барадон акты нысангонд стæмхатт цауты йеддæмæ. Активтæй пайда кæнын нысан кæны кæцыфæнды транзакци, кæцы æххæстгонд цæуы активтимæ, се хсæн, сæ æрвитын, цъындыйы дæттын (залог), уæй æмæ æфстау дæттын.

Статья 37. Специализацигонд депозитары рдыгæй инвестицион фонды активты æвæрд æмæ хыгъд     
1. Инвестицион фонды специализацигонд депозитар хæсджын у, цæмæй инвестицион фондмæ хауæг æппæт финансон инструменттæ æфснайдæй дарой, кæцытæ гæнæн ис фыст æрцæуой специализацигонд депозитаримæ байгомгонд финансон инструментты хыгъды, кæнæ кæцыты специализацигонд депозитарæн бадæттын гæнæн уыдзæн материалон формæйæ.  
2. Специализацигонд депозитар хæсджын у, цæмæй æппæт финансон инструменттæ, кæцытæн ис гæнæн фыст æрцæуой уыимæ байгомгонд финансон инструментты хыгъды, æдзухдæр фыст цæуой инвестицион фонды (дæлфонды) номыл байгомгонд хицæн хыгъдты, цæмæй уыцы финансон инструменттæ уой бæрæггонд куыд инвестицион фондмæ хауæг активтæ.

3. Кæцыфæнды æндæр активты тыххæй, кæцытæ нæ хауынц ацы статьяйы фыццаг æмæ 2-аг пункттæм, специализацигонд депозитар хæсджын у сбæлвырд кæна активты уагдæттæг компан​ийы кæнæ инвестицион компанийы лæвæрд информацийы бындурыл æмæ, бахъуыды цауы, æндæр æрмæгæй райсгæ, инвестицион фонд кæй у активты хицау. Специализацигонд депозитар хъуамæ æххæст кæна, инвестицион фонды хицаудзинад кæмæн сбæлвырд ис, уыцы активты сфыст æмæ æмбæлон фыстыты ног кæнын.

4. Специализацигонд депозитар хæсджын у активты уагдæттæг компанийæн/инвестицион компа​ни​​йæн инвестицион фонды алы активы æххæст номхыгъд бадæтта фыст бадзырды нысангонд арæх​дзинадæй.  
Статья 38. Специализацигонд депозитары рдыгæй сæрмагонд функциты дæттын 
1. Специализацигонд депозитарæн тобæгонд у ацы закъоны нысангонд æндæр функцитæ, ацы закъоны 37-æм статьяйы фыццаг-3-аг пунктты нысангонд функцитæй дарддæр, æртыккаг гойма​гæн дæттын.

2. Специализацигонд депозитарæн бар ис йæ функцитæ æртыккаг гоймагæн (гоймæгтæн) дæттын, кæцыты дæттын бар ис ацы статьяйы фыццаг пунктмæ гæсгæ, æрмæстдæр уыцы цауы, кæд æмæ æххæс​тгонд цæуы  алы ахæм уавæр:

а) специализацигонд депозитарæн нæ дæтты йæ функцитæ, цæмæй йæхи аиуварс кæна ацы закъоны домæнтæ æххæст кæнынæй кæнæ уый бындурыл уагъд барадон акттæй;

б) специализацигонд депозитарæн йæ бон у æрбæстон кæна, йæ функцитæ дæттынæн кæй ис объективон бындур;

в) специализацигонд депозитар равдыста æмбæлон лæмбынæгдзинад æмæ æмбаргæдзинад æртыккаг гоймаджы равзаргæйæ æмæ уымæн функцийы дæттыны хъуыддаджы. Специализа​цигонд депозитар афтæ-ма хæсджын у равдиса æмбæлон къæрцхъусдзинад æмæ æмбаргæдзинад æртыккаг гоймаджы æмæ æртыккаг гоймагæн лæвæрд функциты æххæстгæнæны периодикон басгæрсты æмæ мониторингы рæстæджы;

г) специализацигонд депозитар ифтонг кæны, цæмæй æртыккаг гоймаг иудадзыгæй æххæст кæна ахæм уавæрты:

г.а) æртыккаг гоймаджы структурæ æмæ квалификаци уымæн æвæрынæн лæвæрд инвестицион фон​ды активты миниуæгæвдисæг æмæ комплексондзинады адекватон æмæ пропорционалон уа;

г.б) æртыккаг гоймаг æмбæлон юрисдикцийы æххæст кæны пруденциалон регуляцийы, се хсæн, минималон капиталы домæнтæ, æмæ цæстдарды, афтæ-ма æххæст кæны периодикон æддаг аудит​тæ уый сбæлвырд кæнынæн, цæмæй финансон инструменттæ уымæ æвæрд кæй сты;

г.в) æртыккаг гоймаг хъуамæ хицæн кæна специализацигонд депозитары клиентты активтæ йæхи активтæй æмæ специализацигонд депозитары активтæй афтæ, цæмæй уыдон кæцыфæнды рæстæджы дæр бæлвырдæй рабæрæг уой, куыд бæлвырд специализацигонд депозитары клиентты активтæ;

г.г) æртыккаг гоймаджы тыххæй æнæхъомысады кæнæ ликвидацийы процессы кæнæ æндæр ахæм режимы цауы уымæ æвæрд инвестицион фонды активтæ æнцонвадат ма уой æртыккаг гоймаджы кредитортыл дих кæнынæн кæнæ уыдон пайдайæн реализацийæн;

д) æртыккаг гоймаг æххæст кæны уыцы хæстæ æмæ хъахъхъæны уыцы арæнæвæрдтæ, кæцытæ нысангонд сты ацы закъоны 33-аг статьяйы 2-аг пункты, 35-æм æмæ 36-æм статьяты æмæ 37-æм статьяйы фыццаг-3-аг пунктты.

3.  Æртыккаг гоймагæн, кæцыйыл дæр специализацигонд депозитар ацы статьямæ гæсгæ сæххæст кодта хисæрмагонд функциты делегирад, тобæгонд цæуы ацы функциты æндæр гоймагæн делегирад ацы закъонæй сфидаргонд делегирады уагæвæрдтæ æнæххæст кæнгæйæ. Æртыккаг гоймаджы рдыгæй уымæн делегиргонд функциты æндæр гоймагæн делегирадыл, æмбæлон миниуджытæм гæсгæйæ, хæлиу кæны ацы закъоны 34-æм статьяйы 6-æм пункты домæнтæ.  
4. «Фиддоны системæйы æмæ фиддоны лæггæдты тыххæй» Гуырдзыстоны закъоны нысангонд аргъджын гæххæттыты хыгъдлæвæрды системæйæ кæнæ фæсарæйнаг аргъджын гæххæттыты æрбæстон кæныны системæйæ лæггæдтæ райсын нæ нысан кæны специализацигонд депозитары рдыгæй уый функциты делегирад.

5. Цæстдарæг органæн бар лæвæрд цæуы барадон актæй специализацигонд депозитары функцитæ делегирады тыххæй уæлæмхас уавæртæ сфидар кæнынæн.

Статья 39. Специализацигонд депозитары барлæвæрды æрурæды бындуртæ  
1. Специализацигонд депозитарæн инвестицион фондæн депозитарон лæггæдтæ дæттыны барлæ​вæрд урæд цæуы:

а) ацы бадзырд æмæ регуляцион закъондæттынадмæ гæсгæ специализацигонд депозитаримæ арæзт депозитарон лæггæдты бадзырд æрурæды фæстæ;

б) ацы закъоны 29-æм статьяйы фыццаг пункты нысангонд цауы, уыцы гоймаджы специализа​цигонд депозитарæй ногæй снысан кæныны цауы йеддæмæ;

в) уымæн архайды лицензийы аивгæйæ;

г) уый тыххæй ликвидацийы кæнæ æнæхъомысады процессы райдайгæйæ;

д) ацы статьяйы 2-аг пунктмæ гæсгæ цæстдарæг органы ист уынаффæйы бындурыл.

2. Цæстдарæг органæн ис бар æрурома специализацигонд депозитары барлæвæрд иу кæнæ фыл​дæр инвестицион фондæн депозитарон лæггæдтæ дæттыны тыххæй, кæд æмæ специализацигонд депозитар халы ацы закъонæй, финансон секторы регуляцигæнæг æндæр закъæттæй, уыдон бындурыл уагъд барадон акттæй кæнæ амынддзинæдтæй сфидаргонд домæнты кæнæ бæлвырд  тæссагдзинад æвзæрын кæны инвестицион фондæн кæнæ уый инвесторæн.

3. Ацы статьяйы фыццаг пункты «а» кæнæ «б» дæлпунктты бындурыл специализацигонд депо​зи​тары барлæвæрд урæд куы æрцæуа, уæд хæсджын у йæ архайд адарддæр кæна ног специали​зацигонд депозитары снысан кæнынмæ. Специализацигонд депозитарæн фидынц, йæ барлæвæрды æрурæды агъоммæ йæ тыхы цы депозитарон лæггæдты бадзырд уыд, уый уавæртæм гæсгæ йын цы депозитарон лæггæдтæ лæвæрд цæуы, уыдоны тыххæй.

4. Авторизацигонд инвестицион фондæн ног специализацигонд депозитары снысан кæнынæн хъæ​уы цæстдарæг органы развæлгъау разыдзинад. Кæд æмæ 1 мæйы æмгъуыдмæ ног специализаци​гонд депозитар нæ снысан уыдзæн, уæд цæстдарæг органæн ис бар инвестицион фондæн аива авторизаци.

Сæр VI
Балхæды процесс  
Статья 40. Иуæгты балхæд, фиддоны раздахын
1. Гом инвестицион фонды хайы хицæуттæн бар ис, кæцыфæнды рæстæджы дæр æрдомой инвестицион фонды кæнæ уый æмбæлон дæлфонды активтæй йæхи иуæг балхæнын. Балхæд æххæстгонд цæуы иуæджы сыгъдæг аргъæй, балхæныны къамиссионы фæкъаддæрæй (ахæм уæвы​ны цауы).

2. Интервалон инвестицион фонды хайы хицæуттæн бар ис, æрдомой сæ иуæгты балхæнын бындурæвæрæн документы нысангонд арæхдзинæдтæм гæсгæ, фæлæ æппынкъаддæр афæдз иу хатт. Балхæд æххæстгонд цæуы иуæджы сыгъдæг аргъæй, балхæныны къамиссионы фæкъаддæрæй (ахæм уæвыны цауы).

3. Æхгæд инвестицион фонды хайы хицæуттæн бар ис, æрдомой сæ иуæгты балхæнын инвести​цион фонды ликвидацийы рæстæджы ацы закъонмæ гæсгæ, уый бындурыл цæстдарæг органы рдыгæй рауагъд барадон акты æмæ инвестицион фонды бындурæвæрæн документмæ гæсгæйæ.  
4. Ацы статьяйы фыццаг æмæ 2-аг пунктты нысангонд цауты, иуæгты балхæд нымад цæуы æм​хуы​зоныл, кæд æмæ инвестицион фонд кæнæ/та уый номæй архайæг активты уагдæттæг компани ифтонг кæны, цæмæй хайы хицауæн уа фадат йæ иуæг биржæйы ауæй кæнын, иуæджы сыгъдæг аргъæй нысаниуæгджынæй чи нæ хицæн кæны, ахæм аргъæй.

5. Балхæд хъуамæ æххæстгонд цæуа æхцайы компенсацийæ. Балхæды æххæст кæнын æнæхца формæйæ бар ис инвестицион фонды ликвидацийы фæстæ хайы хицауы разыдзинадæй, афтæ-ма цæстдарæг органы барадон актæй бæрæггонд цауты.

6. Иуæгты ауæйы  æмæ балхæныны æргъты рапарахат кæныны арæхдзинад регуляцигонд цæуы ацы закъонæй æмæ уый бындурыл цæстдарæг органы рдыгæй рауагъд барадон актæй.

Статья 41. Иуæгты балхæды процессы æрурæд  
1. Гуырдзыстоны арæзт гом кæнæ интервалон инвестицион фондæн кæнæ/та уый номæй архайæг активты уагдæттæг компанийæн бар ис, рæстæгмæ æрлæууын кæна иуæгты балхæныны процесс ацы статьяйы нысангонд уагæвæрдтæм гæсгæ.

2. Иуæгты балхæныны процесс гæнæн ис æрлæууын кæна инвестицион фонды бындурæвæрæн документы нысангонд уагæвæрдтæм гæсгæ æмæ æрмæстдæр стæмхатт цауты, кæд æмæ уавæртæ домынц ахæм æрурæды æмæ уый регулиргæнæг у хайы хицæутты интерестæм гæсгæйæ. Авторизацигонд инвестицион фонды цауы, цæстдарæг органæн æвæстиатæй хъуамæ фехъусын кæной иуæгты балхæныны процесс рæстæгмæ æрлæууыны тыххæй. Иуæгты æлхæныны процесс æрлæууын кæныны фæдыл уынаффæ ист куы æрцæуа, уæд нæй бар иуæгты æлхæныны тыххæй курдиæтты æххæст кæнын.

3. Цæстдарæг органæн бар ис æрдома инвестицион фонды рдыгæй иуæгты балхæныны процессы рæстæгмæ æруромын, кæд уый æнæмæнгхъæугæ у хайы хицæутты интересты бахъахъхъæнынæн кæнæ финансон секторы стабилондзинады сифтонг кæнынæн.

4. Ацы статьямæ гæсгæ, иуæгты балхæныны процесс гæнæн ис урæд æрцæуа иуылфылдæр 3 мæйы æмгъуыдмæ. Иуæгты балхæныны процессы æруромыны æмгъуыд 6 мæймæ адарддæр кæнын гæнæн ис цæстдарæг органы разыдзинадæй.

5. Цæстдарæг органæн бар ис барадон актæй сбæлвырд кæна иуæгты балхæныны процессы æрлæу​уын кæныны уавæртæ.

Статья 42. Иуæгты балхæды процессы сног кæнын  
1. Инвестицион фонды кæнæ/та уый номæй архайæг активты уагдæттæг компанийы уынаффæмæ гæсгæ иуæгты балхæныны процесс куы æрлæууа, уæд иуæгты æлхæныны процесс сног уыдзæн нысангонд æмгъуыд куы фæуа кæнæ инвестицион фонды/активты уагдæттæг компанийы уынаффæйы бындурыл. Цæстдарæг органæн æвæстиатæй хъуамæ фехъусын кæной, иуæгты балхæныны процесс кæй сног уыдзæн, уый тыххæй.

2. Цæстдарæг органы курдиатмæ гæсгæ æрурæд иуæгты балхæныны процесс сног уыдзæн нысангонд æмгъуыды фæуды цауы кæнæ та цæстдарæг органы уынаффæйæ.

Сæр VII
Инвестицион фондты баиу  
Статья 43. Инвестицион фондты баиуы регулиргæнæг иумæйаг уагæвæрдтæ  
1. Инвестицион фондтæ гæнæн ис æмæ баиу уой ацы закъоны 2-аг статьяйы фыццаг пункты «я8» дæлпункты нысангонд иуæй-иу формæйæ.

2. Авторизацигонд инвестицион фонды (фондты) баиу кæнынæн хъæуы цæстдарæг органы развæлгъау разыдзинад. Регистрацигонд инвестицион фондты баиу кæнынæн хъæуы развæлгъау хъусынгæнинаг цæстдарæг органæн, кæцыйы фæтк цæстдарæг орган барадон актæй снысан кæндзæн.

3. Регистрацигонд инвестицион фондæн йæ бон у баиу уа авторизацигонд инвестицион фондимæ, кæд æмæ райсæг инвестицион фонд у авторизацигонд инвестицион фонд.

4. Нæй бар гом æмæ æхгæд инвестицион фондты баиу кæнын, интервалон инвестицион фонды баиу кæнын гом кæнæ æхгæд инвестицион фондимæ, афтæ-ма сæйрагæй хицæнгонд инвестицион политикæйы уæвæг инвестицион фондты баиу кæнын дæр.  
5. Иумæйаг инвестицион фонд гæнæн ис æмæ баиу уа æндæр иумæйаг инвестицион фондимæ. Иумæйаг инвестицион фонды дæлфондæн йæ бон у баиу уа уыцы иумæйагон инвестицион фонды дæлфондимæ кæнæ æндæр иумæйагон инвестицион фондимæ кæнæ уый дæлфондимæ.

6. Инвестицион компани гæнæн ис æмæ баиу уа æндæр инвестицион компаниимæ. Инвестицион компанийы дæлфондæн йæ бон у баиу уа уыцы инвестицион компанийы дæлфондимæ кæнæ æндæр инвестицион компаниимæ кæнæ уый дæлфондимæ.

7. Гуырдзыстоны амалиуæгон закъондæттынады банысангонд амалиуæг субъектты реорганиза​цийы регуляцион уагæвæрдтæ пайдагонд цæуы инвестицион компаниты тыххæй, кæд ацы закъонæй кæнæ уый бындурыл рауагъд барадон актæй æндæр исты нæу нысангонд.

8. Инвестицион фондты дих кæнын (адих кæнын, ныддих кæнын) бар нæй.

9. Цæстдарæг органæн бар ис барадон актæй сфидар кæна инвестицион фондты баиу кæныны фæтк ацы сæры нысангонд домæнтæм гæсгæ.

10. Инвестицион фондтæн æмæ ацы сæрæй сфидаргонд фæтктæ, æмбæлон миниуæгтæм гæсгæйæ, афтæ-ма хауы зонтикхуыз фонды дæлфондмæ дæр. Ахæм цауы зонтикхуыз фонды дæлфонд ны​м​ад цæуы хæдбар инвестицион фондыл.

Статья 44. Инвестицион фондты баиуыл цæстдарæг органы рдыгæй разыдзинады дæттын  
1. Инвестицион фондты баиу кæныны тыххæй разыдзинад райсыны тыххæй цæстдарæг органмæ хъуамæ лæвæрд æрцæуа ахæм информаци æмæ документтæ:

а) ацы закъоны 45-æм статьямæ гæсгæ арæзт баиу кæныны уавæрты проект;

б) райсæг инвестицион фонды проспекты æмæ инвестортæн æмбæлгæ сæйраг информацийы раноггонд веси, фæлæ ахæм документты нæ уæвыны цауы та – райсæг инвестицион фонды сноггонд инвестицион стратеги; 
в) æрвитæг инвестицион фонды (фондты) æмæ райсæг инвестицион фонды алы специализацигонд депозитары курдиат уый фæдыл, цæмæй уыдон сбæлвырд кæной ацы закъоны 45-æм статьяйы фыццаг пункты «а», «е» æмæ «ж» дæлпунктты лæвæрд информаци ацы закъоны æмæ баиу кæныны хайадисæг æмбæлон инвестицион фонды сконд документтимæ æмбæлон кæй у;

г) ацы закъоны 46-æм статьяйы нысангонд баиу кæныны тыххæй информаци, кæцыйы æрвитæг инвестицион фонд (фондтæ) æмæ райсæг инвестицион фонд хъуамæ раттой сæрмагонд иуæджы хицæуттæн.

2. Цæстдарæг органæн бар ис æрдома информацийы ивддзинæдтæ кæнæ сбæлвырд кæна, кæцы хъуамæ лæвæрд æрцæуа æрвитæг инвестицион фонды (фондты) æмæ райсæг инвестицион фонды хайы хицæуттæн.

3. Кæд цæстдарæг орган нымайы, ацы статьяйы фыццаг пунктмæ гæсгæ йын цы информаци кæнæ документтæ лæвæрд цæуы, уыдон æнæххæст кæй сты, уæд ын ис бар ахæм информаци/доку​менттæ райсыны бонæй 10 кусгæ боны æмгъуыдмæ уæлæмхас информаци/документтæ бавдиса.

4. Кæд инвестицион фондты баиу кæныны фæстиуæгæн ног инвестицион фонд арæзт æрцæуа кæ​нæ инвестицион фондты баиу кæныны фæстиуæгæн бындурæвæрæн документмæ кæнæ проспе​ктмæ ивддзинæдтæ бахæссын куы бахъæуа, уæд ног инвестицион фонд саразыны тыххæй курдиат кæнæ æмбæлон, бындурæвæрæн документмæ ивддзинæдтæ бахæссыны разыдзинады тыххæй курдиат æмæ проспект хъуамæ иумæ лæвæрд цæуой цæстдарæг органмæ ацы статьяйы фыццаг пункты лæвæрд информациимæ.

5. Цæстдарæг орган инвестицион фондты баиу кæныныл разыдзинад раттыны кæнæ нæй зæгъын.
Статья 45. Баиуы уавæрты проект  
1. Æрвитæг инвестицион фонд (фондтæ) æмæ райсæг инвестицион фонд хъуамæ бацæттæ кæной баиу кæныны уавæрты проект, кæцыйы хъуамæ уа æппынкъаддæр ахæм информаци æмæ доку​менттæ:

а) баиу кæныны хайадисæг инвестицион фондты æмæ баиу кæныны формæйы тыххæй;

б) баиу кæныны бындуры æмæ бæлвырдгæнæны;

в) баиу кæныны æнхъæлмæкæсинаг æндæвдады æрвитæг æмæ райсæг инвестицион фондты хайы хицæуттыл;

г) ацы пункты «е» дæлпункты нысангонд иуæгты ивыны коэфициенты нымады датæйы тыххæй уæвæг активты æмæ  æмбæлон цауы хæсты аргълæвæрды критериты;

д) æрвитæг инвестицион фонды (фондты) æмæ райсæг инвестицион фонды иуæгты ивæн æмвæзад нымайыны датæйы æмæ методы;

е) баиу кæныны фæуды пълангонд датæйы;

ж) активты æрвитæг æмæ иуæгты ивды фæткы;

з) ацы закъоны 2-аг статьяйы фыццаг пункты «я8.б» кæнæ «я8.в» дæлпункты нысангонд баиу кæныны цауы ногæй арæзт райсæг инвестицион фонды бындурæвæрæн документы.

2. Баиу кæныны уавæрты проект гæнæн ис æмæ æххæст кæна æхцайы фæрæзты компенсацийы уæлæмхас æмбæлон суммæйы фидын æрвитæг инвестицион фонды (фондты) хайы хицæуттæн. Банысангонд æхцайы фæрæзтæй компенсаци фидынц райсæг инвестицион фонды рдыгæй уагъд иуæгтæ æрвитæг инвестицион фонды иуæгты хицæуттæн раттынимæ иумæ.

3. Æрвитæг инвестицион фонды (фондты) æмæ райсæг инвестицион фонды (уæвыны цауы) специ​ализацигонд депозитартæ хæсджын сты сбæлвырд кæнын ацы статьяйы фыццаг пункты «а», «е» æмæ «ж» дæлпунктты лæвæрд информаци ацы закъон æмæ баиу кæныны хайадисæг æмбæлон инвестицион фонды сконд документимæ æмбæлонад.  
Статья 46. Баиуы тыххæй информаци хайы хицауæн балæвæрд  
1. Инвестицион фонд (фондтæ) æмæ райсæг инвестицион фонд хæсджын сты баиу кæныны тыххæй æмбæлон æмæ раст информаци раттын хайы хицæуттæн, цæмæй уыдонæн уа фадат баиу кæныны æндæвдад сæ инвестицитыл æмæ ацы закъоны 47-æм æмæ 48-æм статьяты нысангонд бартæй пайда кæныны тыххæй æмбæлон уынаффæ рахæссын.

2. Баиу кæныны тыххæй информаци хайы хицæуттæн лæвæрд цæуы, цæстдарæг орган баиу кæнын куы сфидар кæна, уый фæстæ ацы закъоны 48-æм статьяйы 2-аг пунктмæ гæсгæ, иуæгты æлхæныны кæнæ баивыны барæй спайда кæныны кæронбæттæн датæйæ 30 боны раздæр. Кæд баиу кæныны хайадисæг инвестицион фондтæ иууылдæр сты регистрацигонд инвестицион фондтæ, уæд хайы хицæуттæн баиу кæныны тыххæй информаци лæвæрд цæуы, баиу кæныны тыххæй хъусынгæнинаг цæстдарæг органмæ æрвыст куы æрцæуа, уый фæстæ ацы пункты нысангонд процедурæмæ гæсгæ.

3. Информаци, кæцы лæвæрд цæуы иуæджы хицæуттæн, хъуамæ уа:

а) баиу кæныны бындуры æмæ бæлвырдгæнæны;

б) баиу кæныны гæнæнуæвæг æндæвдад иуæгты хицæуттыл, се хсæн, кæцыфæнды сæйраг хицæн​дзинæдты уæвыны инвестицион политикæйы æмæ стратегийы, хæрдзты, æнхъæлмæкæсинаг фæстиуæгты, периодикон хыгъдлæвæрды, æфтиæгты фæкъаддæры тыххæй æмæ æмбæлон цауы инвестортæн цæстуынгæ фæдзæхсты, цæмæй уыдон тыххæй архайæг фиддоны режим баиуы фæстиуæгæн гæнæн ис æмæ фæива;

в) баиу кæныны фæдыл хайы хицæутты барты тыххæй информаци, се хсæн, уæлæмхас информаци райсыны бар, хæдбар аудиторы кæнæ специализацигонд депозитары хыгъды къопи райсыны бар, ацы закъоны 48-æм статьяйы 2-аг пунктмæ гæсгæ хайы балхæнын кæнæ баивыны домыны бар, афтæ-ма уыцы барты æххæст кæныны æмгъуыды тыххæй информацийы;

г) баиу кæнынимæ баст процедурон фарстатæ æмæ баиуы фæуды пълангонд датæйы;

д) райсæг инвестицион фонды инвестортæн æмбæлгæ сæйраг информацийы документы къопийы;

е) информаци баиу кæнынимæ баст хæрдзты дих кæныны тыххæй, кæд ахæм хæрдзтæ хæссынц баиу кæныны хайадисæг инвестицион фонд кæнæ/та йæ хайы хицæуттæ.

4. Курдиатмæ гæсгæ, информаци инвестицион фондты баиу кæныны цыд æмæ рæстæджы тыххæй лæвæрд цæуы баиу кæныны хайадисæг инвестицион фондты алы иуæджы хицауæн æмæ цæст​дарæг органæн.
Статья 47. Баиуы фæдыл уынаффæ райсын  
1. Инвестицион компанийы баиу кæныны тыххæй уынаффæ ист цæуы хайы хицæутты иумæйаг æмбырды, кæд æмæ инвестицион компанийы бындурæвæрæн документы æндæр ницы фыст ис, уæд. Иумæйаг инвестицион фонды баиу кæныны тыххæй уынаффæ рахæссы иугонд инвестицион фонды бындурæвæрæн документы нысангонд цауы, хайы хицæутты иумæйаг æмбырд.

2. Баиу кæныны тыххæй уынаффæ рахæссынæн хъæуы æппынкъаддæр æртæ цыппæрæм хайы хъæлæстæ, кæцытæ æрбацæудзысты хъæлæс кæныны бар кæмæн ис, уыцы иуæгты хицæутты иу​мæ​йаг æмбырды, кæд инвестицион фонды бындурæвæрæн документæй сфидаргонд нæй ныллæг​дæр арæн.

Статья 48. Балхæд баиуы процессы 
1. Æрвитæг инвестицион фонды (фондты) æмæ райсæг инвестицион фонды хайы хицæуттæн бар ис, æнæ исты къамиссионы бафидгæйæ (инвестицийы арвыстимæ баст хæрдзты йеддæмæ), æрдомой сæ иуæгты балхæд кæнæ сæ гæнæнмæ гæсгæ баивын æндæр иуæгтыл æнгæс инвестицион политикæйы уæвæг инвестицион фондмæ, кæцыйæн разамынд дæтты уыцы активты уагдæттæг компани кæцыфæнды æндæр активты уагдæттæг компани, кæцыйæн уыцы активты уагдæттæг компаниимæ цæдис кæны иумæйаг уагдæттынад кæнæ контроль кæнæ нысаниуæгджын хайы комкоммæ кæнæ æнæкомкоммæ хицаудзинад.  
2. Ацы статьяйы фыццаг пункты нысангонд бар архайын райдайдзæн æрвитæг инвестицион фонды (фондты) æмæ райсæг инвестицион фонды хайы хицæуттæн баиу кæныны тыххæй информацийы ацы закъоны 46-æм статьямæ гæсгæ балæвæрдæй уайтагъд æмæ ивд цæуы иуæгты бивыны коэфициенты нымайыны датæмæ 5 кусæн боны раздæр.  
3. Ацы статьяйы фыццаг пунктмæ гæсгæ, цæстдарæг органæн бар ис, цæмæй баиуы хайадисæг гом кæнæ интервалон инвестицион фондтæй æрдома иуæгты балхæды кæнæ æвæрæны рæстæгмæ æрурæд, афтæ-ма баиуы хайадисæг гом кæнæ интервалон инвестицион фондтæн бар раттын, рæстæгмæ æруромой балхæд кæнæ æвæрд, кæд уый райсинаг у иуæгты интерестæм гæсгæйæ. 
Статья 49. Баиуы кæронбæттæн  
1. Баиу кæнын кæронмæ фæудыл нымад цæуы ацы статьяйы 2-аг-4-æм пунктты нысангонд фæстиуæгты æрлæугæйæ. 

2. Ацы закъоны 2-аг статьяйы фыццаг пункты «я8.а» дæлпункты нысангонд баиу кæнынæн ис ахæм фæстиуджытæ:

а) райсæг инвестицион фондæн лæвæрд цæуы æрвитæг инвестицион фонды (фондты) алы актив æмæ хæс;

б) æрвитæг инвестицион фонды (фондты) хайы хицæуттæ райсæг инвестицион фонды хайы хицæуттæ свæййынц æмæ æмбæлон цауы уыдонæн лæвæрд цæудзæн баиу кæныны уавæртæм гæсгæ æхцайы фæрæзтæй компенсаци;  

в) æрвитæг инвестицион фонд (фондтæ) скъуыддзаг кæны (кæнынц) уæвынады.

3. Ацы закъоны 2-аг статьяйы фыццаг пункты «я8.б» дæлпункты нысангонд баиу кæнынæн ис ахæм фæстиуджытæ:

а) ногæй арæзт райсæг инвестицион фондæн лæвæрд цæуы инвестицион фонды (фондты) алы актив æмæ хæс;  
б) æрвитæг инвестицион фонды (фондты) хайы хицæуттæ свæййынц ногæй арæзт райсæг инвестицион фонды хайы хицæуттæ æмæ æмбæлон цауы уыдонæн лæвæрд цæудзæн æхцайы фæрæзтæй компенсаци, кæцы бæрæггонд цæуы баиу кæныны уавæртæм гæсгæ;

в) æрвитæг инвестицион фонд (фондтæ) скъуыддзаг кæны (кæнынц) уæвынады.  
4. Ацы закъоны 2-аг статьяйы фыццаг пункты «я8.в» дæлпункты нысангонд баиу кæнынæн ис ахæм фæстиуджытæ:

а) райсæг инвестицион фондæн лæвæрд цæуы æрвитæг инвестицион фонды (фондты) сыгъдæг активтæ;

б) æрвитæг инвестицион фонды (фондты) хайы хицæуттæ райсæг инвестицион фонды хайы хи​цæут​тæ свæййынц;

в) æрвитæг инвестицион фонд (фондтæ) дарддæр кæны (кæндзысты), цалынмæ хæстæ æххæстгонд не рцæуой, уæдмæ.

5. Ацы статьяйы 2-аг æмæ 3-аг пунктты нысангонд цауты райсæг инвестицион фонд æрвитæг инвестицион фонды (фондты) закъонон бындур свæййы.   
6. Ацы статьямæ гæсгæ кæронмæ фæуд баиуы мæнгыл нымайын нæй бар.
Статья 50. Баиуы хæрдзтæ  
Баиу кæныны процессы бацæттæ кæнын кæнæ кæронмæ ахæццæ кæнынимæ баст барадон, консультацион кæнæ административон хæрдзты фидын нæй гæнæн бахæсгонд æрцæуа (нæй гæнæн бахæсгонд сын æрцæуа) æрвитæг инвестицион фондæн (фондтæн), райсæг инвестицион фондæн кæнæ уыдонæй кæцыфæнды хайы хицауæн, уыцы цауы йеддæмæ, кæд æмæ инвестицион фондæн снысангонд нæй активты уагдæттæг компани.

Сæр VIII
Авторизацигонд инвестицион фондты рдыгæй инвестициты æххæст кæныны æмæ хæсы райсын кæнæ дæттын  
Статья 51. Авторизацигонд инвестицион фондты рдыгæй инвестициты æххæст кæнын æмæ кредиттимæ баст домæнтæ  
1. Ацы сæрæй бæлвырдгонд цæуы авторизацигонд инвестицион фондты рдыгæй инвестициты æххæст кæныны фæтк, афтæ-ма кредиты райсын æмæ лæвæрды фæтктæ.

2. Кæд ацы закъоны IX сæры æндæр ницы нысангонд ис, уæд ацы сæрæй сфидаргонд фæтк афтæ-ма хауы UCITS-ы формæйæ арæзт инвестицион фондтæм дæр.

3. Ацы сæры бындурыл инвестицион фондтæн сфидаргонд фæтк, æмбæлон миниуджытæм гæсгæ, афтæ-ма хауы зонтикхуыз фонды алы дæлфондмæ дæр. Ахæм цауы, зонтикхуыз фонды алы дæлфонд дæр нымад цæуы хæдбар инвестицион фондыл.

Статья 52. Авторизацигонд инвестицион фондтæн барлæвæрд инвестици æмæ кредит  
1. Кæд ацы закъоны кæнæ уый бындурыл цæстдарæг органы рдыгæй рауагъд барадон акты æндæр ницы нысангонд у, уæд авторизацигонд инвестицион фонды активтæ гæнæн ис æмæ æвæрд æрцæуой кæцыфæнды активы кæнæ финансон инструменты инвестицион фонды бындурæвæрæн документ æмæ проспектмæ гæсгæ, кæцыйы хъуамæ уа бæлвырдгонд:

а) уыцы активты/финансон инструментты нывæст (категори), кæцыты дæр инвестицион фондæн йæ бон у инвестицийы сæххæст кæнын;

б) инвестицион фонды активты хайæн, кæцыйы фæлгæтты дæр ис бар æмбæлон нывæсты (катего​рийы) активты/финансон инструментты инвестицийы сæххæст кæнын;

в) барлæвæрд транзакциты нывæст;

г) инвестицион фонды максималон рискы æмвæзад алы гоймаджы/гоймæгты къордты тыххæй;

д) инвестицион фонды тыххæй гоймагæн/гоймæгты къордæн исбонады/хицаудзинады кæнæ контролы максималон барлæвæрд концентрацийы;

е) инвестицион фондимæ кæнæ активты уагдæттæг компаниимæ æнгом баст уæвæг гоймæгтимæ (се хсæн, активты уагдæттæг компани цы инвестицион фондтæн разамынд дæтты, уыдонимæ) арæзт бадзырдтимæ баст домæнты;
ж) рискы разамындимæ баст æндæр домæнты.  
2. Авторизацигонд инвестицион фонды рдыгæй хæс исын уагъд цæуы æрмæстдæр инвестицион фонды бындурæвæрæн документ æмæ проспектмæ гæсгæ, кæцытæ хъуамæ бæлвырд кæной инвестицион фонды активты аргъы максималон процентон бæрцы, кæцыйы æфстуæй райсын гæнæн ис.

3. Кæд цæстдарæг органы рдыгæй рауагъд барадон актæй æндæр ницы бæлвырдгонд ис, уæд авторизацигонд инвестицион фондæн тобæгонд цæуы кредиттæ дæттын, гарантæй уæвын кæнæ æртыккаг гоймæгты пайдайæн æмбар нысаниуæгджын æндæр хæстæ райсын. Ацы арæнæвæрд нæ хауы инвестицион фонды рдыгæй финансон инструменттæм æмæ банкон депозиттæм, афтæ-ма ацы закъоны 55-æм статьяйы нысангонд портфелы эффектонæй уагдæттыны техникæйы пайда кæнынмæ дæр. 
4. Авторизацигонд инвестицион фонды дæлфондæн нæй гæнæн сæххæст кæна инвестици уыцы инвестицион фонды æндæр дæлфонды, кæд цæстдарæг органы барадон акты æндæр ницы нысангонд ис.

5. Авторизацигонд инвестицион фонд кæнæ активты уагдæттæг компани, кæцы архайы автори​зацигонд инвестицион фонды номæй, хъуамæ æххæст кæна рискы разамынды ахæм процесс, кæцы йын фадат дæтты кæцыфæнды рæстæджы дæр мониторинг ауадза æмæ райсгæ рисктæн саргъ кæна æмæ уыдон хай авторизацигонд инвестицион фонды æнæхъæн портфелы рискы профилы. Авторизацигонд инвестицион фонд кæнæ активты уагдæттæг компани, кæцы архайы уый номæй, ма хъуамæ разамынд кæна æрмæст комкоммæ кредитон рейтингон агентады рдыгæй лæвæрд кредитон рейтингæй.  
6. Цæстдарæг органæн бар ис авторизацигонд инвестицион фондтæн барадон актæй снысан кæна уæлæмхас домæнтæ барлæвæрд инвестициты реализацийы тыххæй, хæс райсыны кæнæ æфстау дæттыны тыххæй, афтæ-ма инвестицион портфелы диверсификацийы тыххæй дæр.  
Статья 53. UCITS-æн барлæвæрд инвестицитæ æмæ бадзырдтæ  
1. UCITS-æн бар ис, инвестици сæххæст кæна æрмæстдæр ахæм активты кæнæ финансон инструментты:

а) «Аргъджын гæххæттыты базарады тыххæй» Гуырдзыстоны закъонмæ гæсгæ лицензиргонд фондон биржæйыл базар кæнынæн бар лæвæрд аргъджын гæххæттыты æмæ æхцайы базарады инструментты; 

б) фæсарæйнаг бæстæйы архайæг биржæйы базар кæнынæн бар чи ис, уыцы æхцайы базарадон инструментты, кæд уыцы биржæ хаст у цæстдарæг органы барадон актæй бæрæггонд ном​хыгъ​дмæ, архайды æххæст кæны иудадзыгæй, нымад у æмæ æхсæнадæн æргом у;

в) ногæй уагъд бадзырдон аргъджын гæххæттыты, кæд эмиссийы уавæртæм хауы хæс, кæцымæ гæсгæ дæр, бавдыст уыдзæн курдиат ацы пункты «а» кæнæ «б» дæлпункты нысангонд фондон биржæйыл аргъджын гæххæттыты базар кæнынæн уагъды тыххæй æмæ аргъджын гæххæттыты рауагъд ифтонггонд уыдзæн уыдон рауагъдæй 1 азы æмгъуыдмæ;

г) UCITS-ы рдыгæй рауагъд иуæгты кæнæ уый эквивалент æндæр инвестицион фонды иуæгтæй (æнæкæсгæ уымæ, бындурæвæрд у æви нæ нысангонд инвестицион фонд Гуырдзыстоны), кæд уый ифтонг кæны алы ахæм уавæры:

г.а) цæстдарæг органы аргълæвæрдæй, æмбæлон закъондæттынады бындурыл арæзт æндæр инвес​ти​цион фонд дæлбариуæг у цæстдарды, кæцы UCITS-æн бæрæггонд цæстдарды эквивалентон у. Уымæй дарддæр ма ифтонг цæуы цæстдарæг органты ‘хсæн æмгуыстад;

г.б) æндæр инвестицион фонды хайы хицæутты хъахъхъæныны æмвæзад у æмхуызон UCITS-ы хайы хицæутты хъахъхъæныны æмвæзадæн, уыимæ активты дих кæныны, кредиттæ райсыны æмæ кредиттæ дæттыны фæтк æмхуызон у ацы закъоны домæнтæн;

г.в) информаци æндæр инвестицион фондты архайды тыххæй æвдыст цæуы афæдзон æмæ æрдæг​азон хыгъдлæвæрдты, цæмæй аргъгонд æрцæуой активтæ æмæ хæстæ, æфтиæгтæ æмæ операцитæ хыгъдлæвæрды æмгъуыдмæ гæсгæ;

г.г) UCITS-ы кæнæ йæ эквивалент æндæр инвестицион фонды бындурæвæрæн документмæ гæсгæ, инвестицион фондæн нæй бар йæ активты 10 процентæй фылдæр инвестици сæххæст кæна æндæр UCITS-ы иуæгты кæнæ æндæр инвестицион фондты иуæгты;

д) коммерцион банкты æвæрд домæнмæ депозитты кæнæ æмгъуыдон депозитты, кæцыты æм​гъуыд 12 мæйæ фылдæр нæу, уыцы уавæрæй, цæмæй коммерцион банк Гуырдзыстоны лицензи​гонд у, кæнæ фæсарæйнаг банк, цæстдарæг органы аргълæвæрдæй, дæлбариуæг кæны регуляцимæ, кæцы Гуырдзыстоны закъондæттынадмæ гæсгæ коммерцион банктæн сфидаргонд регуляциты эквивалентон у;

е) деривативтæ (се хсæн, уыдон эквивалент финансон инструментты, кæцытæ ифтонг кæнынц æхцайы фæрæзтæй æфтиæгтæ), кæцытæ уæй цæуынц ацы пункты «а» кæнæ «б» дæлпункты нысангонд фондон биржæйыл, кæнæ æнæбиржæйон финансон деривативты, кæд æххæстгонд цæуы алы ахæм уавæр: 

е.а) дериватив конд у ацы пункты нысангонд инструменттæй кæнæ финансон индекстæй, процент​тон фадыгтæй, фæсарæйнаг валютæйы ивæн курсытæй кæнæ фæсарæйнаг валютæйæ, кæцыты UCITS-æн йæ бон у инвестицитæ æххæст кæнын сæрмагонд бындурæвæрæн документæй нысан​гонд инвестицион нысантæм гæсгæ;

е.б) æнæбиржæйон деривативты фæрстæ дæолбариуæг сты пруденциалон цæстдарды æмæ хауынц цæстдарæг органы барадон актæй сфидаргонд æмбæлон категоритæм;

е.в) æнæбиржæйон дериватив дæлбариуæг у æрвылбонон æууæнкджын æмæ бæлвырдгæнæн аргълæвæрды æмæ уый ауæй кæнын, ликвидаци кæнын кæнæ æхгæнын æмахастыты бадзырды бындурыл гæнæн ис кæцыфæнды рæстæджы, рæстаг аргъыл, UCITS-ы инициативæй;

ж) æхцайы базарады инструментты, кæцытæн нæй бар базар кæнын биржæйы, кæцытæ нысангонд сты ацы пункты «а» кæнæ «б» дæлпункты, кæд ацы инструментты эмисси кæнæ сæ эмитент у регуляцийы дæлбар инвесторты æмæ æфтиæгты хъахъхъæныны нысанæн æмæ ацы инструменттæ:

ж.а) рауагъд сты кæнæ гарантиргонд сты Гуырдзыстоны паддзахадон, автономон республикæйы кæнæ муниципалитеты органы рдыгæй, фæсарæйнаг бæстæйы кæнæ цæстдарæг органы барадон актæй нысангонд æндæр гоймаджы рдыгæй;

ж.б) уагъд цæуынц эмитенты рдыгæй, кæцыйы æлхæнæн аргъджын гæххæттытæ уагъд цæуы уæй кæнынæн ацы пункты «а» кæнæ «б» дæлпункты нысангонд фондон биржæйыл;

ж.в) рауагъд у кæнæ гарантиргонд у ахæм эмитенты рдыгæй, кæцы дæлбар у пруденциалон цæст​дарды Гуырдзыстоны закъондæттынадмæ гæсгæ, кæнæ ахæм эмитенты рдыгæй, кæцы, цæстдарæг органы аргълæвæрдæй, дæлбар у регуляцийы, кæцы Гуырдзыстоны закъондæттынадæй сфидар​гонд регуляцийы эквивалентон у;

ж.г) рауагъд у æндæр эмитенты рдыгæй, кæцы хауы цæстдарæг органы барадон актæй сфидаргонд æмбæлон категоримæ, уыцы уавæрæй, кæд ацы инструментты сæххæстгонд инвестици хъахъхъæд у ацы дæлпунктæй нысангонд инвестициты æмвæзадыл.

2. Ацы статьяйы фыццаг пункты нысангонд активтæ æмæ финансон инструментты инвестицийы сæххæст кæныны йеддæмæ, UCITS-æн бар ис:

а) йæ активты 10 процентæй фылдæр ма бахардз кæна æрвитæн аргъджын гæххæттыты кæнæ æхцайы базарады инструментты, кæцытæ ацы статьяйы фыццаг пункты нæй нысангонд;

б) æххуысгæнæг ахасты ликвидон активты хицау уа.

3. UCITS-æн тобæгонд цæуы зынаргъ згъæрты кæнæ уыдон æмбæлон сертификатты æлхæнын.

4. UCITS-ы иумæйаг рискы позици, кæцы баст у деривативтимæ, хъуамæ ма уа фылдæр йæ портфелы иумæйаг сыгъдæг аргъæй. Рискы позици нымад цæуы сæйраг активты цæугæ аргъ, контрагенты риск, базарады фидæны æнæстабилондзинад æмæ позициты æхгæды тыххæй нысан​гонд æмгъуыдмæ гæсгæ.

5. Инвестицион компанийы формæйæ арæзт UCITS-æн бар ис, балхæна змæлгæ æмæ æнæзмæлгæ мулк кæнæ/та æнæматериалон активтæ, кæцытæ сты æнæмæнгхъæуæг инвестицион компанийæн йæ архайд æххæст кæнынæн.

6. Ацы статьяйы куыд нысангонд у, афтæмæй нымад цæуынц æлхæнæн аргъджын гæххæттытыл ахæм инструменттæ:

а) компаниты акцитæ æмæ æндæр аргъджын гæххæттытæ, кæцытæ сты акциты æмвæзад (хайадон аргъджын гæххæттытæ);

б) облигацитæ æмæ æндæр хæсы аргъджын гæххæттытæ;

в) æндæр æрвитæн аргъджын гæххæттытæ, кæцытæ дæттынц кæцыфæнды ахæм æрвитæн аргъ​джын гæххæттыты æлхæныны бар фыццаг балхæдæй кæнæ баивынæй.

Статья 54. UCITS-ы рдыгæй инвестицион портфелы диверсификаци   
1. UCITS-æн тобæгонд цæуы, сæрмагонд активты 5 процентæй фылдæр бæрцы инвестици сæххæст кæна уыцы иу эмитенты рдыгæй рауагъд æрвитæн аргъджын гæххæттыты кæнæ æхцайы базарады инструментты. Иу коммерцион банкы æвæрд депозиттæ ма хъуамæ уой фылдæр UCITS-ы активты 20 процентæй.   
2. UCITS-ы рдыгæй æнæбиржæйон деривативы бадзырды контрагенты тыххæй уæвæг рискы позици ма хъуамæ уа фылдæр UCITS-ы активты 10 процентæй, кæд контрагент ацы закъоны 53-аг статьяйы фыццаг пункты «д» дæлпункты нысангонд коммерцион банк у, фæлæ æндæр цауты та – UCITS-ы активты 5 процентæй.

3. UCITS-æн бар нæй, баиу кæна инвестицитæ æрвитæн аргъджын гæххæттыты, æхцайы базарадон инструментты, депозитты æмæ экспозициты, кæцытæ æвзæрынц æнæбиржæйон деривативон контракттæй афтæ, цæмæй уый фæстиуæгæн йæ активты 20 процентæй фылдæр æвæрд æрцæуой иу организацийы.

4. Æнæкæсгæйæ ацы статьяйы фыццаг æмæ 3-аг пунктты æвдыст домæнтæм, UCITS-æн йæ бон у сæххæст кæна сæрмагонд активты 100 проценты онг бæрцы инвестици æндæр æмæ æндæр æрвитæн аргъджын гæххæттыты æмæ æхцайы базарады инструментты, кæцытæ рауагъд кæнæ гарантиргонд у Гуырдзыстоны хицауады, автономон республикæйы кæнæ муниципалитеты органы, фæсарæйнаг бæстæйы кæнæ уыцы æхсæнадæмон организацийы рдыгæй, кæцыйы уæнг у Гуырдзыстон. Ахæм цауы, UCITS-ы хайы хицæуттæ хъахъхъæд цæуынц UCITS-ы хайы хицæутты æмвæзадыл, кæцы дзуапп дæтты ацы статьяйы фыццаг æмæ 3-аг пунктты домæнтæн. Ацы пункты нысангонд UCITS-ы портфель хъуамæ арæзт уа æппынкъаддæр æхсæз æндæр æмæ æндæр эмиссийы фæлгæтты рауагъд æрвитæн аргъджын гæххæттытæй, алы эмиссийы æрвитæн аргъджын гæххæттыты сæххæстгонд инвестици та ма хъуамæ уа фылдæр UCITS-ы иумæйаг активты 30 процентæй.

5. UCITS-æн бар ис, балхæна ацы закъоны 53-æм статьяйы фыццаг пункты «г» дæлпункты нысангонд UCITS-ы кæнæ уый эквивалент æндæр инвестицион фонды рдыгæй рауагъд иуæгтæ, кæд алы фонды сæххæстгонд инвестицийы бæрц фылдæр нæу уый активты 20 процентæй. Инвестицион фонды иуæгты (UCITS-ы иуæгтæй дарддæр) сæххæстгонд инвестициты иумæйаг суммæ ма хъуамæ уа фылдæр сæрмагонд активты 30 процентæй.

6. Ацы статьяйы æвдыст домæнтæм æнæкæсгæйæ, цæстдарæг органæн ис бар æвæрын бæстон фæткæвæрдтæ æмæ сбæрæг кæнын, цы уавæртæ хъуамæ æххæст кæна UCITS, цæмæй æххæст кæна ацы статьяйы æвдыст диверсификацийы хæстæ.

Статья 55. UCITS-ы рдыгæй портфелы эффектон уагдæттыны техникæйы пайдакæнынад  
1. UCITS-æн бар ис, æрвитæн зынаргъ гæххæттытæ æмæ æхцайы базарадон инструментты тыххæй спайда кæна æндæр æмæ æндæр техникæ æмæ инструменттæ уыцы уавæрты æмæ арæнæвæрдтæм гæсгæ, кæцы сфидаргонд у цæстдарæг органы барадон актæй, кæд уыцы техникæ æмæ инструменттæ пайда кæнынц портфелы эффектонæй уаг дæттынæн.

2. Ацы статьяйы нысангонд операцитæ æххæст кæнын ма хъуамæ расайа UCITS-ы рдыгæй бындурæвæрн документæй æмæ проспектæй сфидаргонд инвестицион нысантæй ахызт.
Статья 56. UCITS-ы рдыгæй хæс райсын æмæ хæс дæттын  
1. UCITS-æн нæй бар, райса кредит, фæсарæйнаг валютæйы балхæныны тыххæй дзуарæвæрд (back-to-back) хæсы бадзырды æмæ ацы статьяйы 2-аг пункты нысангонд стæмхатт цауты йеддæмæ.  
2. UCITS-æн бар ис, райса кредит, кæд æмæ æххæстгонд цæуы иуæй-иу ахæм уавæр:

а) кредит у цыбыр æмгъуыдмæ æмæ йæ бæрц нæу фылдæр 10 процентæй UCITS-ы активтæй;

б) кредиты исын лæггад кæны инвестицион компанийы формæйæ арæзт UCITS-ы рдыгæй сæрмагонд архайды æххæст кæнынæн æнæмæнгхъæуæг æнæзмæлгæ мулкы æлхæныны æмæ кредиты бæрц UCITS-ы активты 10 процентæй фылдæр нæу.

3. Ацы статьяйы 2-аг пункты «а» æмæ «б» дæлпункты нысангонд барлæвæрд хæсты иумæйаг суммæ ма хъуамæ уа фылдæр UCITS-ы активты 15 процентæй.

4. Ацы закъоны 53-аг æмæ 55-æм статьяты æнæ арæнгондæй, UCITS-æн тобæгонд цæуы уымæн кредиттæ дæттын, гаранттæй архайын кæнæ æртыккаг фæрсты пайдайæн æндæр æмбар нысаниуæгон аргъы хæстæ райсын. Уый нæ къуылымпы кæндзæн UCITS-æн ацы закъонмæ гæсгæ банкы депозитты инвестицитæ æххæст кæнын, балхæна æрвитæн аргъджын гæххæттытæ, æхцайы базарады инструменттæ кæнæ уыцы закъоны 53-аг статьяйы фыццаг пункты «г», «е» æмæ «ж» дæлпунктты нысангонд инструменттæ, кæцытæ æххæстæй фыст нæу.

Сæр IX
Инвестицийы райсæг æмæ инвестор UCITS-ы структурæ 
Статья 57. Инвестицийы райсæг æмæ инвестор UCITS
1. Ацы сæры æвдыст цæуынц инвестицитæ райсæг фондты æмæ инвесторон фондты структурæ æмæ куысты фæтк, кæд уыцы инвестицион фондтæ дæр арæзт сты UCITS-ы хуызы, ацы статьяйы 5-æм пункты нысангонд стæмхатты йеддæмæ.

2. Инвестор UCITS (ацы сæры нысæнттæн – инвестор фонд) у UCITS кæнæ уый дæлфонд, кæцыйæн, цæстдарæг органы разыдзинады бындурыл, ис бар йæ активты æппынкъаддæр 85 проценты инвестици сæххæст кæна ацы статьяйы 5-æм пункты нысангонд æндæр UCITS-йы кæнæ уый дæлфонды (ацы сæры нысæнттæн – инвестицийы райсæг фонд).

3. Инвестор фондæн йæ бон у йæ къухы уа иу кæнæ цалдæр ахæм активы æмæ финансон инструменты сæрмагонд активты 15 проценты онг бæрцæй:

а) æххуысгæнæг ахасты ликвидурон активты;

б) деривативты, кæцытæ гæнæн ис спайда кæнын æрмæстдæр хеджирады нысанæн ацы закъоны 53-аг статьяйы фыццаг пункты «е» дæлпунктмæ æмæ 4-æм пункты æмæ 55-æм статьямæ гæсгæ; 

в) змæлгæ кæнæ æнæзмæлгæ исбон кæнæ/та æнæматериалон активы, кæцытæ æнæмæнгхъæугæ сты йæхи сæрмагонд архайды æххæст кæнынæн, кæд инвестор фонд инвестицион компани у.

4. Инвестор фонд хæсджын у деривативты тыххæй банымайа сæрмагонд иумæйаг рискы позици ацы статьяйы 3-аг пункты «б» дæлпунктмæ гæсгæ хисæрмагонд комкоммæ рискы позицийы тыххæй иуæй-иу ахæм бæрæггæнæны баиу кæнгæйæ:

а) инвестицион фонды фактивон рискы позици деривативтæм гæсгæ, инвестор фонды рдыгæй инвестицион фонды цы инвестицитæ сæххæст кодта, уыдонмæ гæсгæ;

б) инвестицион фонды потенциалон максималон иумæйаг рискы позици деривативтæм гæсгæ уый сконд документмæ гæсгæ, инвестор фонды рдыгæй инвестицион фонды цы инвестицитæ сæххæст кодта, уыдонмæ гæсгæ.

5. Инвестицийы райсæг фонд у ацы закъонмæ гæсгæ авторизацигонд UCITS кæнæ уый эквивалент æндæр инвестицион фонд, кæцы ифтонг кæны уыцы закъоны 53-аг статьяйы фыццаг пункты «г» дæлпункты нысангонд домæнты, афтæ-ма UCITS-ы кæнæ ахæм инвестицион фонды дæлфонд, кæд ифтонггонд цæуы алы ахæм уавæр:

а) уый иуæгтæй æппынкъаддæр иуы хицау у инвестицион фонд;

б) уый йæхæдæг инвестицион фонд нæу;

в) уый къухы нæй инвестицион фонды иуæгтæ.

Статья 58. Инвестор фонды рдыгæй инвестицийы райсæг фонды инвестицийы сæххæст кæныныл разыдзинад дæттын  
1. Инвестицийы райсæг фондмæ ацы закъоны 54-æм статьяйы 5-æм пункты нысангонд лимитæй фылдæр инвестицийы сæххæст кæнын домы цæстдарæг органы развæлгъау разыдзинад. Уый тыххæй инвесторон фонд кæнæ/та йæ номæй архайæг активты уагдæттæг компани хъуамæ курдиат бадæтта цæстдарæг органмæ æмæ бавдиса ахæм информаци æмæ документтæ:

а) инвестицийы райсæг фонды æмæ инвестор фонды бындурæвæрæн документтæ;

б) инвестицийы райсæг фонды æмæ инвестор фонды проспекттæ æмæ инвестортæн æмбæлгæ сæйраг информаци;

в) инвестицийы райсæг фонды æмæ инвестор фонды хсæн арæзт бадзырд кæнæ активты уагдæттæг компанийы мидæгон фæтктæ ацы закъоны 60-æм статьяйы фыццаг пунктмæ гæсгæ;

г) æмбæлон цауы иуæгты хицæуттæн дæттинаг, ацы закъоны 59-æм статьяйы фыццаг пункты нысангонд информаци;

д) кæд инвестицийы райсæг фонд æмæ инвестор фондæн ис æндæр æмæ æндæр специализацигонд депозитар, уæд уыцы специализацигонд депозитарты хсæн ацы закъоны 61-аг статьяйы фыццаг пунктмæ гæсгæ арæзт бадзырд информацийы баивды фæдыл; 

е) кæд инвестицийы райсæг фонд æмæ инвестор фондæн ис æндæр æмæ æндæр аудитор, уæд уыцы аудиторты хсæн ацы закъоны 61-аг статьяйы 3-аг пунктмæ гæсгæ арæзт бадзырд информацийы баивды тыххæй. 

2. Кæд инвестицийы райсæг фонд арæзт у Гуырдзыстоны арæнты æддейæ, уæд инвестицийы сæххæст кæныны тыххæй инвестор фонды курдиатимæ хъуамæ уа æмбæлон фæсарæйнаг цæст​дарæг органы рдыгæй лæвæрд бæлвырдгæнæн инвестицийы райсæг фонды кæнæ уый æмбæлон дæлфонды рдыгæй ацы закъоны 57-æм статьяйы 5-æм пункты «б» æмæ «в» дæлпункты нысангонд домæнты ифтонг кæныны тыххæй.

3. Цæстдарæг орган курдиатдæттæгæн фехъусын кæны ацы статьяйы нысангонд инвестицион фонды инвестицитæн разыдзинады раттыны кæнæ разыдзинады раттыныл нæйы зæгъыны тыххæй курдиаты райстæй 15 кусгæ боны æмгъуыдмæ.

4. Цæстдарæг органæн бар ис ацы статьяйы нысангонд разыдзинад дæттыны фæтк æмæ барадон актæй уæлæмхас домæнтæ сфидар кæнын.

Статья 59. Инвестор фонды рдыгæй иуæджы хицауæн информацийы лæвæрд  
1. Инвестор фонд, кæцы архайды æххæст кæны ацы закъонмæ гæсгæ (се хсæн, куыд æндæр инвестицийы райсæг фонды инвестор фонд) æмæ йæ фæнды инвестицийы райсæг фондмæ ацы закъоны 54-æм статьяйы 5-æм пунктæй сфидаргонд лимиты фылдæрæй инвестицийы сæххæст кæнын, хæсджын у йæ иуæгты хицæуттæн бадæтта ахæм документтæ æмæ информаци:

а) курдиат, кæцымæ гæсгæ цæстдарæг орган радта разыдзинад инвестор фонды рдыгæй инвести​цийы райсæг сæйраг фонды инвестицийы сæххæст кæнын;

б) сæйраг информаци, кæцы нысангонд у инвестор фонд æмæ инвестицийы райсæг фонды инвес​тор​тæн;

в) датæ, инвестор фонд сæйраг фондмæ инвестициты сæххæст кæнын кæд фæнд куы кæны, кæнæ та, кæд ныридæгæн инвестици сæххæст кодта, уæд инвестицийы суммæ ацы закъоны 54-æм статьяйы 5-æм пунктæй нысангонд лимитæй фылдæр кæд уыдзæн;  
г) курдиат, цыран фыст ис, цæмæй иуæгты хицæуттæн ис бар æрдомой сæ иуæгты балхæнын ацы пункты нысангонд информацийы райстæй 30 боны æмгъуыдмæ æнæ къамиссионы бафидгæйæ (инвестицийы арвыстимæ баст хæрдзты йеддæмæ).

2. Ацы статьяйы фыццаг пункты лæвæрд информаци хъуамæ лæвæрд цæуа хайы хицæуттæн æп​пынкъаддæр 30 боны раздæр уыцы пункты «в» дæлпункты нысангонд датæйæ. Ацы æмгъуыды фæудмæ инвестор фондæн нæй бар инвестицитæ æххæст кæнын инвестицион фонды иуæгты ацы закъоны 54-æм статьяйы 5-æм пунктæй нысангонд лимитæй фылдæрæй.

Статья 60. Инвесторты фонды æмæ инвестицийы райсæг фонды регулиргæнæг иумæйаг уагæвæрдтæ  
1. Инвестици райсæг фонд хæсджын у инвестор фондæн æппæт документтæ æмæ информаци дæттыны тыххæй, цæмæй инвестор фондæн йæ бон уа æххæст кæна ацы закъоны æмæ цæстдарæг органы барадон актæй сфидаргонд домæнтæ. Уый тыххæй инвестор фонд хъуамæ скæна æмбæлон бадзырд инвестицитæ райсæг фондимæ. Кæд æмæ инвестицитæ райсæг фонд æмæ инвестор фондæн разамынд дæттынц иу активты уагдæттæг компани, уæд ацы бадзырд гæнæн ис æмæ ивд æрцæуа активты уагдæттæг компанийы мидæгон фæткæй.

2. Ацы статьяйы фыццаг пункты нысангонд бадзырд тыхы бацыдмæ инвестор фондæн тобæгонд у ацы закъоны 54-æм статьяйы 5-æм пунктæй нысангонд лимитæй фылдæр инвестицийы райсæг фонды инвестицийы сæххæст кæнын. Ацы бадзырд æнцонвадат хъуамæ уа æппæт иуæгты хицæуттæн æмбæлон курдиаты цауы æмæ аргъ æнæбафидгæйæ.  
3. Инвестицийы райсæг фонд æмæ инвестор фонд хæсджын сты æмбæлон мадзæлттæ райсын, цæмæй координаци кæной сæрмагонд активты сыгъдæг аргъы нымайыны æмæ мыхуыр кæныны рæстæг.

4. Кæд инвестицийы райсæг фонд ацы закъоны 41-аг статьямæ гæсгæ йæхи инициативæй кæнæ цæстдарæг оргæны курдиатæй æрурома иуæгты æвæрд кæнæ балхæды процессы, уæд алы инвестор фондæн бар ис уыцы æмгъуыдмæ æрурома сæрмагонд иуæгты æвæрд æмæ балхæд. Ахæм цауы уыцы статьяйы нысангонд арæнæвæрдтæ нæ хауынц инвестор фондмæ.

5. Инвестицийы райсæг фонды ликвидацийы рæстæджы афтæ-ма хъуамæ æххæст æрцæуа инвестор фонды ликвидаци дæр, уыцы цауы йеддæмæ, кæд цæстдарæг орган инвестор фондæн дæтты разыдзинад, сæххæст кæна иуæй-иу ахæм уавæр:

а) сæрмагонд активтæй æппынкъаддæр 85 проценты бæрцы инвестици сæххæст кæна æндæр инвестицийы райсæг фонды;

б) йæхи бындурæвæрæн документмæ бахæсса ивынад, кæцымæ гæсгæ дæр, гæнæн уыдзæн инвестор фонды раивæн æндæр инвестицион фондæй (UCITS-æй), кæцы нæу инвестор фонд.

6. Инвестицийы райсæг фонды æндæр UCITS-имæ баиу кæныны фæстæ, кæнæ фæсарæйнаг бæстæйы арæзт инвестицийы райсæг фонды цауы уый дих кæныны рæстæджы хъуамæ æххæст æрцæуа инвестор фонды ликвидаци, уыцы цауы йеддæмæ, кæд цæстдарæг орган инвестор фондæн дæтты разыдзинад, сæххæст кæна иуæй-иу ахæм архайд:

а) адарддæр кæна йæ архайд куыд инвестор фонд инвестицийы райсæг фонды кæнæ æндæр UCITS-ы, кæцы уый баиу кæныны кæнæ дих кæныны фæстиуæгæн фæзынд. Кæд цæстдарæг орган нæ ратдзæн уыцы дæлпунктæй нысангонд разыдзинад, уæд инвестицийы райсæг фонд хæсджын у инвестор фондæн фадат ратта, инвестицийы райсæг фонды баиу кæныны кæнæ адих кæныны фæудмæ æрдома сæрмагонд иуæгты балхæнын;  
б) сæрмагонд активтæй æппынкъаддæр 85 проценты бæрцы инвестици сæххæст кæна æндæр инвестицийы райсæг фонды, кæцы баиу кæныны кæнæ адих кæныны фæстиуæгæй нæ сырæзт;

в) йæхи бындурæвæрæн документмæ бахæсса ивынад, кæцымæ гæсгæ дæр, гæнæн уыдзæн инвестор фонды раивæн æндæр инвестицион фондæй (UCITS-æй), кæцы нæу инвестор фонд.  
Статья 61. Инвесторты фонды æмæ инвестициты исæг фонды специализацигонд депозитар æмæ аудитор  
1. Кæд инвестор фонд æмæ инвестицийы райсæг фонд снысан кодтой æндæр æмæ æндæр специализацигонд депозитар, уæд ацы специализацигонд депозитартæ сараздзысты бадзырд информацийы ивды фæдыл, цæмæй сæ разы æвæрд хæстæ æххæст кæной. Ацы бадзырд йæ тыхы бацæуыны размæ инвестор фондæн бар нæй инвестицийы райсæг фонды иуæгтæм инвестицитæ бахæссын.

2. Инвестор фонды кæнæ инвестицийы райсæг фонды специализацигонд депозитары рдыгæй ацы сæргонды нысангонд хæстæ æмæ уый бындурыл цæстдарæг органы рдыгæй рауагъд барадон актæй нысангонд хæсты сæххæст кæнын нæй гæнæн нымад цæуой специализацигонд депозитары рдыгæй информацийы конфиденциалондзинады æмæ бæрæггæнæнты хъахъхъæныны фæдыл регулиргæнæг закъондæттынады кæнæ бадзырдæй сфидаргонд домæнты хæлдыл.  
3. Ацы статьяйы фыццаг æмæ 2-аг пунктты домæнтæ æмæ фæтктæ, æмбæлон миниуджытæм гæс​гæйæ, афтæ-ма хауынц инвестор фонды æмæ инвестициты исæг фонды аудитортæм дæр.

4. Инвестицийы райсæг фонды специализацигонд депозитар æвæстиатæй хъуамæ фехъусын кæна цæстдарæг органæн, инвестор фондæн æмæ æмбæлон цауы инвестор фонды активты уагдæттæг компанийæн æмæ специализацигонд депозитарæн, инвестицийы райсæг фонды тыххæй ахæм фæткхалды рабæрæгы тыххæй, кæцы гæнæн ис æмæ æппæрццагæй фæзына инвестор фондыл.

5. Инвестор фонды аудитор хæсджын у аудиторон хатдзæг аразыны рæстæджы хъуамæ нымайа инвестицийы райсæг фонды аудиты хатдзæг. Инвестор фонды аудитор хъуамæ аудиты хатдзæгы банысан кæна, инвестицийы райсæг фонды аудиты хатдзæгы рабæрæггонд хæлдтытæ æмæ сæ æндæвдад инвестор фондыл.
Статья 62. Инвестор фонды хæстæ  
1. Инвестор фонд кæнæ/та уый номæй архайæг активты уагдæттæг компани хæсджын у сæххæст кæна инвестицийы райсæг фонды архайды эффектон контролы инвестицийы райсæг фондæй, уый активты уагдæттæг компанийæ (ахæм уæвыны цауы), специализацигонд депозитарæй æмæ аудиторæй райсгæ информацийы æмæ документты бындурыл, уыцы цауы йеддæмæ, кæд ис уыцы информацийы кæнæ документты растдзинады дызæрдыг кæнынæн бындур.

2. Кæцыфæнды æхцайы фæрæзтæ, кæцытæ райста инвестор фонд, уый активты уагдæттæг ком​пани (ахæм уæвыны цауы) кæнæ æндæр искæцы гоймаг, кæцы уыдон номæй архайы инвестор фонды иуæгты инвестициты æххæст кæныны фæдыл, хауы инвестор фонды активтæм.

Статья 63. Инвестицийы райсæг фонды хæстæ  
1. Инвестицийы райсæг фонд кæнæ/та уый номæй архайæг активты уагдæттæг компани хæсджын у æвæстиатæй фехъусын кæнын цæстдарæг органæн алы инвестор фонды тыххæй, кæцы йæ ​​хайæдты инвестицитæ æххæст кæны.

2. Нæй гæнæн инвестор фондæн цахæмфæнды хуызы къамиссионы фидыны снысан кæнын инвес​ти​цийы райсæг фонды иуæгты инвестицийы сæххæст кæныны тыххæй кæнæ иуæгты æлхæныны тыххæй.

3. Инвестицийы райсæг фонд кæнæ/та уый номæй архайæг активты уагдæттæг компани хæсджын у, цæмæй æмбæлон закъондæттынады æмæ бындурæвæрæн документæй æрдæомгæ информаци инвестор фондæн кæнæ/та уый номæй архайæг активты уагдæттæг компанийæн, афтæ-ма инвестор фонды специализацигонд депозитарæн, аудиторæн æмæ цæстдарæг органæн рæстæгыл æнцонвадат скæна.
Сæр X
Бавдисын  
Статья 64. Иуæгты бавдисын 
1. Активты уагдæттæг компани кæнæ/та инвестицион компани, кæцыйæн снысангонд нæй активты уагдæттæг компани, хæсджын у æххæст кæна, цæмæй иуæгты бавдисыны нысанæй инвестортимæ сæххæстгонд кæцыфæнды коммуникаци бæлвырдæй уа бæрæггонд, куыд бавдыстæн æмбæлгæ, æмæ æмбар нысаниуæгæй хъуамæ æвдиса иуæгты балхæдимæ баст рисктæ æмæ хæрзиуæгтæ. Ахæм коммуникаци хъуамæ уа рæстаг, æмбаргæ æмæ ма рæдийын кæна. Бавдысты фæлгæтты сæххæстгонд коммуникаци, кæцымæ хауы инвестицион фонды тыххæй конкретон информаци, ма хъуамæ лæууа ныхмæ проспекты кæнæ инвестортæн æмбæлгæ сæйраг информацийы æвдыст информацийæн æмæ ма хъуамæ  къаддæр кæна уый нысаниуæг.

2. Ацы статьяйы фыццаг пунктæй нысангонд коммункаци хъуамæ æвдиса, цæмæй бахъуыды цауы æнцонвадат кæй у проспект æмæ инвестортæн æмбæлгæ сæйраг информаци. Уымæй уæлдай ма, коммуникацийы хъуамæ фыст уа, кæм, куыд æмæ цавæр æвзагыл инвестортæн сæ бон у райсын кæнæ æркæсын ацы документтæм.

3. Кæд цæстдарæг органы барадон актæй æндæр ницы нысангонд у, уæд ацы статьяйы фыццаг пун​кты банысангонд коммуникаци Гуырдзыстоны территорийыл хъуамæ æххæстгонд цæуа гуыр​дзиаг æвзагыл.

Сæр XI
Инвестортæн информацийы дæттынимæ баст хæстæ  
Статья 65. Проспекты, инвестортæн æмбæлгæ сæйраг информацийы æмæ периодон хыгъдлæвæрдты мыхуыры уадзыны хæс  
1. Ацы закъоны бындурыл, авторизацигонд/нымад инвестицион компани æмæ активты уагдæттæг компани хæсджын сты бацæттæ кæнын æмæ ныммыхуыр кæнын ахæм документтæ алы авториза​ци​гонд/нымад иумæйагон инвестицион фондæн, кæцытæ сты йæ къухдариуæгады бын:

а) проспект;

б) инвестортæн æмбæлгæ сæйраг информаци;

в) афæдзон хыгъдлæвæрд алы финансон азæн;

г) æрдæгазон хыгъд финансон азы фыццаг 6 мæйæн.

2. Ацы статьяйы фыццаг пункты нысангонд гоймæгтæ хæсджын сты инвестортæн раттын прос​пект æмæ афæдзон/æрдæгазон хыгъдлæвæрдтæ сæ курдиатмæ гæсгæ æмæ æнæ исты фиддон бафидгæйæ. Проспект инвесторæн гæнæн ис лæвæрд æрцæуа веб-фарсы æххуысæй. Æмбæлон кур​диаты бындурыл, проспект лæвæрд цæуы инвесторæн материалон хуызы æмæ æнæ аргъ бафидгæйæ.

3. Афæдзон æмæ æрдæгазон хыгъдлæвæрдтæ хъуамæ лæвæрд цæуой инвестортæн проспекты æмæ инвесторы сæйраг информацийы нысангонд фæткмæ гæсгæ. Афæдзон æмæ æрдæгазон хыгъд​лæвæрдтæ лæвæрд цæуынц инвестортæн материалон хуызы сæ курдиатмæ гæсгæ æмæ æнæ фиддонтæй.

4. Цæстдарæг оргæнæн бар лæвæрд цæуы барадон актæй сфидар кæнынæн, ацы статьяйы фыццаг пункты нысангонд документтæ бацæттæ кæныны æмæ мыхуыр кæныны фæткæвæрдтæ.

5. Цæстдарæг органы барадон актæй æндæр бæлвырдгонд куы нæ уа, уæд ацы статьяйы фыццаг пункты нысангонд документтæ арæзт цæуынц гуырдзиаг æвзагыл.

Статья 66. Авторизацигонд/нымад инвестицион фонды проспекты бацæттæ кæнын æмæ уым нысангонд информаци  
1. Ацы закъонмæ гæсгæ авторизацигонд/нымад инвестицион фонды проспекты хъуамæ уа инфор​маци, кæцы хъæуы инвесторæн, цæмæй аргъ кæна бавдыст инвестицитæн æмæ уыимæ баст рисктæн. Проспект хъуамæ бæлвырд æмæ æмбаргæ æвзагыл æмбарын кæна инвестицион фонды рискы профил.

2. Проспектæй лæвæрд информаци хъуамæ уа раст, бæлвырд æмæ ма хъуамæ рæдийын кæна. Проспекты сфидар кæнын нымад нæ цæуы цæстдарæг органы рекомендацийыл кæнæ хатдзæгыл проспекты мидис растдзинады кæнæ дзы цы инвестицитæ æвдыст цæуынц, уыдоны аргъы тыххæй. 
3. Авторизацигонд/нымад инвестицион фонды проспект хъуамæ конд уа æппынкъаддæр ахæм информацийæ:

а) инвестицион фонд æмæ активты уагдæттæг компанийы ном (ахæм уæвыны цауы), сырæзты датæ æмæ æмгъуыд (кæд инвестицион фонд кæнæ активты уагдæттæг компани арæзт у арæнæвæрд æмгъуыдмæ);

б) зонтикхуыз фонды цауы – æмбæлон дæлфондтæм бацамынд;

в) уый тыххæй, кæм гæнæн ис базонгæ уа инвестор инвестицион фонды бындурæвæрæн докумен​тимæ, кæд æмæ уый нæй проспектимæ баст, æмæ периодикон хыгъдлæвæрдтимæ;

г) инвестицион фондимæ баст фиддон системæйы релевантон цыбыр афæлгæст инвестицион фонды хайы хицæуттæн;

д) уыцы гоймæгты тыххæй, кæцытæ дзуапдæттæг сты инвестицион фонды афæдзы хыгъдлæвæрды æвдыст финансон информацийы аудиты тыххæй ацы закъоны 68-æм статьяйы 6-æм пунктмæ гæсгæ;

е) активты уагдæттæг компанийы кæнæ/та инвестицион компанийы разамонæг органы уæнгты номæ æмæ мыггæгты æмæ уыдон бæрнон бынæтты тыххæй;  
ж) активты уагдæттæг компанийы кæнæ/та инвестицион компанийы капиталы тыххæй;

з) иуæгты типты æмæ сæйраг миниуæгты тыххæй деталон информаци, афтæ-ма бацамынд уыцы фондон биржæйы (ахæм уæвыны цауы), цыран иуæгтæ уагъд сты базарадæн;

и) иуæгтæ рауадзыны æмæ æвæрыны уавæртæ æмæ процедурæ;

к) балхæныны уавæртæ æмæ процедурæ, афтæ-ма уыцы уавæрты тыххæй информаци, кæцыты уæвыны цауы гæнæн ис балхæды процесс урæд æрцæуа, афтæ-ма зонтикхуыз фонды цауы – хайы хицауы рдыгæй иу дæлфондæй иннæ дæлфондмæ ахизыны уавæртæ æмæ процедурæ;

л) инвестицион фонды æфтиаг сбæрæг кæныны æмæ пайда кæныны фæтктæ;

м) инвестицион фонды инвестицион нысанты æмæ инвестицион политикæйы нывæзт (се хсæн, уый æвдисæн, ис æви нæ инвестицион фонд искæцы экономикон секторы кæнæ географион регионы инвестицийы æххæст кæныныл концентрацигонд), афтæ-ма инвестицион политикæимæ баст арæнæвæрдты æмæ уыцы техникæйы, инструментты кæнæ хæс райсыны барты бацамынд дæр, кæцытæ гæнæн ис пайдагонд æрцæуой инвестицион фонды разамынды рæстæджы;

н) инвестицион фонды активтæн аргъ кæныны фæтк;

о) иуæгты рауагъды/æвæрды æмæ балхæныны æргъты сбæлвырд кæныны тыххæй, се хсæн, семæ баст фиддонты æмæ хæрдзты;

п) инвестицион фонды рдыгæй активты уагдæттæг компанийæн, специализацигонд депозитарæн кæнæ æртыккаг гоймæгтæн фидинаг мызды хыгъдлæвæрды æмæ бæрцы, афтæ-ма уыдонæн цы хæрдзтæ бафидын хъæуы, уыдоны нымæц; инвестицион компанийы цауы, афтæ-ма разамонæг органы уæнгтæн цы мызд фидын хъæуы, уый нымад æмæ бæрц, афтæ-ма сын цы хæрдзтæ бафидын хъæуы, уыдон тыххæй дæр;

р) специализацигонд депозитары æмæ уыцы гоймæгты тыххæй, кæцытæ делегиргонд барлæвæрды бындурыл æххæст кæнынц инвестицион фонды финансон инструментты хъахъхъæныны æмæ хыгъды функцийы;

с) ивгъуыды инвестицион фонды æфтиæгты тыххæй (ахæм уæвыны цауы);

т) типикон инвесторты профилы нывæзт, кæцытæн æмбæлгæ у инвестицион фонд;  
у) уыцы гæнæнуæвæг фиддонтæ æмæ хæрдзты (ацы пункты «о» дæлпункты нысангонд фиддонтæ æмæ хæрдзтæй дарддæр) тыххæй, кæцыты бафидын гæнæн ис снысан кæной, иуæрдыгæй, хайы хицæуттæн, иннæрдыгæй, инвестицион фондæн;

ф) æндæр информаци, кæцы лæвæрд цæуы цæстдарæг органы рауагъд барадон актæй.

4. Ацы статьяйы 3-аг пункты нысангонд информаци нæ хъæуы бахæссын проспектмæ, кæд æмæ ацы информаци ис инвестицион фонды бындурæвæрæн документимæ, кæцы проспектæн йемæ ис.

5. Инвестицион фонды бындурæвæрæн документ у проспекты æнæфæхицæнгæнгæ хай æмæ йемæ æвæрд цæуы. Бындурæвæрæн документы проспектмæ бахæссын æнæнмæнгхъæугæ нæу, кæд æмæ инвестор зоны, æркуырдмæ гæсгæ йын уыцы документ кæй æрвыст æрцæудзæн, кæнæ йын фехъусын кæндзысты, йæ бон кæм у йемæ базонгæ уæвын, уый тыххæй.

6. Проспектмæ хаст сæйраг информаци хъуамæ æрцæуа ноггонд. Авторизацигонд инвестицион фонды проспектмæ ивддзинæдтæ хаст цæуынц ацы закъоны 10-æм статьяйы 6-æм пункты нысангонд фæткмæ гæсгæ.

Статья 67. Инвестортæн æмбæлгæ сæйраг информаци  
1. Ацы закъонмæ гæсгæ авторизагигонд кæнæ нымад инвестицион компани, афтæ-ма активты уагдæттæг компани хæсджын сты бацæттæ кæной документ, кæцыйы ис сæйраг инвесторы информаци алы авторизацигонд кæнæ нымад иумæйагон инвестицион фондæн йæ къухдари​уæг​ады бын. Уый хъуамæ уа æмбæлон информаци инвестицион фонды сæйраг миниуæгты тыххæй, кæцы хъуамæ лæвæрд æрцæуа инвесторæн, цæмæй йæ бон уа аргъ скæнын бавдыст инвестицион продукты рискдзинадæн æмæ райсын информиргонд инвестицион уынаффæ. 
2. Инвесторæн æмбæлгæ сæйраг информаци фыст хъуамæ уа цыбыртæй æмæ æнæтехникон æвза​гыл. Уый хъуамæ æвдыст æрцæуа иугъуызон форматы, кæцы абарынæн фадат дæтты æмæ æмбæрстгонд уыдзæн нæзонæг инвесторæн.

3. Инвестортæн æмбæлгæ сæйраг информаци хъуамæ уа раст, проспекты æмбæлон хæйттæм гæсгæ æмæ инвесторы ма рæдийын кæна. Инвестортæн æмбæлгæ сæйраг информаци инвестицион фондимæ баст æндæр документтæм бацамынды æдде хъуамæ конд уа ахæм бæрæггæнæнтæй:

а) инвестицион фонды ном, афтæ-ма æмбæлон цæстдарæг органы ном;

б) инвестицион фонды инвестицион политикæ æмæ инвестицион нысанты цыбыр афыст;

в) ивгъуыды инвестицион фонды æфтиæгты тыххæй информаци кæнæ æмбæлон цауы æфтиæгты сценаритæ;

г) фиддонтыæмæ хæрдзты тыххæй информаци;

д) инвестицийы рискы æмæ æфтиæгты профилæн, се хсæн,  инвестицион фонды инвестицийы сæх​хæст кæнынимæ баст рискты тыххæй æмбæлон амынддзинæдтæ æмæ фæдзæхстытæ;

е) информаци бавдыст инвестицийы фæдыл уæлæмхас информаци райсыны бынат æмæ хуызы тыххæй, уыимæ информаци проспект райсыны бынат æмæ методы тыххæй, афæдзон æмæ æрдæг​азон хыгъдлæвæрдтæ кæцыфæнды рæстæджы дæр æнæаргъæй, афтæ-ма уыцы информаци цы æвзагыл ис, уый бæрæггæнæн дæр.

4. Инвестортæн æмбæлгæ сæйраг информаци разбадзырдон информаци у. Æнæруадзгæ у гой​магæн æмбæстагон бæрндзинад снысан кæнын æрмæстдæр инвестортæн æмбæлгæ  сæйраг информацийы, се хсæн, уый кæцыфæнды фæсарæйнаг æвзагмæ тæлмац кæныны бындурыл, уыцы цауты йеддæмæ, кæд æмæ дзы нысангонд информаци у рæдыд, нæу æмбæлон проспекты æмбæлон хæйттæн кæнæ рæдийын кæны. Инвестортæн æмбæлгæ сæйраг информаци хъуамæ конд банысан​гондимæ баст бæлвырд фæдзæхсты.

5. Ацы статьяйы фыццаг пункты нысангонд гоймæгтæ, кæцытæ комкоммæ кæнæ æнæкомкоммæ æндæр гоймæгты æххуысæй уæй кæнынц авторизацигонд кæнæ нымад инвестицион фонды иуæг​тæ инвестортæн, хæсджын сты инвестортæн иуæгты балхæныны размæ рæстæгыл раттын инвестортæн æмбæлгæ сæйраг информаци.

6. Ацы статьяйы фыццаг пункты нысангонд гоймæгтæ, кæцытæ комкоммæ кæнæ æнæкомкоммæ, æндæр гоймæгты æххуысæй, нæ æххæст кæнынц авторизацигонд кæнæ нымад инвестицион фонды хайæдтæ инвестортæн, хæсджын сты, цæмæй æркуырдмæ гæсгæ раттой инвестортæн æмбæлгæ сæйраг информаци аргъджын гæххæттыты базарады æхсæнлæгæн кæнæ æндæр гоймагæн, кæцы уæй кæны хайæдтæ кæнæ консультацитæ дæтты инвестортæн фонды иуæгты инвестицийы æвæрыны тыххæй. Ацы æхсæнлæгтæ хæсджын сты, цæмæй рæстæгыл раттой инвестортæн æмбæл​гæ сæйраг информаци клиенттæн кæнæ потенциалон клиенттæн, цалынмæ иуæг балхæной, уæдмæ.

7. Ацы статьяйы фыццаг пункты нысангонд гоймæгтæн бар ис, инвестортæн æмбæлгæ сæйраг ин​ф​ор​маци инвестортæн раттын дæргъвæтин æмгъуыдмæ кæнæ веб-фарсы æххуысæй. Инвестортæн нысангонд информаци лæвæрд цæудзæн æнæмæнгхъæуæг хуызы æркуырдмæ гæсгæ. Инвестортæ ма хъуамæ фидой фиддон ацы информацийы райсты тыххæй.

8. Инвестортæн æмбæлгæ сæйраг информаци хъуамæ ноггонд цæуа. Ацы информацийы ивд​дзинæдтæн хъæуы развæлгъау цæстдарæг органы разыдзинад.

Статья 68. Афæдзон æмæ æрдæгазон хыгъдлæвæрдтæ бацæттæ кæнын æмæ мыхуыр кæныны хæс  
1. Ацы закъоны бындурыл авторизацигонд кæнæ нымад инвестицион компани, афтæ-ма йæ къух​дариуæгады бын алы авторизацигонд кæнæ нымад иумæйагон инвестицион фонды активты уагдæттæг компани хæсджын сты афæдзон æмæ æрдæгазон хыгъдлæвæрдтæ бацæттæ кæнын æмæ ныммыхуыр кæнын.

2. Афæдзон хыгъд арæзт æмæ мыхуыр хъуамæ æрцæуа къæлиндарон азы фæуды фæстæ, иуыл​æрæгмæ 15 маймæ. Кæд инвестицион фонды финансон аз къæлиндарон азæй хицæн кæны, уæд цæстдарæг органæн бар лæвæрд цæуы инвестицион фонды афæдзон хыгъд бацæттæ кæнын æмæ йæ ныммыхуыр кæныны æндæр æмгъуыд снысан кæнынæн, ацы финансон азы фæуды иуыл​æрæгмæ 4 мæймæ инвестицион фонд. Æрдæгазон хыгъд бацæттæ æмæ мыхуыр цæудзæн цæугæ къæлиндарон азы 15 августы агъоммæ. Кæд инвестицион фонды финансон аз къæлиндарон азæй хицæн кæны, уæд цæстдарæг оргæнæн бар ис инвестицион фонды æрдæгазон хыгъд саразыны æмæ йæ ныммыхуыр кæныны æндæр æмгъуыд снысан кæнынæн, фæлæ æмбæлон периоды фæуды фæстæ иуылæрæгмæ 2 мæймæ.

3. Афæдзон хыгъдлæвæрды хъуамæ уа активты æмæ хæстæн баланс кæнæ хыгъдлæвæрд, финан​сон азы æфтиæгты æмæ зиæнтты бæстон хыгъд, финансон азы дæргъы æххæстгонд архайды тыххæй хыгъдлæвæрд æмæ æндæр информаци, кæцы лæвæрд цæуы цæстдарæг органы барадон актæй, кæнæ та йæ нысаниуæгмæ гæсгæ инвестортæн фадат ратдзæн уый инвестициты æмæ фондты архайды фæстиуæгты рæзтæн æмбæлон аргълæвæрд скæнынæн.

4. Афæдзон хыгъды, ацы статьяйы 3-аг пункты лæвæрд информацийы йеддæмæ, хъуамæ уа: 

а) финансон азы дæргъы активты уагдæттæг компани æмæ инвестицион компани персоналæн цы æфтиæгтæ бафыста, уыдон дихгонд сты фидар æмæ ивгæ æфтиæгтыл, афтæ-ма райсæг гоймæгты нымæц æмæ инвестицион фонды комкоммæ фидгæ суммæтæ (ахæм уæвыны цауы), уыимæ æнтыстдзинады фиддон;

б) ацы закъоны 28-æм статьяйы 2-аг пункты нысангонд æмкусджыты категоритæм гæсгæ мыздæн йæ иумæйаг бæрц;

в) лæвæрд мызды æмæ пайдайаг нымайыны методы нывæст;

г) ацы закъоны 28-æм статьяйы фыццаг пункты нысангонд æфтиæгты политикæмæ бахаст сæйраг ивддзинæдтæ.
5. Афæдзыон æмæ æрдæгазон хыгъдлæвæрдты æвдыст финансон информаци хъуамæ уа арæзт «Бухгалтерон хыгъды, хыгъдлæвæрды æмæ аудиты тыххæй» Гуырдзыстоны законы снысангонд домæнтæм гæсгæ, кæнæ та инвестицион фонд арæзт бæстæйы тыхы цы стандарттæ ис, уыдонмæ гæсгæ.
6. Афæдзон хыгъдлæвæрды æвдыстгонд финансон информацийы аудит æххæстгонд цæуы «Бух​гал​терон хыгъды, хыгъдлæвæрды æмæ аудиты тыххæй» Гуырдзыстоны закъонæй снысангонд процедурæмæ гæсгæ. Банымад инвестицион фонды цауы, цæстдарæг органæн ис бар раттын активты уагдæттæг компанийæн кæнæ инвестицион компанийæн æрвылазон хыгъдлæвæрды аудит ауадзын, инвестицион фонд кæм арæзт æрцыд, уыцы бæстæйы тыхы уагæвæрдтæм гæсгæ, кæд уыцы фæткæвæрдтæ æххæст кæнынц æхсæнадæмон аудиты стандарттæ.

Статья 69. Инвестицион фонды иуæгты рауагъды, æвæрды æмæ æлхæныны æргъты мыхуыры уадзыны хæс  
Ацы закъоны бындурыл, авторизацигонд/нымад инвестицион компани кæнæ авторизацигонд/​нымад иумæйагон инвестицион фонды активты уагдæттæг компани, алы рауагъды рæстæджы дæр, инвестицион фонды иуæджы æвæрд кæнæ æлхæныны рæстæджы, хъуамæ ныммыхуыр кæна йæ рауагъды, æвæрды æмæ æлхæныны æргътæ. Гом инвестицион фонды цауы, ахæм информаци хъуамæ публикацигонд цæуа æппынкъаддæр 2 къуырийы иу хатт. Цæстдарæг органæн бар ис ацы арæхдзинад 1 мæймæ фæфылдæр кæна, кæд уый нæ хъыгдары хайы хицæутты интерестæ.

Статья 70. Авторизацигонд инвестицион фонды аудиторы хæстæ  
1. Алы авторизацигонд инвестицион фондæн хъуамæ уа хæдбар аудитор, кæцы ифтонг кæны «Бухгалтерон хыгъды, хыгъдлæвæрды æмæ аудиты тыххæй» Гуырдзыстоны закъоны домæнтæ.

2. Иумæйаг инвестицион фонды аудиторы снысан кæны активты уагдæттæг компани. Инвести​цион компанийы аудиторы снысан кæны инвестицион компанийы хайы хицæутты иумæйаг æмбырд, кæд æмæ уыцы бар лæвæрд нæ цæуы инвестицион компанийы цæстдарæг советæн бынд​ур​æвæрæн документæй.

3. Авторизацигонд инвестицион фонды кæнæ уыцы куыстуаты, кæцыйæн бастдзинад ис автори​зацигонд инвестицион фонды архайдимæ, аудитор æвæстиатæй хъуамæ фехъусын кæна цæстдарæг органæн авторизацигонд инвестицион фондимæ кæнæ амынд куыстуатимæ баст кæцыфæнды уавæрты кæнæ уынаффæты тыххæй, кæцытæ уымæн зындгонд сты сæрмагонд функцитæ æххæст кæныны рæстæджы æмæ кæцытæ гæнæн ис расайой ахæм фæстиуæг:

а) авторизацигонд инвестицион фонды кæнæ нысангонд куыстуаты рдыгæй авторизацийы, лицен​зийы кæнæ регистрацийы уавæрты кæнæ уый архайды регулиргæнæг закъондæттынады домæнты нысаниуæгджын хæлд;

б) авторизацигонд инвестицион фонды кæнæ нысангонд куыстуаты æнæрлæугæ куыст къуылым​пы кæнын;

в) хыгъдты сбæлвырд кæныныл нæйы зæгъын кæнæ æнæзакъонæй æрцæттæ кæнын.

4. Информаци балæвæрды тыххæй ацы статьяйы 3-аг пункты нысангонд хæстæ аудиторæн афтæ-ма бахæсгонд цæуы, кæд æмбæлон информаци уымæн зындгонд свæййы уыцы пунктæй нысан​гонд гоймагимæ контролы æмахасты руаджы баст куыстуаты сæрмагонд функцитæ æххæст кæныны рæстæджы.   
5. Цæстдарæг органæн бар ис, цæмæй аудиторæй æрдома авторизацигонд инвестицион фонды архайды аудиты тыххæй цахæмфæнды ахæм информацийы балæвæрд, кæцы цæстдарæг органы хъæуы йæ бартæ æххæст кæнынæн кæнæ хайы хицæутты интерестæ хъахъхъæнынæн. Аудитор хæсджын у æвæстиатæй сæххæст кæна цæстдарæг органы курдиат.

6. Аудиторæн хæлдыл нымад нæ цæуы искæцы хæс æмæ йын бахæсгонд нæ уыдзæн бæрндзинад инвестицион фонды, уый хайы хицæутты, кредиторты кæнæ æндæр цымыдисгæнæг гоймаджы (гоймæгты) раз уыцы бындурæй, цæмæй уый æххæст кодта уымæн ацы закъонæй снысангонд хæсты.   
7. Цæстдарæг оргæнæн бар ис активты уагдæттæг компанийы кæнæ инвестицион компанийы, кæцы​йæн нæй снысангонд активты уагдæттæг компани, æрдома инвестицион фонды аудиторимæ арæзт бадзырды æрурæд, кæд аудитор фехæлдта ацы закъонæй, финансон секторы регулиргæнæг æндæр закъæттæй, «Бухгалтерон хыгъды,  хыгъдлæвæрды æмæ аудиты тыххæй» Гуырдзыстоны закъонæй æмæ уый бындурыл лæвæрд барадон актæй сфидаргонд домæнтæ.  
Сæр XII
Авторизацигонд инвестицион фондты аргълæвæрд  
Статья 71. Авторизацигонд инвестицион фондты активты æмæ иуæгты аргълæвæрды домæнтæ  
1. Активты уагдæттæг компани хæсджын у сифтонг кæна, цæмæй алы авторизацигонд инвести​цион фондæн, кæцыйæн уый разамынд дæтты, сфидаргонд уа инвестицион фонды активты хæдбар аргълæвæрдæн Гуырдзыстоны закъондæттынады æмæ бындурæвæрæн документæй бæрæггонд аккаг æмæ фæд-фæдыл процедурæтæ.  
2. Инвестицион фонды бындурæвæрæн документы æвæрд цæуынц инвестицион фонды активты аргълæвæрд æмæ иуæгты активты сыгъдæг аргъ нымайыны фæтк.

3. Активты уагдæттæг компани сифтонг кæны алы инвестицион фонды/дæлфонды иуæджы активы сыгъдæг аргъ банымайын æмæ уый хайы хицæуттæн раргом кæнын Гуырдзыстоны закъондæт​тынадмæ æмæ инвестицион фонды бындурæвæрæн документмæ гæсгæ.

4. Аргълæвæрды процедурæтæ хъуамæ ифтонг кæной, цæмæй активты аргълæвæрд æмæ иуæгты сыгъ​дæг аргъы нымад æххæстгонд æрцæуа ацы закъоны 11-æм статьяйы 5-æм пункты нысангонд арæхдзинæдтæм гæсгæ.

5. Хайы хицæуттæн хъуамæ фехъусын кæной аргълæвæрды фæстиуджытæ æмæ хæйтты активты сыгъдæг аргъ нымад æрцæуыны тыххæй, бындурæвæрæн документы нысангонд фæткмæ гæсгæ.

6. Активты уагдæттæг компани хæсджын у сифтонг кæна, цæмæй аргълæвæрд сæххæст кæна иуæй-иу ахæм гоймаг:

а) активты уагдæттæг компани йæхæдæг, кæд аргълæвæрды процесс функционалон æгъдауæй хæдбар у портфелы уаг дæттынæй, фæлæ æфтиæгты политикæ æмæ æндæр мадзæлттææй ифтонг​гонд уыдзæн интересты конфликтты уагдæттын æмæ æмкусджытыл æнæмбæлон æндæвдады превенци;

б) æддаг аргъгæнæг, кæцы у физикон кæнæ юридикон гоймаг, кæцы у хæдбар активты уагдæттæг компанийæ, инвестицион фонды æмæ уыимæ æнгом баст гоймæгтæй.

7. Активты уагдæттæг компани хæсджын у рагацау фехъусын кæна цæстдарæг органæн æддаг аргъгæнæджы снысан кæныны тыххæй. Кæд æддаг аргъгæнæг нæ æххæст кæны ацы статьяйы 8-æм пунктæй нысангонд домæнтæ, кæнæ та цæстдарæг орган ацы закъоны бындурыл цы барадон акт рауагъта, уый, уæд цæстдарæг органæн бар ис æрдомын ног æддаг аргъгæнæджы снысан кæнын.

8. Æддаг аргъгæнæг хъуамæ уа гоймаг, кæцыйæн ис æмбæлон квалификаци, фаг зонад æмæ фæл​тæр​ддзинад инвестицион фонды активты аргъ кæнынæн.  
9. Æддаг аргъгæнæгæн тобæгонд цæуы аргъгæнæны функцийы æртыккаг гоймагæн делегирад.

10. Активты уагдæттæг компани дзуапдæттæг у инвестицион фонды активты раст аргълæвæрдæн, активты сыгъдæг аргъ банымайыны æмæ уый мыхуыр кæныны тыххæй. Æддаг аргъгæнæджы снысан кæнын нæ хъыгдары инвестицион фонды æмæ уый инвесторты раз активты уагдæттæг компанийы бæрндзинады.

11. Æддаг аргъгæнæг дзуапдæттæг у активты уагдæттæг компанийы раз сæрмагонд хæсты æххæст кæныны фæстиуæгæн барæй кæнæ æнæхъусдардæй ракæнгæ зианы тыххæй.   
12. Ацы статьяйы æвæрд уагæвæрдтæ активты уагдæттæг компанийы тыххæй хауынц авторизаци​гонд инвестицион компанимæ дæр, кæцы нæ снысан кодта активты уагдæттæг компани.

13. Цæстдарæг органæн бар ис авторизацигонд инвестицион фондты активты æмæ иуæгты аргълæ​вæрды тыххæй барадон актæй уæлæмхас регуляцион фæткæвæрдтæ сфидар кæнынæн.
Сæр XIII
Инвестицион фонды ликвидаци  
Статья 72. Инвестицион фонды ликвидаци  
1. Цæстдарæг органы рдыгæй инвестицион фонды авторизацийы кæнæ регистрацийы аивын инве​сти​цион фонды ликвидацийы бындур у, ацы закъоны 14-æм статьяйы 5-æм пункты нысангонд цауты йеддæмæ. Зонтикхуыз фонды дæлфонды ликвидацийы бындур афтæ-ма у ацы дæлфонды архайды æмгъуыды фæуын, кæд æмæ, бындурæвæрæн документмæ гæсгæ, дæлфонды архайды æмгъуыд зонтикхуыз фонды архайды æмгъуыдæй къаддæр у.

2. Ацы закъоны 80-æм статьяйы т «а» æмæ «б» дæлпунктты бындурыл инвестицион фонды автор​и​зацийы кæнæ регистрацийы аивыны фæстæ, инвестицион фонды ликвидатор у активты уагдæттæг компани кæнæ инвестицион компанийы рдыгæй снысангонд гоймаг уыцы инвестицион компанийæн, кæцыйæн не снысан кодта активты уагдæттæг компани, ацы статьяйы 4-æм æмæ 5-æм пункттæй сфидаргонд цауты йеддæмæ.   
3. Инвестицион фондæн ацы закъоны 80-æм статьяйы «в»–«л» дæлпунктты бындурыл авториза​цийы кæнæ регистрацийы аивыны цауы инвестицион фонды ликвидаторы снысан кæны цæст​дарæг орган.

4. Кæд активты уагдæттæг компани кæнæ инвестицион компани ацы закъоны 73-аг статьяйы фыццаг æмæ 2-аг пункттæм гæсгæ цæстдарæг органмæ ликвидацийы пълан нæ бавдиса, кæнæ йæ сфидар кæныныл цæстдарæг орган нæйы зæгъа, уæд инвестицион фонды ликвидаторы снысан кæны цæстдарæг орган.

5. Цæстдарæг органæн бар лæвæрд цæуы инвестицион фондæн йæхæдæг снысан кæна ликвида​торы, кæд ликвидацийы процессы рæстæджы хæлд æрцыдысты Гуырдзыстоны закъондæттынады домæнтæ кæнæ/та цæстдарæг органы рдыгæй фидаргонд ликвидацийы пъланы уавæртæ.

6. Цæстдарæг органы рдыгæй ликвидаторы снысан кæныны цауы, активты уагдæттæг компанийы æмæ инвестицион фонды æппæт органты æххæст бартæ инвестицион фондмæ гæсгæ лæвæрд цæуынц ликвидатормæ. Ликвидатор хъуамæ дзуапп дæтта цæстдарæг органы раз.

7. Ацы сæрмæ гæсгæ ликвидацийы процесс куы райдайа, уæд æппæт æххæстгæнæн мадзæлттæ, кæцытæ æххæст цæуынц инвестицион фонды кæнæ йæ дæлфонды тыххæй, æрцæудзысты урæд.

8. Инвестицион фондмæ нæ хауы «Амалиуæгдарты тыххæй» æмæ «Реабилитацийы æмæ кредит​орты коллективон райгонддзинады тыххæй» Гуырдзыстоны закъæтты нысангонд æнæхъомысады æмæ ликвидацийы процедурæтæ. Цæстдарæг органæн бар лæвæрд цæуы ацы закъонмæ гæсгæ барадон актæй инвестицион фонды ликвидацийы регулиргæнæг фæтк сфидар кæнын.

9. Ликвидацийы фæудмæ, ликвидацийы процессы уæвæг инвестицион фондмæ хауы «Гуырдзыс​тоны национ банкы тыххæй» Гуырдзыстоны органон закъоны, ацы закъоны æмæ Гуырдзыстоны æндæр закъондæттæн æмæ закъоныдæлбар нормативон актты домæнтæ.

10. Инвестицион компанийы ликвидацийы райдайæны тыххæй уынаффæ цæстдарæг орган регис​трацийы тыххæй уыцы бон бавдисы регистрацигæнæг органмæ.

11. Ацы сæры нысангонд инвестицион фонды ликвидацийы регулиргæнæг фæтктæ, æмбæлон мин​и​уæгтæм гæсгæ, афтæ-ма хауы зонтихуыз фонды дæлфонды ликвидацимæ дæр.

Статья 73. Ликвидацийы пълан сфидар кæнын  
1. Инвестицион фонд кæнæ активты уагдæттæг компани, кæцы уый ​​номæй архайы, хæсджын у, ацы закъоны 80-æм статьяйы «б» дæлпунктмæ гæсгæ авторизаци кæнæ регистраци аивыны тыххæй цæстдарæг органмæ курдиат куы бадæтта, уæд цæстдарæг органмæ бавдиса инвестицион фонды ликвидацийы пълан сфидар кæнын. Ацы ликвидацийы пълан хъуамæ сбæрæг кæна, ликвидацийы процессы цы архайдтытæ хъуамæ æххæстгонд æрцæуой, æппæты фылдæр хынцгæйæ иуæгты хицæутты интерестæ æмæ хъуамæ уа æппынкъаддæр ахæм бæрæггæнæнтæ æмæ документтæ:

а) ликвидацийы тыххæй уынаффæ;

б) ликвидацийы æнæмæнгхъæугæйы бындурты æмæ аргълæвæрды уый тыххæй, цас æмбæлон у инвестицион фонды ликвидаци хайы хицæутты интерестæн;

в) ликвидацийы тыххæй бæрæггонд хæрдзты максималон бæрц;
г) алы иуæджы хицауы ном æмæ мыггаг кæнæ куыстуаты ном, адрис æмæ æндæр информаци, кæцы хъæуы йæ сбæрæг кæнынæн;

д) алы иуæджы хицауæн æмбæлгæ иуæгты нымæц, кълас æмæ аргъ;

е) инвестицион фонды цы активтæ ис, уыдоны тыххæй бæрæггæнæнтæ;

ж) инвестицион фонды кредиторты раз цы хæс ис, уый бæрцы тыххæй бæрæггæнæнтæ;

з) ликвидацийы процессы нымад æмгъуыд æмæ йæ цыдæй иуæгты хицæуттæн информаци дæттыны фæрæзтæ;

и) цæстдарæг органы барадон актæй нысангонд æндæр информаци.

2. Инвестицион фонд кæнæ/та йæ номæй архайæг активты уагдæттæг компани хæсджын сты цæстдарæг органмæ бавдисын ликвидацийы пълан инвестицион фонды архайды æмгъуыд фæуы​ны агъоммæ иуылæрæгмæ 1 мæймæ, кæцыйы хъуамæ уа ацы статьяйы фыццаг пункты «c»−«и» дæлпунктты нысангонд информаци.

3. Цæмæй бавдыст документ/информаци сбæлвырд уа, уый тыххæй цæстдарæг органæн ис бар æрдома уæлæмхас бæрæггæнæнтæ кæнæ документтæ, ауадза аргълæвæрд кæнæ ауадза сæрмагонд аудиты, ауадза бынаты басгæрст, æмæ æрдома фыст кæнæ ныхасæй æмбарынгæнæнтæ активты уагдæттæг компанийы кæнæ инвестицион компанийы разамынддæттæг органы уæнгтæй, афтæ-ма сæ аудиторон фирмæтæй, уыдон минæвæртты æмæ æртыккаг гоймæгты бавдыст документты/​информацийы фæдыл.

4. Кæд инвестицион фонды ликвидатор у цæстдарæг органы рдыгæй ацы закъоны 72-аг статьяйы 3-аг-5-æм пункттæм гæсгæ снысангонд гоймаг, уæд цæстдарæг органмæ ликвидацийы пълан бавдисыны хæс хауы ацы гоймагмæ. Ацы гоймаджы рдыгæй бавдыст ликвидацийы пъланмæ хъуа​мæ хауой æппынкъаддæр ацы статьяйы фыццаг пункты «в»–«и» дæлпунктты нысангонд бæрæггæ​нæнтæ æмæ документтæ.

5. Цæстдарæг орган хæсджын у æмбæлон курдиаты райсты бонæй 1 мæйы æмгъуыдмæ ликвида​цийы пълан сфидар кæныны фарст аскъуыддзаг кæна.

6. Цæстдарæг органæн бар ис ликвидацийы пъланы сфидар кæныныл нæйы зæгъа, кæд ис иуæй-иу ахæм уавæр:  
а) ликвидацийы пълан сфидар кæныны курдиаты нысангонд бæрæггæнæнтæ æмæ ацы курдиатимæ бавдыст документтæ æххæстæй, бæлвырд æмæ иувæрсыгæй нæ æвдисынц ликвидацийы æппæт уавæртæ;

б) ликвидаци ацы закъоны домæнтæн дзуапп нæ дæтты.

Статья 74. Ликвидацийы процессы дæргъвæтиндзинад  
1. Ликвидаци райдайы æвæстиатæй инвестицион фонды авторизацийы/регистрацийы аивыны фæс​тæ æмæ æххæстгонд цæуы цæстдарæг органы рдыгæй ацы закъоны 77-æм статьяйы 2-аг пунктмæ гæсгæ ликвидацийы фæуды тыххæй индивидуалон административон-барадон акты рауагъдæй. 

2. Гом кæнæ интервалон инвестицион фонды ликвидаци хъуамæ æххæстгонд æрцæуа ликвида​цийы процессы райдайæнæй 6 мæйы æмгъуыдмæ. Æхгæд инвестицион фонды ликвидаци хъуамæ æххæстгонд æрцæуа ликвидацийы процессы райдайæнæй 12 мæйы æмгъуыдмæ.

3. Цæстдарæг органæн бар лæвæрд цæуы ликвидацийы тыххæй нысангонд æмгъуыд адарддæр кæнын ликвидаторы курдиатмæ гæсгæ иу хатт, фæлæ ацы статьяйы 2-аг пункты нысангонд æмгъуыдæй фылдæр нæ, кæд уый æнæмæнгхъæугæ у ликвидацийы процессы кæронмæ ахæццæ кæнынæн æмæ хайы хицæутты интересты бахъахъхъæнынæн.

Статья 75. Ликвидацийы процесс ауадзын 
1. Æнæруадзгæ у инвестицион фонды кæнæ/та уый номæй архайæг активты уагдæттæг компанийы рдыгæй инвестицион фонды ликвидацийы фæдыл уынаффæ райсын кæнæ инвестицион фонды архайды æмгъуыды фæуды фæстæ иуæгты æвæрын кæнæ балхæнын. Ахæм фæтк æххæстгонд цæуы цæстдарæг органы рдыгæй инвестицион фондæн ацы закъоны 80-æм статьяйы «в»-«л» дæлпункттæй нысангонд искæцыйы бындурæй авторизацийы кæнæ регистрацийы аивыны рæстæджы. Ликвидацийы процессы цыды рæстæджы иуæгты балхæнын æххæст цæуы æрмæстдæр цæстдарæг органы рдыгæй сфидаргонд ликвидацийы пъланы æмæ ацы закъоны домæнтæм гæсгæ.

2. Ликвидаторæн бар ис æххæст кæна ахæм архайдтытæ, кæцытæ сты æнæмæнгхъæуæг инвести​цион фонды ликвидацийæн, активты уаг дæттынæн æмæ кредиторты домæнтæ æххæст кæнынæн, ликвидацийы пълан æмæ инвестицион фонды бындурæвæрæн документмæ гæсгæ. Ликвидатор сæрмагонд барлæвæрдтæ æххæст кæнгæйæ, хæсджын у хынцын инвестицион фонды хайы хицæутты интерестæ.

3. Инвестицион фонды ликвидацимæ хауынц ацы закъоны 31-аг статьяйы 3-аг, 4-æм æмæ 6-æм-8-æм пунктты уагæвæрдтæ, ацы сæры миниуæгтæм гæсгæйæ.

Статья 76. Активты дих  
1. Ликвидатор хæсджын у ацы статьямæ гæсгæ инвестицион фонды активтæ адих кæнын инвестицион фонды кредиторты æмæ хайы хицæутты хсæн. Инвестицион фонды хайы хицæуттæн компенсаци лæвæрд цæуы æнæ æлхæнæн фиддон бафидгæйæ, ацы статьяйы 2-аг пункты нысангонд кредиторты домæнтæ æххæстгонд куы æрцæуой, уый фæстæ. Хæйтты хицæуттæн цы компенсаци фидын хъæуы, уый бæрæггонд цæуы, цы хæйтты хицæуттæ ис, уыдоны сыгъдæг аргъмæ гæсгæ, кæд æндæр ницы нысангонд у бындурæвæрæн документы кæнæ хайы хицæутты хсæн бадзырды.

2. Финансон цъындыйы дæттæгæн ис финансон цъындыйæ ифтонггонд домæны уæлбар ифтонг кæныны бар. Инвестицион фонды æндæр хæстæ æххæстгонд цæуынц ахæм фæткмæ гæсгæ:

а) цæстдарæг органы домæнтæ, ликвидаторы снысан кæныны æмæ ликвидацийы процессы ауа​дзын​имæ баст æппæт хæрдзтæ æмæ мызд, афтæ-ма авторизаци кæнæ регистраци аивыны фæстæ инвестицион фондæн цы хæстæ фæзынд, уыдон;

б) ифтонггонд домæнтæ (финансон цъындыйæ, фиддон цъындыйæ ифтонггонд домæнты æмæ ацы пункты «д» æмæ «е» дæлпунктты нысангонд домæнты йеддæмæ);

в) бюджетон хæстæ, се хсæн, фиддон цъындыйæ ифтонггонд домæнтæ;

г) инвестицион фонды тыххæй иннæ домæнтæ (ацы пункты «д» æмæ «е» дæлпунктты нысангонд домæнты йеддæмæ);

д) инвестицион фонды комкоммæ æмæ æнæкомкоммæ хицæутты тыххæй инвестицион фонды кредитон хæстæ;
е) инвестицион фонды комкоммæ æмæ æнæкомкоммæ хицæутты тыххæй инвестицион фонды æндæр хæстæ;

ж) кредиторты домæнтæ, кæцытæ æрæгмæ бавдыст æрцыдысты.

3. Кæд уæвæг активтæ фаг не сты ацы статьяйы 2-аг пункты нысангонд домæнтæ æххæстæй ифтонг кæнынæн, уæд æппæт æмбæлон домæнтæ æххæстæй ифтонггонд цæуынц ацы рæнхъы алы кредиторы домæны бæрцмæ гæсгæ.

4. Алы иннæ рæнхъы домæн дæр æххæстгонд цæуы, раззаг рæнхъы домæнтæ æххæстæй куы æх​хæстгонд æрцæуой, уый фæстæ. Ликвидаторæн бар ис райдайа æххæст кæнын иннæ рæнхъы домæнтæ, кæд уымæн ис фаг активтæ раззаг рæнхъы домæнтæ æххæстæй ифтонг кæнынæн æмæ уый нæ хъыгдары раззаг рæнхъы домæнты æххæст кæнын.

Гуырдзыстоны 2023 азы 15 декабры закъон №3928 – веб-фарс, 27.12.2023аз.
Статья 77. Ликвидацийы процессы фæуын æмæ ликвидацийы тыххæй хыгъдлæвæрды бавдыст  
1. Ликвидатор хæсджын у бавдиса цæстдарæг органмæ кæронбæттæн баланс æмæ йæхи архай​дтыты тыххæй хыгъдлæвæрд 1 мæйы æмгъуыдмæ инвестицион фонды ныхмæ æппæт домæнтæ æххæстæй сæххæст кæныны кæнæ/та æппæт активты æндæр гоймагæн раттыны фæстæ.

2. Ацы статьяйы фыццаг пункты нысангонд хыгъдлæвæрд райсыны фæстæ цæстдарæг орган рауа​дзы индивидуалон административон-барадон акт инвестицион фонды ликвидацийы процесс кæронмæ ахæццæ кæныны тыххæй.

3. Цæстдарæг орган инвестицион компанийы ликвидацийы фæуды тыххæй рауагъд индивидуалон административон-барадон акт регистрацигæнæг органмæ уыцы бон бавдисы, инвестицион компа​нийы ликвидацийы фæуды регистрацийы æмæ уый æмбæлон реестрæй аиуварс кæныны нысанæн.

Сæр XIV
Инвестицион фондты æмæ активты уагдæттæг компаниты регуляци æмæ цæстдард 
Статья 78. Цæстдарæг органы барлæвæрд   
1. Цæстдарæг органæн бар лæвæрд цæуы, Гуырдзыстоны органон закъонмæ гæсгæ «Гуырдзыс​то​ны национ банкы тыххæй», ацы закъоны æмæ Гуырдзыстоны æндæр закъондæттæн æмæ закъоныдæлбар нормативон акттæм (се хсæн, æхцайы урс кæнын æмæ терроризмы финансирдз​инады превенцийы фæдыл Гуырдзыстоны закъондæттынад) гæсгæ, йæ барты фæлгæтты:

а) кæцыфæнды гоймагæй æрдома æмæ райса документтæ/информаци (се хсæн, конфиденциалон);

б) бабæрæг кæна (се хсæн, бынатыл) инвестицион фонд æмæ активты уагдæттæг компани;

в) æрдома хицæнгонд архæйдты æххæст кæныны æрурæд, кæд ацы архайдтытæ ныхмæлæууæг сты Гуырдзыстоны закъондæттынады;

г) активты уагдæттæг компанийы кæнæ инвестицион компанийы разамындгæнæг органы уæнгæн æрурæдтой йæ къухфысты бар æмæ æрдома уый рæстæгмæ йæ куыстæй аиуварс кæнын кæнæ йæ бæрнон бынатæй ссæрибар кæнын;

д) ацы закъоны 79-æм статьямæ гæсгæ снысан кæна рæстæгмæ администратор инвестицион фондæн кæнæ активты уагдæттæг компанийæн;

е) гоймагæн снысан кæна санкцитæ;

ж) ныммыхуыр кæна закъонхалæджы æмæ уый рдыгæй сарæзт барадхæлды тыххæй информаци;

з) сæххæст кæна инвестицион фонды авторизаци, регистраци кæнæ банымад æмæ аива уый авторизаци, регистраци кæнæ банымад;

и) сæххæст кæна активты уагдæттæг компанийы лицензирад, регистраци кæнæ банымад æмæ аива уый лицензи, регистраци кæнæ банымад;   
к) æнæмæнгхъæуæг фыст амынддзинæдтæ дæттын;

л) рауадзын барадон акттæ;

м) сæххæст кæна Гуырдзыстоны закъондæттынадæй уымæн лæвæрд æндæр барлæвæрдтæ.

2. Цæстдарæг органæн бар ис, барадон акты бындурыл сбæлвырд кæна фæтктæ ацы сæры уымæн лæвæрд барлæвæрдты æххæст кæнынæн.

Статья 79. Цæстдарæг органы рдыгæй рæстæгмæ администраторы снысан  
1. Цæстдарæг органæн бар ис, пропорционалондзинады принципмæ гæсгæйæ, снысан кæна рæс​тæгмæ администраторы лицензиргонд активты уагдæттæг компанийы, нымад активты уагдæттæг компанийы филиалы кæнæ авторизацигонд инвестицион компанийы, кæд цæстдарæг органы амынддзинæдтæ æххæстгонд нæ цæуынц, нысаниуæгджынæй хæлд цæуынц Гуырдзыстоны закъондæттынады домæнтæ кæнæ/та гоймаг рæстæгмæ нал æххæст кæны инвестицион архайдимæ баст функцитæ. Рæстæгмæ администраторæн йæ бон у йæ барлæвæрд æххæст кæна активты уагдæттæг компанийы/инвестицион компанийы разамонæг органы уæнгтимæ иумæ, кæнæ та сæ раива уыдон. 
2. Рæстæгмæ администраторы барлæвæрдтæ бæрæггонд цæуынц цæстдарæг орган уый снысан кæныны тыххæй уынаффæ рахæсгæйæ. Активты уагдæттæг компанийы кæнæ инвестицион компанийы цауы, рæстæгмæ администраторы барлæвæрдтæм хауы разамындгæнæг органы æххæстбарты иу хай кæнæ алкæцы дæр. 
3. Цæстдарæг органæн бар ис, рæстæгмæ администраторы кæцыфæнды рæстæджы æмæ цыфæнды аххосæгтæм гæсгæ дæр йæ бынатæй сисын, афтæ-ма йæ снысан кæныны æмгъуыдтæ аивын. Рæстæгмæ администратор дзуапп дæтты цæстдарæг органы раз.

4. Рæстæгмæ администраторы барлæвæрд урæд цæуы:

а) барлæвæрды æмгъуыды фæудæй уайтагъд;

б) цæстдарæг органы уынаффæйы бындурыл;

в) активты уагдæттæг компанийы лицензийы/банымады кæнæ инвестицион фонды авторизацийы аивды цауы.  
Статья 80. Цæстдарæг органы рдыгæй инвестицион фонды авторизацийы, регистрацийы кæнæ банымады аивын  
Цæстдарæг органæн бар ис инвестицион фонды авторизаци, регистраци кæнæ банымад аива иу кæнæ цалдæр ахæм уавæры цауы:

а) инвестицион фонды архайды æмгъуыд йæ бындурæвæрæн документмæ гæсгæ фæцис;

б) инвестицион фонд кæнæ уый номæй архайæг активты уагдæттæг компани бадæтта цæстдарæг органмæ инвестицион фонды бындурæвæрæн документ æмæ Гуырдзыстоны закъондæттынадмæ гæсгæ инвестицион фонды авторизацийы, регистрацийы кæнæ банымады æруромыны тыххæй курдиат;

в) инвестицион фонд кæнæ уый номæй архайæг активты уагдæттæг компани инвестицион фонды авторизаци, регистраци кæнæ банымад райста цæстдарæг органмæ мæнг информаци бадæтгæйæ кæнæ æндæр æнæзакъонон архайдтытæ саразгæйæ;

г) инвестицион фонд нал æххæст кæны авторизацийы, регистрацийы кæнæ банымайыны уавæртæ;

д) инвестицион фонд кæнæ уый номæй архайæг активты уагдæттæг компани цалдæр хатты фехæлдта ацы закъоны, финансон секторы регулиргæнæг æндæр закъæтты æмæ уыдон бындурыл рауагъд барадон акты кæнæ бацамындæй сфидаргонд домæн (домæнтæ);

е) авторизацийы райстæй, регистрацийæ кæнæ банымадæй 12 мæйы æмгъуыдмæ инвестицион фонд нал æххæст кæны архайды кæнæ та уымæн архайд æрурæдта 6 мæйæ фылдæр æмгъуыдмæ;  
ж) активты уагдæттæг компанийы кæнæ специализацигонд депозитары барлæвæрды æрурæды фæстæ снысангонд не рцыд æмбæлон ивæг ацы закъонмæ гæгæ;

з) инвестицион фонд æнæфидынхъом сси;

и) тæрхондон рахаста уынаффæ инвестицион фондæн архайды бары байсыны тыххæй;  
к) барлæвæрд орган райста уынаффæ инвестицион фонд ликвидацийы тыххæй;

л) Гуырдзыстоны закъондæттынадæй нысангонд æндæр цаутæ.

Статья 81. Цæстдарæг органы рдыгæй активты уагдæттæг компанийы лицензийы, регистрацийы кæнæ банымады аивын  
Цæстдарæг органæн бар ис активты уагдæттæг компанийы лицензи, регистраци кæнæ банымад аива иу кæнæ цалдæр ахæм уавæрты уæвыны рæстæджы: 
а) активты уагдæттæг компани цæстдарæг органмæ бавдыста курдиат лицензийы, регистрацийы кæнæ банымады аивыны тыххæй;

б) активты уагдæттæг компани райста лицензи, регистраци кæнæ банымад цæстдарæг органмæ мæнг информаци бадæттыны кæнæ æндæр æнæзакъон архайдтыты сæххæст кæныны бындурыл;

в) активты уагдæттæг компани нал ифтонг кæны лицензийы, регистрацийы кæнæ банымайыны уавæртæ;

г) активты уагдæттæг компани цалдæр хатты фехæлдта ацы закъоны, финансон секторы регулиргæнæг  æндæр закъæтты æмæ уыдон бындурыл рауагъд барадон акты кæнæ бацамындæй снысангонд домæн (домæнтæ);

д) активты уагдæттæг компани не ххæст кæны архайд лицензийы, регистрацийы кæнæ банымады райсынæй 12 мæйы æмгъуыдмæ, кæнæ та йæ архайд 6 мæйæ фылдæр æмгъуыдмæ æрурæдта;

е) тæрхондон рахаста уынаффæ, цæмæй активты уагдæттæг компанийæн йæ куысты бартæ байсой;

ж) активты уагдæттæг компани сси æнæфидынхъом;

з) барлæвæрд орган райста уынаффæ активты уагдæттæг компанийы ликвидацийы тыххæй;

и) Гуырдзыстоны закъондæттынадæй нысангонд æндæр цаутæ.

Статья 82. Цæстдарæг органы рдыгæй санкциты æвæрыны барлæвæрд  
1. Цæстдарæг органæн бар ис «Гуырдзыстоны национ банкы тыххæй» Гуырдзыстоны органон закъоны, ацы закъоны æмæ Гуырдзыстоны æндæр закъондæттæн æмæ закъоныдæлбар нормативон актты (се хсæн, æхцайы урс кæныны æмæ терроризмы финансирдзинады превенцийы тыххæй Гуырдзыстоны закъондæттынады) кæнæ цæстдарæг органы фыст амынды халыны тыххæй гоймагæн (се хсæн, организацийы кусæг гоймагæн) снысан кæнын санкци (ивар) йæхи рдыгæй барадон актæй сфидаргонд фæтк æмæ бæрцæй.
2. Ацы статьяйы фыццаг пункты нысангонд санкци хъуамæ уа пропорционалон æмæ æмбæлон уа хæлды серьезондзинады æмæ карздзинады кæнæ/та инвестицион фонды активтæн æрцæугæ зианы кæнæ арæзт тæссагдзинады, афтæ-ма хъуамæ æвдиса æмбæлон хæлды æндæвдад инвесторты интерестыл дæр.

3. Ацы статьяйы 2-аг пункты уагæвæрдтæ нæ хауынц æхцайы урс кæныны æмæ терроризмы фи​нан​сир​дзинады превенцийы тыххæй Гуырдзыстоны закъондæттынады халыны тыххæй гоймагæн санкци (ивар) снысан кæнынмæ.

Статья 821. Уæлæмхас цæстдард  
Цæстдарæг органæн бар ис «Гуырдзыстоны национ банкы тыххæй» Гуырдзыстоны органон закъо​ны  æмæ «Финансон конгломераты сконды уæвæг регуляцигонд субъектты уæлæмхас цæстдарды тыххæй» Гуырдзыстоны закъонмæ гæсгæ сæххæст кæна уæлæмхас цæстдард финансон конгломе​раты сконды уæвæг æмбæлон субъекты æмвæзадыл.

Гуырдзыстоны 2023 азы 29 ноябры закъон №3770 – веб-фарс, 19.12.2023аз.
Сæр XV
Авторизацийы фиддон 
Статья 83. Авторизацийы фиддоны бæрц æмæ уый фидыны фæтк  
1. . Инвестицион фонды авторизацийы æххæст кæны цæстдарæг орган.

2. Инвестицион фонды авторизацийы фиддон у 5 000 (фондз мин) ларийы.

3. Авторизацийы фиддон фидынц æрмæг кæнæ æнææрмæг æхцайæ.

4. Æнææрмæг æхцайы хыгъдлæвæрд æххæст цæуы уæвæг фæткмæ гæсгæ.

5. Æрмæг æхцайы хыгъдлæвæрд æххæст цæуы Гуырдзыстоны национ валютæйæ банкты, сфидар​гонд формæйы квитанцийы лæвæрдæй.   
6. Авторизацийы фиддон паддзахадон бюджетмæ лæвæрд цæуы Гуырдзыстоны закъондæт​тына​дæй сфидаргонд фæткæй.

7. Ацы закъонæй сфидаргонд фæткæй авторизацийыл нæйы зæгъыны цауы бафидгæ авторизацийы фиддон фæстæмæ раздахыны бар нæй.

Сæр XVI
Ивгæ æмæ хатдзæгон уагæвæрдтæ  
Статья 84. Уæвæг инвестицион фондты регулирад  
Гоймæгтæ, кæцытæ ацы закъоны архайды моментæн æххæст кæнынц инвестицион фонды кæнæ активты уагдæттæг компанийы архайд, хæсджын сты ацы закъоны архайын райдыдæй 12 мæйы æмгъуыдмæ курдиат бадæттой цæстдарæг органмæ, цæмæй сæ архайд æххæстгонд цæуа ацы закъонмæ гæсгæ. Цæстдарæн органмæ курдиат бадæттыны фæстæ гоæймагæн бар ис, ацы статьяйы нысангонд архайд æххæст кæна цæстдарæг органы æмбæлон индивидуалон администра​тивон-барадон акты архайын райдыдмæ.

Статья 85. Ацы закъоны архайын райдыдмæ регистрацигонд гоймæгты амалиуæгон ном  
«Амалиуæгдарты тыххæй» Гуырдзыстоны закъонмæ гæсгæ амалиуæгдарты æмæ æнæамалиуæгон (æнæкоммерцион) юридикон гоймæгты реестры регистрацигонд гоймагæн бар ис, спайда кæна йæ фирмæ-номы ацы закъоны 4-æм статьяйы 5-æм пункты кæнæ 19-æм статьяйы 4-æм пункты нысангонд термин, кæд гоймаг ацы фирмæ-ном уыцы закъоны архайдмæ срегистраци кодта.

Статья 86. Мыхуыркæнинаг нормативон акттæ 
Цæстдарæг орган хъуамæ 2 мæйы æмгъуыдмæ сифтонг кæна ахæм барадон актты рауагъд:

а) инвестицион фонды авторизацийы, регистрацийы æмæ банымайыны фæтк;

б) активты уагдæттæг компанийы лицензийы, регистрацийы æмæ банымайыны фæтк;

в) специализацигонд депозитары архайды фæтк;

г) проспекты æмæ инвестортæн æмбæлгæ сæйраг информаци бацæттæ кæныны фæтк;

д) æрвитæн аргъджын гæххæттыты коллективон инвестицион фонды (UCITS) архайды фæтк;
е) цæстдарæг органæн фæсарæйнаг инвестицион фонды иуæгты сæрмагонд бавдысты тыххæй фехъусын кæныны фæтк.

Статья 87. Тыхсæфт нормативон акт  
Тыхсæфтыл нымад æрцæуæд «Инвестицион фондты тыххæй» Гуырдзыстоны 2013 азы 24 июлы закон (Гуырдзыстоны закъондæттæн Мацне (www.matsne.gov.ge), 16.08.2013, регистрацион код: 240080000.05.001.017035).

Статья 88. Закъоны архайынад 
1. Ацы закъон, ацы закъоны фыццаг−85-æм æмæ 87-æм статьяты йеддæмæ, архайын райдайæд мыхуыры рацыдæй уайтагъд.  
2. Ацы закъоны фыццаг−85-æм æмæ 87-æм статьятæ архайын райдайæд мыхуыры рацыдæй 90-æм боны.
Гуырдзыстоны президент

Зурабишвили Саломе  

Тбилис,

14 июль 2020 аз.

